
ᓇᓗᓇᐃᔭᐃᔪᑎᖓ  

ᐋᖅᑭᒃᓱᖅᓯᒪᓂᖏᑦ 

ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ 
ᓄᓇᕗᒻᒥ 

 ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᑲᓇᑕᐅᑉ ᓯᓚᖓᓄᑦ 
ᖃᐅᔨᒪᔪᑎᑦ ᓇᓗᓇᐃᖅᓯᖕᒪᑕ ᐊᑯᓐᓂᖏᓐᓂ 1948 ᐊᒻᒪᓗ 2016, 
ᐅᖅᑰᓂᓗᐊᑕᐅᕙᓚᐅᖅᓯᒪᔪᖅ ᐅᖅᑰᓂᖅᓴᐃᓕᕐᒪᑦ ᐊᒃᓲᓂᖅᓴᐅᓕᕐᓗᓂ ᑎᑭᐅᒪᔪᒥᑦ 
2.7 ᐅᖅᑰᓂᖃᓕᕐᓗᓂ ᓯᐅᓪᓯᐊᔅᒥᑦ ᓄᓇᕗᒻᒥ ᐊᒻᒪᓗ ᐃᒪᓇᑎᒋᒥᑦ 
1.7 ᐅᖅᑰᓂᖃᓕᕐᓗᓂ ᓯᐅᓪᓯᐊᔅᒥᑦ ᖃᓇᑕᓕᒫᒥ. ᓄᓇᕗᒻᒥ, ᑕᒪᑯᐊ ᐅᖅᑰᓂᖅᓴᐅᓕᕐᓂᑦ 
ᐅᖅᑰᓂᖅᓯᐅᑎᒃᑯᑦ ᐊᓯᕈᒃᑎᑦᑎᖕᒪᑕ ᓯᑰᑉ ᖃᓄᐃᑦᑑᖃᑦᑕᕐᓂᖓᓂᑦ, ᓄᓇᐅᑉ 
ᖁᐊᖑᓂᖓᓂᑦ, ᐊᒻᒪᓗ ᓯᓚᓗᖃᑦᑕᕐᓂᖓᓂᑦ. ᓄᓇᕗᑦ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ 
ᐅᖃᒃᓯᒪᖕᒪᑕ ᑕᒪᓐᓇᒍᖅ ᐅᖅᑰᓯᕙᓪᓕᐊᓂᖅ ᑲᔪᓯᓂᐊᓴᑐᐃᓐᓇᖅᑑᔭᓕᕐᒪᑦ. 

2. ᓯᓚᐅᑉ ᐊᓯᔾᔨᕐᓂᖓᓂᑦ ᖃᐅᔨᓇᓱᐊᖅᑎᑦ ᐊᒻᒪᓗ ᑕᒫᓂᒥᐅᑕᐃᑦ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᖅᓯᖕᒪᑕ ᓄᓇᕗᑉ ᓯᓚᖓ 
ᐊᓯᔾᔨᓕᕐᓂᖓᓂᑦ. ᑕᑯᒃᓴᐅᑎᑦᑎᔪᑎ 1 ᑎᑎᖅᓯᓯᒪᖕᒪᑦ ᐃᓚᖏᓐᓂᑦ 
ᐊᒃᑐᐃᓂᖏᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᓄᓇᕗᒻᒥ ᐊᒻᒪᓗ 
ᐅᑭᐅᖅᑕᖅᑐᕐᒥ. ᑕᐃᒪᓕ ᐊᒃᑐᐃᓃᖏᑦ ᐃᓘᓇᑎᐅᖏᑦᑑᒐᓗᐊᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓅᖓᑎᑕᐅᔪᓇᕐᒪᑕ, ᐱᓗᐊᕐᓂᖅᐹᖑᓪᓗᓂ 
ᑕᐃᒪᓐᓇᐃᑎᑦᑎᖕᒪᑦ.  

3. ᐅᖃᖅᓯᒪᓂᖏᓐᓄᑦ ᒐᕙᒪᐅᖃᑎᒌᑦ ᖃᑎᒪᔨᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ, ᐱᔾᔪᑕᐅᔪᖅ ᑕᐃᒪᓐᓇᐃᑎᑦᑎᓪᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᒪᓐᓇᐅᕗᖅ ᐊᓂᐊᑦᑎᓂᖅ ᓯᓚᑦᑎᓐᓅᖅᑲᐃᓪᓗᓂ 
ᐆᓇᖅᓯᕙᓪᓕᐊᑎᑦᑎᔪᒥᑦ ᐳᔪᕐᒥᑦ, ᓲᕐᓗ ᒪᑯᓂᖓ ᐊᓕᒎᔭᒃᓴᔭᐅᓂᓕᖕᓂᑦ 
ᐊᓂᖅᓵᖅᑐᒐᕐᒥᑦ, ᒪᑯᓇᖔᖅᑐᑦ ᐅᖅᓱᐊᓗᒡᓂᐊᖅᑕᐅᓯᒪᔪᑦ ᐅᖅᓱᒃᓴᑦ 
ᐃᑭᓐᓂᑯᖏᓐᓂᑦ ᐊᒻᒪᓗ ᓴᓇᕕᑦ ᓴᓇᕙᓪᓕᐊᔭᖏᓐᓃᖓᖅᑐᑦ. 
ᑕᐃᒪᓐᓇᐅᒐᓗᐊᖅᑎᓗᒍ ᓄᓇᕗᑦ ᒥᑭᔪᒥᑦ ᐊᓂᑦᑎᕙᒃᑲᒃᑎᓗᒋᑦ ᑕᒪᑐᒥᖓ 
ᐆᓇᖅᓯᕙᓪᓕᐊᑎᑦᑎᔪᒥᑦ ᐳᔪᕐᒥᑦ, ᐱᓗᐊᙳᐊᖅᑐᒥᑦ ᐱᔭᐅᑐᐃᓐᓇᕆᐊᖃᕐᒪᑕ 
ᐊᒃᑐᐃᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

ᑕᑯᒃᓴᐅᑎᑦᑎᔪᑎ 1 ᑐᑭᓯᓇᖅᓯᑎᑦᑎᔪᑎᑦ ᐊᒃᑐᐃᓂᖓᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᓄᓇᕗᒻᒥ ᐊᒻᒪᓗ 
ᐅᑭᖅᑕᕐᒥ 

ᖃᓄᐃᑦᑑᓂᖏᑦ 
ᐊᓯᕈᕐᓂᖏᑕ ᐊᒃᑐᐃᓂᖏᑦ ᑐᑭᓯᓇᖅᓯᑎᑦᑎᔪᑎᑦ 

ᐅᖅᑰᓯᕙᓪᓕᐊᓂᖓ ᐅᑭᐅᖅᑕᖅᑐᑉ ᑕᕆᐅᖓᑕ 
ᓯᑯᖓ ᒥᑭᓂᖅᓴᐅᓕᖅᑐᖅ.  

ᕿᓚᒻᒥᐅᓂᖅᓴᐅᓕᕐᒪᑦ ᐊᒻᒪᓗ ᑕᑎᒋᔭᒃᓴᐅᖏᓐᓂᖅᓴᐅᓕᖅᖢᓂ 
ᓯᑯ ᓇᓪᓕᕉᑎᓂᕐᒥ ᐊᒃᑐᐃᓯᒪᓕᕐᒪᑦ ᑕᐃᒃᑯᓂᖓ ᐃᖏᕐᕋᕙᒃᑐᓂᑦ 
ᑕᕆᐅᑉ ᓯᑯᖓᒍᑦ. ᐊᒃᑐᐃᖕᒪᑦ ᐃᓕᖅᑯᓯᒃᑯᑦ ᐊᒃᑐᐊᓂᕐᒥᑦ ᑕᒫᓂ 
ᓇᔪᖅᑕᐅᕙᒃᑐᒥ ᐱᖃᓯᐅᑎᓪᓗᒋᑦ ᐊᖑᓇᓱᐊᕐᓂᑦ ᐊᒻᒪᓗ 
ᐃᖃᓗᒐᓱᐊᕐᓂᑦ, ᑖᓐᓇᓗ ᐊᒃᑐᐃᔪᓐᓇᕐᒪᑦ ᑮᓇᐅᔭᓕᐅᕐᓂᕐᒥᑦ 
ᐊᒻᒪᓗ ᓂᕿᒃᓴᖃᑦᑎᐊᕋᓱᐊᕐᓂᕐᒥᑦ.  



2 ᐅᓂᒃᑳᓕᐊᖓ ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᓄᓇᕗᑦ ᒪᓕᒐᓕᐅᖅᑎᖏᓐᓄᑦ – 2018 
 

ᖃᓄᐃᑦᑑᓂᖏᑦ 
ᐊᓯᕈᕐᓂᖏᑕ ᐊᒃᑐᐃᓂᖏᑦ ᑐᑭᓯᓇᖅᓯᑎᑦᑎᔪᑎᑦ 

ᖃᐅᔨᓇᓱᐊᖅᑎᑦ ᖃᐅᔨᓯᒪᓕᕐᒪᑕ ᑕᕆᐅᖅ 
ᓯᑯᑭᓐᓂᖅᓴᐅᓕᓂᖓᓂᑦ ᐅᓄᕐᓂᖅᓴᐅᓕᕐᒪᑕ 
ᐅᒥᐊᕐᔪᐊᒃᑰᖅᑎᑦᑎᕙᒃᑐᑦ ᐃᓚᖓᓂ ᐊᕙᑎᑦᑎᓐᓂ ᓄᓇᕗᒻᒥ. 
ᑕᒪᓐᓇ ᓴᕿᑎᑦᑎᖕᒪᑦ ᒪᑭᒪᓇᓱᐊᕈᑎᓄᑦ 
ᐱᕕᒃᓴᖃᓕᕈᑕᐅᓂᖓᓂᑦ ᑭᓯᐊᓂᑦᑕᖅ 
ᖁᒃᓴᓇᕐᓂᖅᓴᐅᓕᖅᑎᑦᑎᒋᓪᓗᓂ 
ᐱᓂᕐᓗᒃᑐᖃᑐᐃᓐᓇᕆᐊᖃᕐᓂᖓᓂᑦ ᑐᐊᕕᕐᓇᖅᓯᔪᖃᒃᓗᓂ 
ᐱᓕᕆᐊᖑᓇᓱᒋᐊᖃᓕᕐᓗᓂ, ᓲᕐᓗ ᐅᖅᓱᕆᔭᐅᔪᒥᑦ 
ᑯᕕᔪᖃᕐᓂᖅᐸᑦ.  

ᓯᑯᖃᖏᓐᓂᖅᓴᐅᓕᕐᓂᖓ ᑐᑭᖃᕐᒪᑦ 
ᐅᖅᑯᐃᓯᒪᖏᓐᓂᖅᓴᐅᓕᕐᓂᖏᓐᓂᑦ ᒪᓕᖕᒥᑦ ᐊᒻᒪᓗ 
ᐊᓄᕌᓕᐅᒥᔭᖕᓂᖓᓂᑦ. ᖃᐅᔨᓇᓱᐊᖅᑎᑦ ᓇᓗᓇᐃᖅᓯᓯᒪᓕᖅᒪᑕ 
ᓄᓇᓖᑦ ᑲᖏᖅᖢᒑᐱᖕᒥ, ᓴᓂᕋᔭᖕᒥ, ᐊᒻᒪᓗ ᖁᕐᓗᖅᑑᕐᒥ 
ᐱᐅᔪᓐᓃᖅᑎᑕᐅᑐᐃᓐᓇᕆᐊᖃᓕᑉᒪᑕ ᓯᒡᔭᖏᑦ 
ᓄᓇᐃᔭᖅᐸᓪᓕᐊᓕᕐᓗᑎᒃ ᐊᒻᒪᓗ 
ᖄᒥᔾᔪᔾᔭᐅᑐᐃᓐᓇᕆᐊᖃᓕᖅᖢᑎᒃ. 

ᓄᓇᐅᑉ ᖁᐊᖑᓂᖓ 
ᐊᐅᒃᐸᓪᓕᐊᓕᕐᒪᑦ. 

ᓄᓇᕘᑉ ᓄᓇᓕᖏᑦ ᓴᓇᔭᐅᓯᒪᖕᒪᑕ ᓄᓇᐅᑉ ᖁᐊᖑᓂᖓᓂ, 
ᐃᒪᓐᓇ ᓄᓇ ᖁᐊᖑᓯᒪᓕᖅᑐᖅ ᒪᕐᕉᖕᓂ ᐅᕝᕙᓗᓂᑦ 
ᐅᓄᕐᓂᖅᓴᓂᑦ ᐊᕐᕌᒍᓂ. ᐅᖅᑰᓯᕙᓪᓕᐊᑎᓪᓗᒍ ᓯᓚ ᐊᒻᒪᓗ 
ᓄᓇᐅᑉ ᐆᓇᕐᓂᖓ ᓄᓇᐅᑉ ᖁᐊᖑᓂᖓᓂᑦ 
ᓂᒡᓕᓇᖏᓐᓂᖅᓴᐅᓕᖅᑎᑦᑎᖕᒪᑦ. ᐃᓚᖏᓐᓂ ᓄᓇᐃᑦ 
ᓄᓇᕗᒻᒥ, ᓂᒡᓕᓇᓗᐊᕈᓐᓃᖅᑎᓗᒍ ᓄᓇᐅᑉ ᖁᐊᖑᓂᖓ 
ᐅᓗᕆᐊᓇᖅᓯᑎᑦᑎᖕᒪᑦ ᓄᓇᓕᖕᓂᒥᐅᑕᕐᓂᑦ, ᐊᒃᑐᐃᓂᖓᓄᑦ 
ᐃᓚᖏᓐᓂᑦ ᓄᓇᒃᑰᕐᕕᐅᕙᒃᑐᓂᑦ ᐊᐅᓚᖅᑐᓂᑦ 
ᐊᖅᑯᑎᒋᔭᐅᕙᒃᑐᓂᑦ, ᐊᒻᒪᓗ ᖁᒃᓴᓇᖅᓯᑎᑦᑎᓪᓗᓂ 
ᓄᓇᖃᕐᕕᐅᕙᒃᑐᒥᓂᑐᖃᕐᓂᒃ. ᐊᐅᒃᐸᓪᓕᐊᑎᓗᒍ ᓄᓇᐅᑉ 
ᖁᐊᖑᓂᖓ ᖁᒃᓴᓇᖅᑐᒦᓕᖅᑎᑦᑎᖕᒪᑦ ᓄᓇᓕᐅᔪᑎᓂᑦ, ᓲᕐᓗ 
ᒪᑯᓂᖓ ᐊᓯᓐᓇᓕᕙᓪᓕᐊᖕᒪᑕ, ᑐᙵᕕᐅᔪᑦ ᐊᐅᓚᓕᕐᓗᑎᒃ, 
ᐊᒻᒪᓗ ᐊᓯᖏᓐᓄᑦ ᓴᓇᓯᒪᓂᕐᓄᑦ ᐊᑲᐅᙱᓕᐅᕈᑎᖃᓕᕐᓗᑎᒃ 
ᐃᒡᓗᖁᑎᑦ. 

ᓯᓚᕈᔫᖃᑦᑕᕐᓂᖓᑕ 
ᖃᓄᑎᒋᐅᖃᑦᑕᕐᓂᖓ 
ᐊᓯᕈᒃᓯᒪᓕᕐᒪᑦ 

ᐊᕕᒃᑐᖅᓯᒪᔪᓂ ᐊᕐᕋᒍᑕᒪᑦ 
ᖃᓐᓂᖃᑦᑕᕐᓂᖓ 
ᐊᒃᓲᓂᖅᓴᐅᓕᕐᒪᑦ. 
ᐊᐳᑎᓗ 
ᐊᐅᒃᓵᓕᓂᖅᓴᐅᕙᓕᖅᖢᓂ 
ᐊᕐᕌᒍᒥ. 

ᐃᓚᖏᓐᓂ ᐊᑐᖅᐸᓚᐅᖅᑐᓂ, ᐊᒃᓱᐊᓗᒃ ᓯᓚᓗᒃᑎᓪᓗᒍ 
ᓄᓇᓕᖕᓂᑦ ᖄᒥᔾᔪᔾᔭᐅᔪᖃᒃᐸᓚᐅᕐᒪᑦ ᐊᒻᒪᓗ ᑰᓕᕈᔾᔭᐅᕙᒃᖢᑎᒃ. 
ᑐᑭᓕᐅᑎᓗᒍ, ᓯᓚᓗᒡᔪᐊᖅᑎᓗᒍ ᐊᒻᒪᓗ ᕿᓚᒥᐊᓗᒃ ᐊᐳᑦ 
ᐊᐅᒃᑎᓪᓗᒍ ᐸᓐᓂᖅᑑᕐᒥ 2008-ᒥ ᐊᒃᓱᐊᓗᒃ 
ᓱᕋᑦᑎᖅᑐᖃᓚᐅᕐᒪᑦ ᓄᓇᓕᐅᑉ ᐋᖅᑭᒃᓱᖅᓯᒪᓂᖓᓂᑦ, 
ᐱᔭᐅᖃᓯᐅᑎᓪᓗᑎᒃ ᒪᕐᕉᒃ ᐃᑳᕈᑏᒃ, ᑕᐃᒪᓐᓇᐃᑦᑐᖃᕐᓂᖓᓄᑦ 
ᓄᓇᓕᖕᓂ ᐃᒥᖅᑕᖅᑕᐅᔪᖃᕈᓐᓇᐃᓕᓚᐅᕐᒪᑦ 
ᐃᒥᖅᑕᕐᕕᓕᐊᖅᑐᖃᕈᓐᓇᐃᓕᓂᖓᓄᑦ, ᑭᓈᓗᖕᒥᑦ 
ᓴᓗᒪᖅᓴᐃᕕᖕᒨᖅᑐᖃᕈᓐᓇᐃᓕᓂᖓᓄᓪᓗ, ᐊᒻᒪᓗ ᐊᒃᑕᑯᓂᑦ 
ᐊᓂᑦᑎᕕᖕᒧᑦ.  

ᖃᓄᐃᑦᑑᓂᖏᑦ 
ᐊᓯᕈᕐᓂᖏᑕ ᐊᒃᑐᐃᓂᖏᑦ ᑐᑭᓯᓇᖅᓯᑎᑦᑎᔪᑎᑦ 

  ᓴᓪᓕᕐᒥ 2012-ᒥ, ᐊᒃᓱᐊᓗᒃ ᓱᕋᒃᑎᖅᑕᐅᓚᐅᕐᒪᑕ ᐊᖅᑯᑎᖏᑦ 
ᐃᑳᕈᑎᖓᓪᓗ ᓯᓚᓗᒃᑎᓪᓗᒍ ᐊᒻᒪᓗ ᐊᐳᑎᖓ ᕿᓚᒥᐊᓗᒃ 
ᐊᐅᒃᖢᓂ ᓄᓇᓖᓪᓗ ᒥᕝᕕᓕᐊᕈᓐᓇᐃᓕᓪᓗᑎᒃ ᐃᒪᖄ 
ᐊᑕᐅᓯᐅᒐᓗᐊᒥᒃ ᐱᓇᓱᐊᕈᓯᕐᒥ. ᖄᒥᑦᑐᐊᓘᓂᖓᓄᑦ ᓱᕋᓚᐅᕐᒪᑦ 
ᐅᖅᓱᖃᐅᑎᐊᓗᓅᖓᔪᖅ ᓱᓪᓗᓕᐊᓗᒃ ᓄᓇᓕᐅᑉ 
ᐅᖅᓱᖃᐅᑎᐊᓗᖃᕐᕕᖓᓂᖔᖓᔪᖅ. 

ᖃᐅᔨᒪᔾᔪᑕᐅᔪᓐᓇᖅᑐᑦ: ᖃᐅᔨᒪᒋᐊᖅᑕᐅᓯᒪᔪᑦ ᖃᓄᐃᓕᕙᓪᓕᐊᓂᑦ ᑲᓇᑕᐅᑉ ᓯᓚᖓᓂ ᐊᒻᒪᓗ ᖃᓄᐃᓕᑎᑦᑎᓂᖏᑦ ᐊᑐᕋᔪᖏᑦᑐᑦ 
ᐊᓯᕈᖃᑦᑕᕐᓂᖏᑦ ᐊᑐᖅᐸᖅᐸᓪᓕᐊᔪᑦ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂ ᑲᓇᑕᒥ, 2015; ᑲᓇᑕᐅᑉ ᑕᕆᐅᖓᑕ 
ᓯᒡᔭᖏᓐᓂ ᐊᓯᕈᓕᕐᓂᖓᓂ ᓯᓚᐅᑉ, ᒐᕙᑐᖃᒃᑯᑦ, 2016; ᑲᓇᑕᒥ ᐊᓯᕈᓕᕐᓂᖓᓂ ᓯᓚᐅᑉ: ᐱᓕᕆᐊᖁᑎᓕᐅᑦ ᑐᑭᓯᔭᖏᑦ ᐊᒃᑐᐃᓃᑦ 
ᐊᒻᒪᓗ ᐊᑐᖅᑕᐅᔪᓐᓇᖅᓯᓂᖏᑦ, ᒐᕙᒪᑐᖃᒃᑯᑦ 2014; ᐊᐳᑎ, ᐃᒪᖅ, ᓯᑯ ᐊᒻᒪᓗ ᓄᓇᐅᑉ ᖁᐊᖑᓂᖓ ᐅᑭᐅᖅᑕᖅᑐᕐᒥ: 
ᓇᐃᓈᖅᓯᔾᔪᑎᑦ ᐊᑐᐊᒐᓕᐅᖅᑎᓄᑦ, ᐅᑭᐅᖅᑕᖅᑐᕐᒥᑦ ᖃᐅᔨᒪᒋᐊᖅᓯᓃᑦ ᐊᒻᒪᓗ ᖃᐅᔨᓴᖅᓯᓂᕐᒧᑦ ᐱᓕᕆᔪᑎᑦ, 2017; ᐊᐅᓚᔾᔭᐃᓂᖓ 
ᑕᕆᐅᑉ ᓯᑯᖃᓗᐊᕈᓐᓃᖅᐸᓪᓕᐊᓂᖓᑕ ᐅᒥᐊᕐᔪᐊᖃᕐᓂᖅᓴᐅᕙᓪᓕᐊᓕᖅᑎᑦᑎᖕᒪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ, ᐱᔾᔪᓚᐃᑐ, ᓚ., ᐃᑦ 
ᐊᓪ., 2016; ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᓄᓇᒥᑦ ᖃᐅᔨᒪᓇᓱᐊᖅᑎᑦ ᐱᓕᕆᐊᒃᓴᖅ: 2006-2011 ᐱᓕᕆᐊᒃᓴᖅ ᐱᔭᕇᕈᑎ 
ᐅᓂᒃᑳᓕᐊᖅ, ᓄᓇᓕᕆᓂᕐᒥᑦ ᖃᐅᔨᓴᖅᑎ ᑲᓇᑕᒥ 2012; ᓴᓪᓖᑦ ᒥᕝᕕᖓᓄᐊᖓᔪᖅ ᓄᓇᓕᑦ ᐊᖅᑯᑎᖓ ᑰᒍᔾᔭᐅᔪᒥᓂᐅᖕᒪᑦ 
ᓴᓇᒋᐊᖅᑕᐅᔭᕆᐊᖃᓕᕐᓗᓂ ᓴᓇᔭᒃᓴᖅ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗ ᒐᕙᒪᒃᑯᑦ, 2015; ᐅᐸᒋᐊᖅᑕᕗᑦ: ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᑦ ᐊᒻᒪᓗ ᐊᑐᖅᑕᐅᓂᐊᓕᖅᑎᓗᒋᑦ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᓐᓂᑦ, 2011. 

4. ᑕᐃᒪᓪᓚᕆᑦᑎᐊᑲᓴᒃ ᐃᓘᓇᑎᒃ ᓄᓇᕘᑉ ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᖓ ᓴᖅᑭᓲᖑᒪᑦ ᐊᑐᖅᑕᐅᓂᖏᓐᓄᑦ 
ᐅᖅᓱᐊᓗᖕᓂᐊᑕᐅᓯᒪᔪᑦ ᐅᖅᓱᒃᓴᑦ, ᓲᕐᓗ ᒪᑯᓇᖓᑦ ᐅᖅᓱᐊᓗᒃᑐᖅᑐᓂᑦ, 
ᒑᓴᓕᑐᖅᑐᓂᑦ, ᐊᒻᒪᓗ ᖃᖓᑕᓲᖅᓯᐅᑎᓃᖓᖅᑐᓂᑦ ᐅᖅᓱᒃᓴᓂᑦ. ᑕᒪᒃᑯᐊ 
ᐅᖅᓱᒃᓴᐃᑦ ᐊᑐᖅᑕᐅᓲᖑᒪᑕ ᐊᔾᔨᒌᖏᑦᑐᓂᑦ ᐱᔾᔪᑎᖃᒃᖢᑎᒃ, ᓱᕐᓗ 
ᓱᑲᓐᓇᖅᑐᓕᐅᕈᑕᐅᓪᓗᑎᒃ, ᐅᖅᑰᔪᑕᐅᓪᓗᑎᒃ ᐊᖏᕐᕋᓄᑦ, ᐊᒻᒪᓗ 
ᐊᔾᔨᒌᖏᑦᑐᓂᑦ ᐱᓕᕆᔪᓯᓕᖕᓂᒃ ᐃᖏᕋᔪᑎᒋᔭᐅᓲᖑᓪᓗᑎᒃ, ᐊᒻᒪᓗ 
ᐱᓕᕆᐊᖃᒃᖢᑎᒃ ᐱᓪᓗᐊᑕᕐᓂᑦ ᐱᓕᕆᐊᖃᕐᓗᑎᒃ ᖃᐅᑕᒫᑦ ᐃᓅᓯᖏᕐᒥᖕᓂ 
ᓄᓇᕗᒻᒥᐅᑦ (ᐃᓄᖏᑦ ᓄᓇᕗᑦ). ᐊᓐᓂᖅᓱᐃᔪᑕᐅᓗᓂ ᑕᑎᒋᔭᒃᓴᒥᑦ ᐆᒪᖁᑎᒥᑦ 
ᓄᓇᕗᑉ ᓄᓇᓕᖏᓐᓄᑦ ᐱᔭᐅᔭᕆᐊᖃᓪᓚᕆᒃᖢᓂᓗ ᐱᔾᔪᑎᒋᓪᓗᒍ 
ᓄᓇᖃᕐᕕᐅᔪᐅᑦ ᓂᒡᓚᓱᒃᑐᒦᓐᓂᖏᓐᓄᑦ ᐅᑭᐅᖅᑕᖅᑐᕐᒥ ᐅᑭᐅᖑᑎᓪᓗᒍ 
ᐅᑭᐅᖏᓐᓂ, ᐅᑭᐅᖑᑎᓪᓗᒍᓗ ᐃᒪᓐᓇᐅᒐᔪᓱᖑᓪᓗᓂ ᑕᖅᑭᑕᒪᑦ 
ᓂᒡᓚᓱᒡᓂᖃᒃᐸᒡᓗᑎᒃ ᐃᓚᖏᑦ ᓄᓇᓖᑦ ᓂᒡᓚᓱᒡᓂᖃᕐᓗᑎᒃ 25-ᓄᑦ ᓯᐅᓪᓯᐊᔅ 
ᑎᑭᐅᒪᓗᔪᑎᒃ ᐊᒻᒪᓗ ᓂᒡᓚᓱᖕᓂᖅᓴᐅᓲᖑᒋᓪᓗᑎᒃ.  

5. ᓄᓇᕗᑦ ᑕᑎᖃᕐᒪᑦ ᐃᓘᓇᓕᒫᖓᓂᑦ ᑎᑭᑎᑕᐅᓯᒪᔪᓂᑦ ᐅᖅᓱᒃᓴᓂᑦ, 
ᑎᑭᐅᔾᔭᐅᕙᒃᑐᓂᑦ ᐅᒥᐊᕐᔪᐊᒃᑯᑦ ᓄᓇᓕᖕᓄᑦ ᐊᐅᔭᒃᑯᑦ ᓇᓪᓕᕈᑎᓂᕐᒥ. ᑕᒪᓐᓇ 
ᓄᓇᓕᖃᕐᕕᖕᒥᑦ ᐊᑭᑦᑐᕆᐊᕈᔾᔭᐅᑎᑦᑎᑐᓐᓇᕆᐊᖃᕐᒪᑦ, ᖃᐅᔨᒪᓇᖏᑦᑐᓂᑦ 
ᐅᖅᓱᒃᓴᖅᑖᕋᓱᐊᖅᑎᓪᓗᒋᑦ ᐱᓂᕐᓗᒃᑐᖃᑲᓪᓚᒃᑐᒥᓂᐅᒃᐸᑦ, ᐊᒻᒪᓗ ᐅᖅᓱᒃᓴᒥᑦ 
ᑯᕕᔪᖃᒃᑐᒥᓂᐅᒃᐸᑦ.  

6. ᐃᑲᔪᕋᓱᐊᕐᓂᕐᒥᖕᓄᑦ ᓄᓇᕗᑦ ᐊᑐᕈᓐᓇᖅᓯᑎᑕᐅᓇᓱᐊᕐᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᒥᑭᒡᓕᒋᐊᖅᑕᐅᓇᓱᐊᕐᓗᓂ ᑕᒪᓐᓇ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖅ, ᓄᓇᕗᑦ ᒐᕙᒪᒃᑯᑦ 
ᐱᓕᕆᓇᓱᒋᐊᖃᓕᕐᒪᑕ ᐅᓄᖅᑐᓂᒃ ᐱᓕᕆᐊᖑᓇᓱᐊᕆᐊᓕᖕᓂᑦ, ᓲᕐᓗ 
ᒪᑯᓂᖓ 

• ᐱᔭᐅᑎᑦᑎᓗᑎᒃ ᐱᓕᕆᔪᑎᓂᑦ ᑕᐃᒃᑯᓄᖓ ᐊᒻᒪᓗ ᐊᐅᓚᑦᑎᓗᑎᒃ 
ᓄᓇᓕᐅᔪᑎᓂᑦ 25-ᓂ ᓄᓇᓕᖕᓂ ᓯᐊᒻᒪᖅᓯᒪᔪᓂ ᐃᓘᓇᓕᒫᑲᓴᖓᓂ 

2 ᒥᓕᐊᓐ ᓯᒃᑭᖅᑖᑦ ᑭᓛᒥᑐ ᐊᖏᓂᓕᖕᒥᑦ ᐊᒻᒪᓗ 
ᐅᐸᒐᕐᓂᖏᑦᑑᓪᓗᑎᒃ (ᖃᖓᑕᓲᖅᑕᐅᕙᒡᓗᑎᒃ ᐊᕐᕌᒍᓕᒪᖅ ᐊᒻᒪᓗ 
ᐅᒥᐊᕐᔪᐊᒃᑯᑦ); 

• ᐱᓕᕆᐊᕆᓗᒋᑦ ᒫᓐᓇ ᓯᕗᓪᓕᐅᑎᔭᕆᐊᓕᑦ ᒪᑯᓇᓃᑦᑐᑦ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒥ, ᐃᒡᓗᖃᒃᑎᑦᑎᔾᔪᑎᓂ, ᐊᒻᒪᓗ 
ᐃᓕᓐᓂᐊᕐᓂᕐᒥ; ᐊᒻᒪᓗ 

• ᐱᓕᕆᐊᖃᕐᓗᓂ ᐱᓕᕆᐊᖑᔪᓐᓇᐃᓕᑎᑦᑎᔪᓂᑦ 
ᐃᖃᓇᐃᔭᖅᑐᓕᕆᓂᕐᒥ, ᐱᖃᓯᐅᑎᓪᓗᒋᑦ 
ᐃᖃᓇᐃᔭᖅᑎᖃᙱᓗᐊᕐᓂᖅ ᐊᒻᒪᓗ ᐃᖃᓇᐃᔭᖅᑎᑦ 
ᑭᖑᕝᕕᑕᐅᖃᑦᑕᕐᓂᖏᓐᓂᑦ ᐃᓗᐊᓂ ᒐᕙᒪᒃᑯᑦ.  

7. ᐱᓕᕆᒋᐊᕐᓂᖅ ᐊᒃᑐᐃᓂᖓᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᑲᒪᒋᔭᖃᖃᑎᒋᒍᑕᐅᖕᒪᑦ. ᐱᓕᕆᖃᑎᒌᒋᐊᖃᕈᑕᐅᓪᓗᓂ ᐱᓕᕆᕕᒋᔭᒥ ᐊᒻᒪᓗ 
ᒐᕙᒪᒃᑯᓐᓂᓕᒫᖅ, ᐊᒻᒪᓗ ᓄᓇᓕᓕᕆᔨᒃᑯᓐᓂ, ᐃᓄᖕᓂ, ᒐᕙᒪᐅᖏᑦᑐᓂ 
ᐃᖃᓇᐃᔭᕐᕕᖁᑎᓂ, ᓴᓇᕕᖁᑎᓂ, ᐊᒻᒪᓗ ᐃᓄᓕᒫᓂᑦ.  

ᐃᖃᓇᐃᔭᕆᔭᐅᔪᑦ ᐊᒻᒪᓗ 
ᑲᒪᒋᔭᕆᔭᐅᔪᑦ 

 ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᐅᓚᑦᑎᕕᖓ 
ᐊᐅᓚᑦᑎᔨᐅᖕᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑕᒫᓂ ᓄᓇᓕᖃᕐᕕᖕᒥ. ᐋᖅᑭᒍᑎᖓ 
ᑲᑎᑕᐅᓚᐅᕐᓂᖏᓐᓄᑦ ᑕᐅᕙᓂ 2016-ᒥ ᐅᑯᓇᓂ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐃᒻᒥᒃᑰᖓᓂᖓ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᓪᓗ ᐆᒪᖁᑎᓕᕆᓂᕐᒧᑦ ᐊᐅᓚᑦᑎᕕᖓ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐊᐅᓚᑦᑎᕕᖓ ᑲᒪᒋᔭᖃᕐᒪᑦ ᐊᐅᓚᑦᑎᓂᕐᒥᑦ ᓄᓇᕗᑦ ᒐᕙᒪᒃᑯᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᑐᐊᒐᖏᓐᓂᑦ ᐊᒻᒪᓗ ᐱᓕᕆᔪᑎᖏᓐᓂᑦ. ᒪᑯᓂᖓ 
ᐱᖃᓯᐅᔾᔨᓪᓗᑎᒃ 

• ᐋᖅᑭᒃᓱᐃᓗᓂ ᐊᑐᕈᓐᓇᖅᓯᓂᕐᒧᑦ ᐱᓕᕆᐊᑭᓴᓂᑦ, ᐊᑐᐊᒐᕐᓂᑦ, 
ᐊᒻᒪᓗ ᐱᓕᕆᖃᑎᒋᓃᑦ ᐃᑲᔪᕈᑎᓂᑦ ᓄᓇᕗᑦ 
ᐊᑐᕈᓐᓇᖅᓯᓇᓱᐊᕐᓂᖓᓄᑦ ᐊᒻᒪᓗ ᒥᑭᓂᖅᓴᐅᓕᖅᑎᑕᖁᓗᒍ 
ᐊᒃᑐᐃᓂᐅᓂᐊᕐᓂᕋᒃᑕᐅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ; 

• ᓯᕗᓕᕐᓗᓂᒋᑦ ᑭᒡᒐᖅᑐᐃᔨᐅᖃᑎᒋᑦ ᐋᖅᑭᒃᓱᐃᑎᓪᓗᒋᑦ 
ᐱᓕᕆᒋᐊᕈᑎᒃᓴᓂᑦ ᐊᒃᓱᐊᓘᖏᓐᓂᖅᓴᐅᓕᖅᑎᑕᖁᓗᒋᑦ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖅ ᓄᓇᓕᖃᕐᕕᑦ 
ᑕᑎᖃᓗᐊᖏᓐᓂᖅᓴᐅᓕᖁᓗᒋᑦ ᑎᑭᑎᑕᐅᕙᒃᑐᓂᑦ 
ᐅᖅᓱᐊᓗᒃᑐᖅᑐᖅᓯᐅᑎᓂᑦ; 

• ᑲᔪᖏᖅᓴᐃᓂᖅ ᑕᐅᖅᓰᖃᑎᒌᖕᓂᕐᒥᑦ ᖃᐅᔨᒪᓂᕐᒥᑦ ᐊᒻᒪᓗ 
ᑐᓴᐅᒪᔪᑎᒃᓴᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᙵᕕᒋᓗᒋᑦ 
ᖃᐅᔨᓇᓱᐊᕐᓃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ (ᐃᒪᓇ, 
ᐱᖅᑯᓯᕐᒥᒍᑦ ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᐱᕕᐊᕐᓇᖅᑐᖁᑎᖏᑦ); 
ᐊᒻᒪᓗ 

• ᐊᐅᓚᑦᑎᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᒋᐊᕈᑎᒃᓴᓂᒃ 
ᒐᕙᒪᒃᑯᑦ ᐱᓕᕆᕕᖏᓐᓂ, ᑭᒡᒐᖅᑐᐃᔨᖏᓐᓂ, ᐊᒻᒪᓗ ᓄᓇᓕᖕᓂᑦ. 

 

 

ᐊᑐᕐᓂᐊᓕᕐᓂᖅ – ᐱᓕᕆᒋᐊᕈᑕᐅᔪᑦ ᐊᑐᖏᑎᑕᐅᖁᓪᓗᒋᑦ ᐅᕝᕙᓗᓂᑦ ᐊᒃᓲᖏᓐᓂᖅᓴᐅᓕᖁᓗᒋᑦ 
ᐱᐅᓈᖏᑦᑐᑦ ᐊᒃᑐᐃᓃᑦ ᓯᓚᐅᑉ ᐊᓯᕈᖅᐸᓪᓕᐊᓂᖓᓂ ᐊᒻᒪᓗ/ᐅᕝᕙᓗᓂᑦ 
ᐋᖅᑭᒃᓱᐃᕙᓪᓕᐊᕕᒋᓗᒋᑦ ᐱᐅᓇᖅᑐᑦ ᐊᒃᑐᐃᓂᑦ. 

9. ᐅᓄᖅᑐᑲᓪᓚᐃᑦ ᐊᓯᖏᑦ ᒐᕙᒪᒃᑯᓐᓂ ᐱᓕᕆᕕᑦ ᐃᖃᓇᐃᔮᖃᕐᒪᑕ 
ᐋᖅᑭᒃᓱᐃᕙᓪᓕᐊᓂᕐᒥᑦ ᓄᓇᕗᑦ ᐊᑐᕈᓐᓇᖅᓯᖁᓗᒍ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᐊᒃᓱᐊᓘᖏᓐᓂᖅᓴᐅᓴᐅᓕᖅᑎᑕᖁᓪᓗᒍ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖅ, ᓲᕐᓗ ᒪᑯᓇᓂ 

• ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᑖᒃᑯᐊᓗ ᐊᐅᓚᑦᑎᓪᓗᑎᒃ 
ᒐᕙᒪᒃᑯᑦ-ᓇᖕᒥᓂᖅ ᐱᖁᑎᖏᓐᓂᑦ;  

• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ, ᑖᒃᑯᐊᓗ 
ᐊᐅᓚᑦᑎᓪᓗᑎᒃ ᐃᒪᓐᓇᓪᓗᐊᐸᓗᖕᓂᑦ 7,000 ᑭᒃᑯᑐᐃᓐᓇᕐᓂᑦ ᐊᒻᒪᓗ 
ᐃᖃᓇᐃᔭᖅᑎᓂᑦ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓂᑦ; ᐊᒻᒪᓗ  

• ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᑦ, ᓄᓇᕗᑦ ᑭᒃᑯᓕᒫᑦ 
ᓈᒪᔪᑎᖃᒃᑎᑦᑎᔨᑦ. 

ᐱᓕᕆᐊᖑᓪᓗᐊᑕᖅᑐᖅ ᑕᒪᖅᓯᒪᔪᖅᓯᐅᕐᓂᕐᒧᑦ 

10. ᑖᓐᓇ ᑕᒪᖅᓯᒪᔪᖅᓯᐅᕐᓂᖅ ᐱᓕᕆᐊᖃᕋᓱᐊᕐᒪᑦ ᓂᕈᐊᖅᑕᐅᓯᒪᔪᑦ 
ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᑦ ᐱᓕᕆᓇᓱᓚᐅᕋᓗᐊᕐᒪᖔᑕ 
ᐅᐸᓗᖓᐃᔭᕐᓂᕐᒥᑦ ᐊᒻᒪᓗ ᐊᑐᕈᓐᓇᖅᓯᓇᓱᐊᕐᓂᕐᒥᑦ ᐊᒃᑐᐃᓂᖓᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᓄᓇᕗᒻᒥ ᐊᒻᒪᓗ ᐱᓕᕆᓇᓱᓚᐅᕋᓗᐊᕐᒪᖔᑕ 
ᐊᒃᓱᐊᓘᖏᓐᓂᖅᓴᐅᓕᖅᑎᓐᓇᓱᐊᕐᓗᒍ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᖅ ᓄᓇᕗᒻᒥ.  

11. ᑖᓐᓇ ᑕᒪᖅᓯᒪᔪᖅᓯᐅᕐᓂᖅ ᐱᒪᕆᐊᓘᖕᒪᑦ ᐱᔾᔪᑎᒋᓪᓗᒍ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒃᑐᐃᖕᒪᑦ ᖃᐅᑕᒪᑦ ᐃᓅᓯᕆᔭᐅᔪᓂᑦ, ᐱᖅᑯᓯᒃᑯᑦ 
ᐱᓕᕆᓂᐅᕙᒃᑐᓂᑦ, ᐊᒻᒪᓗ ᓄᓇᓕᐅᔪᑎᓂᒃ ᓄᓇᕗᒻᒥ. ᒐᕙᒪᒃᑯᑦ 
ᖃᐅᔨᒪᔭᕆᐊᖃᕐᒪᑕ ᖃᓄᐃᓘᕆᐊᖃᕐᒪᖔᕐᒥᒃ ᐃᑲᔪᕐᓂᐊᕈᑎᒃ ᐃᓄᖏᓐᓂᑦ 
ᓄᓇᕗᑦ ᐊᑐᕈᓐᓇᖅᓯᖁᓪᓗᒋᑦ ᐊᒻᒪᓗ ᓄᓇᓕᖃᕐᕕᒃ 
ᐊᐅᓚᔾᔭᒃᑕᐅᑦᑕᐃᓕᒪᔪᓐᓇᖅᓯᖁᓗᒍ ᐊᒃᑐᐃᓂᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ. ᐊᒃᓲᓂᖅᓴᖅ ᐆᒻᒪᖅᑯᑎᑐᓗᐊᖏᓐᓂᖅᓴᐅᓕᕐᓗᑎᒃ 
ᐊᒻᒪᓗ ᐊᑐᕐᓂᖅᓴᐅᓕᕐᓗᑎᒃ ᓄᑕᔾᔨᖅᑕᖅᑐᓂᒃ ᐆᒪᖅᑯᑎᓂᒃ ᐃᑲᔪᕋᔭᕐᒪᑦ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᔪᑕᐅᓗᓂ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᒥᑦ 
ᐊᓂᐊᑦᑎᓂᕐᒥᑦ ᐊᒻᒪᓗ ᓄᓇᓕᖃᕐᕕᐅᑉ ᑕᑎᖃᓗᐊᕐᓂᖓᓂᑦ 
ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᓂᑦ.  

12. ᖃᐅᔨᓇᓱᐊᓚᐅᕐᒥᒐᑦᑎᒍ ᓄᓇᕗᑦ ᒐᕙᒪᒃᑯᑦ 
ᐃᒪᓐᓇᐃᓘᕐᓂᕋᓗᐊᕐᒪᖔᑕ 

• ᐋᖅᑭᒃᓯᓚᐅᕋᓗᐊᕐᒪᖔᑕ ᐱᓕᕆᒋᐊᕈᑎᒃᓴᓂᒃ 
ᐊᑐᖅᑕᐅᔪᓐᓇᖅᓯᖁᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᒐᔭᕐᒪᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ,  

• ᐋᖅᑭᒃᓯᓚᐅᕋᓗᐊᕐᒪᖔᑕ ᐊᑐᓕᖅᑎᑦᑎᓂᕐᒥᑦ ᐱᕙᒌᔭᕈᑎᒥᑦ 
ᐱᓕᕆᒋᐊᕈᑎᒃᓴᒧᑦ,  

• ᖃᐅᔨᒪᒋᐊᖅᓯᓂᕋᓗᐊᕐᒪᖔᑕ ᐊᒻᒪᓗ 
ᐅᓂᒃᑳᓕᐅᖃᑦᑕᕐᓂᕋᓗᐊᕐᒪᖔᑕ ᐊᑐᓕᖅᑎᑕᐅᓂᖏᓐᓂᑦ 
ᐱᓕᕆᒋᐊᕈᑎᒃᓴᑦ, ᐊᒻᒪᓗ  

• ᖃᐅᔨᓇᓱᐊᖅᑕᐅᓂᕋᓗᐊᕐᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᖁᒃᓴᓇᕈᑎᔪᑦ ᓄᓇᕗᒻᒧᑦ ᐊᒻᒪᓗ ᓄᓇᕗᒻᒥᐅᑕᓄᑦ.  

13. ᖃᐅᔨᓴᓚᐅᕐᒥᔭᕗᑦᑕᐅᖅ ᑕᐃᒃᑯᐊᓪᓗᐊᖅ ᐱᓕᕆᒋᐊᕈᑕᐅᔪᑦ 
ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᑦ 
ᐊᑐᖅᑕᐅᔪᓐᓇᖅᓯᓐᓂᕋᓗᐊᕐᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᔪᑕᐅᒐᓗᐊᕐᒪᖔᑕ ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᕐᒥᑦ: 

• ᐱᓕᕆᓇᓱᐊᕐᓂᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐊᑐᖅᑕᐅᔪᓐᓇᖅᓯᖁᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ; ᐊᒻᒪᓗ 

• ᐱᓕᕆᓇᓱᐊᕐᓂᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ, ᐊᒻᒪᓗ ᖁᓪᓕᖅ 
ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᐊᒃᓱᐊᓘᕈᓐᓃᖅᑎᑦᑎᓚᐅᕐᒪᑕ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ. 

14. ᖃᐅᔨᓇᓱᓚᐅᖏᓐᓇᑦᑎᒍ ᐃᖃᓇᐃᔮᖏᑦ ᐊᓯᖏᑕ ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᖏᑦ ᐅᕝᕙᓗᓂᑦ ᓄᓇᓕᓕᕆᔨᒃᑯᑦ ᒐᕙᒪᖏᑦ ᐊᑐᕈᓐᓇᖅᓯᓇᓱᖕᓂᖏᑦ 
ᐊᒃᑐᐃᓂᖓᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐅᕝᕙᓗᓂᑦ 
ᐊᒃᓱᐊᓘᕈᓐᓃᖅᑎᑦᑎᒪᖔᑕ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑎᓂᕐᒥᑦ.  

15. 2016-ᒥ, ᐅᓄᖅᑐᑦ ᒪᓕᒐᓕᐅᕐᕕᖕᒥ ᑕᒪᖅᓯᒪᔪᖅᓯᐅᕐᓂᕐᒧᑦ ᐊᒡᓚᒡᕕᑦ 
ᑲᓇᑕᓕᒫᒥ ᐃᓱᒪᓕᐅᓚᐅᕐᒪᑕ ᕿᒥᕐᕈᔪᒪᓪᓗᑎᒃ ᐊᑲᐅᙱᓕᐅᕈᑎᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᐋᖅᑭᒃᓯᓪᓗᑎᒃ ᐊᔾᔨᒌᐸᓗᖕᓂᑦ 
ᑕᒪᖅᓯᒪᔪᖅᓯᐅᕈᑕᐅᓂᐊᖅᑐᓂᑦ ᐱᓕᕆᔪᑕᐅᓗᑎᒃ ᐊᒻᒪᓗ ᐊᐱᖅᑯᑎᓂᒃ 
ᖃᐅᔨᓇᓱᐊᕈᑕᐅᓂᐊᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐱᓕᕆᒋᐊᕈᑕᐅᔪᓂᑦ ᒐᕙᒪᒋᔭᖏᓐᓂ. ᑕᒪᓇ ᐃᓚᒋᔭᐅᓗᓂ ᑕᒪᑐᒧᖓ 
ᐱᓕᕆᒋᐊᕈᑕᐅᓂᖓᓄᑦ, ᐊᒡᓚᒡᕕᖓ ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ 
ᐃᓱᒪᓕᐅᓚᐅᕐᒪᑦ ᐱᓕᕆᐊᖃᕈᒪᓪᓗᓂ ᑲᓇᑕᓕᒫᒥ ᐊᒻᒪᓗ ᓄᓇᓕᖃᕐᕕᐅᔪᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᑕᒪᖅᓯᒪᔪᖅᓯᐅᕈᒪᓪᓗᓂ. 

16. ᓇᓗᓇᐃᔭᖅᓯᒪᔾᔪᑎᒃᑲᓐᓃᑦ ᑕᒪᖅᓯᒪᔪᖅᓯᐅᕐᓂᕐᒧᑦ ᐱᓕᕆᐊᖑᔪᒪᔪᓂ, 
ᑎᑭᑕᐅᔪᓐᓇᖅᑐᓂ, ᐱᓕᕆᐊᖑᒋᐊᕐᓂᖏᑦ, ᐊᒻᒪᓗ ᖃᐅᔨᒪᔪᑕᐅᓇᓱᐊᓱᑦ 
ᑖᒃᑯᓇᓂᑉᐳᑦ ᐅᖃᓪᓚᐅᑎᖃᒃᑐᓂ ᑕᒪᖅᓯᒪᔪᖅᓯᐅᕐᓂᕐᒥᑦ ᑕᐅᕙᓂ 
ᐃᓱᓕᓐᓂᖓᓂ ᑕᒃᑯᐊ ᐅᓂᒃᑳᓕᐊᖑᓯᒪᔪᑦ (ᑕᑯᓗᒋᑦ ᒪᒃᐱᒐᐃᑦ 36-40). 

ᖃᐅᔨᔭᐅᔪᑦ, ᐊᑐᓕᖁᔨᔾᔪᑏᑦ, ᐊᒻᒪᓗ ᑭᐅᔾᔪᑏᑦ 

ᐸᕐᓇᖕᓂᖅ ᐊᒻᒪᓗ ᐅᐸᓗᖓᐃᔭᕐᓂᖅ 

ᐃᓘᓐᓇᓕᒫᖓᓂ   
ᑐᓴᖅᑕᐅᖁᔭᐅᔫᑉ 

 ᐃᓘᓇᓕᒫᖓᓂ, ᖃᐅᔨᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ 
ᐅᐸᓗᖓᐃᔭᖅᓯᒪᖏᓗᐊᕐᓂᕐᒪᑕ ᐱᓕᕆᒋᐊᕈᑎᒋᒐᔭᖅᑕᒥᖕᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ. ᐃᒪᓇᐅᓂᕋᓗᐊᖅᑎᓗᒋᑦ 
ᐱᓕᕆᒋᐊᕈᑎᒃᓴᖃᑐᒥᓂᐅᒐᓗᐊᖅᖢᑎᒃ ᐊᑐᕈᓐᓇᖅᓯᒐᔭᕐᓂᕐᒥᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᐊᐅᓚᑦᑎᓕᕋᔭᕐᓗᑎᒃ ᓄᓇᓕᖃᕕᐅᑉ ᐆᒪᖅᑯᑎᓂᒃ 
ᐊᑐᕐᓂᖏᓐᓂᑦ ᐊᒻᒪᓗ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᔪᓂᒥᑦ, 
ᐊᑐᓕᖅᑎᑦᑎᔪᑎᖃᕐᓂᖏᒪᑕ ᐸᕐᓇᒍᑎᖃᕐᓂᖏᒻᒪᑕ ᓇᓗᓇᐃᖅᓯᓯᒪᔪᓂᒃ ᖃᓄᖅ ᐊᒻᒪᓗ 
ᖃᖓᒃᑯᑦ ᐱᓕᕆᐊᖑᔪᒪᔪᑦ ᐱᓕᕆᒋᐊᕈᑎᒃᓴᐃᑦ ᐱᔭᕇᒃᑕᐅᒐᔭᕐᒪᖔᑕ ᐊᒻᒪᓗ ᑭᓇ 
ᑲᒪᒋᔭᖃᕋᔭᕐᒪᖔᑦ ᑭᓱᓂᒃ. ᑭᒃᑯᓕᒪᓅᖓᔪᓂᑦ ᐅᓂᒃᑳᓕᐅᖅᑐᖃᕐᓂᖏᒻᒥᔪᖅ 
ᐊᑐᓕᖅᑎᑕᒥᖕᓂ ᓇᓪᓕᖏᓐᓂ ᐱᓕᕆᒋᐊᕈᑎᒃᓴᓂ. ᖃᐅᔨᓚᐅᕐᒥᔪᒍᑦ ᑖᒃᑯᐊ ᓄᓇᕗᑦ 
ᒐᕙᒪᒃᑯᑦ ᐃᓘᓇᓕᒫᖏᓐᓂᑦ ᖃᐅᔨᓴᖅᓯᓐᓂᖏᒪᑕ ᖁᒃᓴᓇᕈᑎᔪᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᓄᓇᕗᒻᒧᑦ. 

18. ᑕᒪᒃᑯᐊ ᖃᐅᔨᔭᐅᔪᑦ ᐊᑑᑎᖃᕐᒪᑕ ᐱᔾᔪᑎᒋᓪᓗᒍ ᐊᑐᓕᖅᑎᑦᑎᓂᕐᒧᑦ 
ᐱᕙᒌᔭᕈᑏᑦ ᐱᔭᐅᑎᑦᑎᖕᒪᑕ ᖃᓄᐃᓘᕆᐊᖃᓂᖏᓐᓂᑦ ᐱᓕᕆᕖᑦ 
ᐱᓕᕆᒋᐊᕈᓐᓇᖁᓗᒋᑦ ᐊᐅᓚᑕᐅᓗᑎᒃ ᐱᓕᕆᑦᑎᐊᕋᔭᕐᒪᑕ ᖁᒃᓴᓇᖅᑐᓂᒃ 
ᐊᒻᒪᓗ ᐊᒃᑐᐃᓂᖏᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ. ᒐᕙᒪᒃᑯᓐᓄᑦ 
ᐅᓂᒃᑳᕐᓂᖅ ᑐᓴᖅᑎᑦᑎᔪᑕᐅᓲᖑᒪᑦ ᓄᓇᕗᒻᒥᐅᓂᑦ ᓄᓇᕗᑦ ᒐᕙᒪᒃᑯᑦ 
ᐱᕙᓪᓕᐊᓂᖏᓐᓂᑦ ᐱᓕᕆᐊᖃᒃᑎᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 
ᐊᒻᒪᓗ ᓵᑕᒃᓴᐅᔪᓐᓇᕈᑎᒋᓗᓂᒋᑦ. ᖃᐅᔨᓇᓱᐊᕐᓂᖅ ᖁᒃᓴᓇᕈᑎᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᐱᓕᕆᔪᓐᓇᖅᓯᑎᑦᑎᒐᔭᕐᒪᑦ ᒐᕙᒪᒃᑯᑦ 
ᑐᓴᐅᒪᔪᑎᒃᓴᖃᑦᑎᐊᕋᔭᕐᒪᑕ ᐊᑐᕆᐊᖃᒃᑕᒥᖕᓂᑦ ᑐᑭᒧᐊᒃᑎᑕᐅᖁᓗᒋᑦ 
ᐱᓕᕆᒋᐊᕈᑎᒋᔭᖓᔭᖅᑕᖏᑦ ᐊᒻᒪᓗ ᐱᓕᕆᔪᑎᒃᓴᖏᑦ 
ᐱᒻᒪᕆᐅᓂᖅᐹᒧᖅᑕᐅᓗᑎᒃ ᐱᓕᕆᐊᖑᔭᕆᐊᓕᖕᓄᑦ.  

ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕈᑎᒃᓴᖃᓚᐅᖅᑐᑦ ᐊᑐᕈᓐᓇᖅᓯᒐᔭᕐᓂᕐᒥᖕᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᐊᐅᓚᑦᑎᓕᕐᓗᑎᒃ ᐆᒪᖅᑯᑎᓂᒃ ᐊᑐᕐᓂᕐᒥᖕᓂᑦ ᑭᓯᐊᓂ 
ᐸᕐᓇᒍᑎᖃᕐᓂᖏᒪᑕ ᐊᑐᓕᖅᑎᑦᑎᔪᑎᒋᒐᔭᖅᑕᒥᖕᓂᑦ ᑕᒪᒃᑯᓂᖓ 

ᐃᒪᓐᓇᐃᑐᓂᒃ 
ᖃᐅᔨᓚᐅᖅᐳᒍᑦ 

 ᖃᐅᔨᓚᐅᖅᐳᒍᑦ ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕈᑎᒃᓴᖃᕐᓂᕐᒪᑕ 
ᐱᓕᕆᓇᓱᐊᕈᑎᒋᒐᔭᖅᑕᒥᖕᓂᑦ ᐊᒃᑐᐃᓂᖏᓐᓂᑦ ᓯᓚᐅᑉ ᐊᓯᔾᔨᕐᓂᖓᑕ ᐊᒻᒪᓗ 
ᐱᓕᕆᒋᐊᕈᑎᒃᓴᖃᒃᑐᒥᓂᐅᓪᓗᑎᒃ ᐊᐅᓚᑦᑎᓂᕐᒥᑦ ᐆᒪᖅᑯᑎᓂᒃ ᐊᑐᕐᓂᕐᒥᑦ ᐊᒻᒪᓗ 
ᐊᒃᓱᐊᓘᕈᓐᓃᖅᑎᑦᑎᒐᔭᕐᓂᒥᑦ ᑕᑎᖃᓗᐊᕐᓂᕐᒥᖕᓂᒃ ᐅᖅᓱᐊᓗᖕᓂᐊᖅᑕᐅᓯᒪᔪᑦ 
ᐅᖅᓱᒃᓴᓂᑦ ᐊᒻᒪᓗ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ. ᑕᐃᒪᐃᒃᑲᓗᐊᖅᑎᓗᒍ, ᑕᒪᒥᒃ 
ᐱᓕᕆᒋᐊᕈᑎᒃᓴᐃᑦ ᑐᑭᓯᓇᖅᓯᑎᓯᒪᙱᓗᐊᓚᐅᕐᒪᑕ ᐊᒻᒪᓗ 
ᖃᐅᔨᒪᓇᕈᑎᒃᓴᖃᖏᓗᐊᖅᖢᑎᒃ ᐱᓕᕆᔪᒪᓂᖃᑦᑎᐊᕋᓗᐊᕐᒪᖔᑕ, ᐊᒻᒪᓗ 
ᐱᔭᕇᒃᓯᒪᕕᒋᔭᕆᐊᖃᕐᑕᖃᕋᓗᐊᕐᒪᖔᑕ. ᒐᕙᒪᒃᑯᑦ ᐋᖅᑭᒃᓱᐃᔪᒥᓂᑦ 
ᓯᕗᓪᓕᖅᐹᖅᓯᐅᑎᓂᒃ ᐊᑐᓕᖅᑎᑦᑎᓂᕐᒧᑦ ᐱᕙᒌᔭᕈᑎᓂᑦ, ᑕᐃᒃᑯᐊᓗ 
ᐅᖃᐅᓯᖃᒃᓯᒪᓪᓗᑎᒃ ᐱᓕᕆᓂᐅᒐᔭᖅᑐᓂᒃ ᐱᔪᓐᓇᖅᓯᔪᑕᐅᒐᔭᖅᑐᓂᒃ 
ᐱᓕᕆᐊᖑᔪᒪᔪᓂᑦ, ᐃᓚᒋᔭᐅᓗᓂ ᐱᔭᕇᒃᓯᕕᐅᔪᒪᒐᔭᖅᑐᑦ, 
ᐱᓕᕆᐊᕆᔭᒃᓴᐅᒐᔭᕋᓗᐊᕐᒪᖔᑕ, ᐊᒻᒪᓗ ᑲᒪᒋᔭᕆᔭᐅᓂᐊᖅᑐᓂᑦ. 
ᑕᐃᒪᐃᒃᑲᓗᐊᖅᑎᓗᒍ, ᑕᒪᒃᑯᐊ ᐱᕙᒌᔭᕈᑎᑦ ᐱᔭᕇᒃᑕᐅᓚᐅᖅᓯᒪᓐᓂᖏᒪᑕ. 

20. ᖃᐅᔨᓚᐅᕐᒥᔪᒍᑦ ᒐᕙᒪᒃᑯᑦ ᐋᖅᑭᒃᓯᓐᓂᖏᒪᑕ ᑎᑭᓐᓇᓱᐊᖅᑕᒥᖕᓂᑦ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᔪᑎᒥᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ ᐅᕝᕙᓗᓂᑦ ᑭᒃᑯᓕᒫᓄᑦ ᐅᓂᒃᑳᕆᔭᐅᒐᔭᕐᒪᖔᑦ ᐊᑐᓕᖅᑎᑦᑎ 
ᑕᒪᒃᑭᖏᓐᓄᑦ ᐊᑐᕐᓂᐊᓕᖅᑕᒥᖕᓂᑦ ᐊᒻᒪᓗ ᐆᒪᖁᑎᓕᕆᓂᕐᒧᑦ 
ᐱᓕᕆᒋᐊᕈᑎᒃᓴᓂᑦ.  

21. ᖃᐅᔨᓇᓱᐊᕐᓂᕗᑦ ᐃᑲᔪᖅᓱᐃᖕᒪᑦ ᑕᒪᑐᒥᖓ ᖃᐅᔨᔭᑦᑎᓂᑦ 
ᓴᕿᑎᑦᑎᓪᓗᓂ ᖃᐅᔨᓴᓚᐅᖅᑕᑦᑎᓐᓂᑦ ᐊᒻᒪᓗ ᐅᖃᖃᑎᒋᒍᑎᒋᓚᐅᖅᑕᑦᑎᓂᑦ 
ᒪᑯᓇᓂᑦᑐᓂᑦ ᐅᖃᐅᓯᐅᔪᓂ: 

• ᐊᑐᖅᑕᐅᓂᐊᓕᖅᑐᓂ ᐱᓕᕆᒋᐊᕈᑎᒃᓴᓂᑦ 

• ᐆᒪᖅᑯᑎᓕᕆᓂᕐᒥᑦ ᐱᓕᕆᒋᐊᕈᒃᓴᓂᑦ  

• ᖃᐅᔨᒪᒋᐊᖅᓯᓂᒥᑦ ᐊᒻᒪᓗ ᑭᒃᑯᓕᒫᓄᑦ ᐅᓂᒃᑳᓕᐅᕐᓂᕐᒥᑦ 

• ᒥᑭᒡᓕᒋᐊᖅᓯᓂᕐᒥᑦ ᑎᑭᑕᐅᔪᒪᔪᓂᑦ 

ᓱᖕᒪᑦ ᑕᒪᒃᑯᐊ ᖃᐅᔨᔭᐅᔪᑦ 
ᐊᑑᑎᖃᕐᒪᖔᑕ 

 ᑖᓐᓇ ᖃᐅᔨᔭᐅᔪᖅ ᐊᑑᑎᖃᕐᒪᑦ ᐱᔾᔪᑎᒋᓪᓗᒍ ᐱᓕᕆᒋᐊᕈᑎᒃᓴᐃᑦ ᐊᒻᒪᓗ 
ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑏᑦ ᐱᔭᐅᑎᑦᑎᖕᒪᑕ ᐱᓕᕆᕕᑦ ᖃᓄᐃᓘᕆᐊᖃᕐᓂᖏᓐᓂᑦ 
ᓯᕗᓪᓕᐅᑎᔭᕆᐊᓕᖕᓂᑦ ᐊᒻᒪᓗ ᐱᓕᕆᒋᐊᓂᕆᔭᕆᐊᖃᒃᑕᖏᓐᓂᑦ 
ᐊᑐᖅᑕᐅᔪᓐᓇᖅᓯᖁᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᔪᑕᐅᖁᓪᓗᒍ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑕᐅᓂᕐᒥᑦ. ᓇᓗᓇᐃᖅᓯᓂᖅ ᑭᓇ ᑲᒪᒋᔭᖃᕐᓂᐊᕐᒪᖓᑦ ᐱᓕᕆᒋᐊᕐᓂᐅᒐᔭᖅᑐᒥᑦ, 
ᓂᕆᐅᒋᔭᐅᔪᓂᖓ ᐱᓕᕆᐊᖑᔪᓐᓇᕋᔭᕋᓗᐊᕐᒪᖔᑕ, ᐊᒻᒪᓗ 
ᐱᔭᕇᒃᓯᒪᕕᐅᔭᕆᐊᓕᓅᖓᔪᑦ ᐱᒻᒪᕆᐊᓘᖕᒪᑕ ᖃᐅᔨᒪᒋᐊᖅᓯᔪᑕᐅᔪᓐᓇᕋᔭᕐᒪᑕ 
ᐱᕙᓪᓕᐊᓂᖏᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓂᑦ ᓴᑕᒃᓴᐅᔪᓐᓇᖅᓯᑎᑦᑎᒐᔭᖅᖢᑎᒃ 
ᐱᔭᕇᖅᑕᐅᔪᑎᖏᑦ. 

23. ᐅᓂᒃᑳᓕᐅᕐᓂᖅ ᑭᒃᑯᓕᒫᓄᑦ ᐱᕙᓪᓕᐊᑦᑎᐊᕐᓂᖏᓐᓂᑦ 
ᐱᒻᒪᕆᐊᓘᖕᒪᑦ ᐱᔾᔪᑎᒋᓪᓗᒍ ᐅᖃᐅᔨᓂᐅᖕᒪᑦ ᓄᓇᕗᒻᒥᐅᓂᑦ 
ᖃᓄᐃᓘᖅᓯᒪᓕᕐᒪᖔᑕ ᒐᕙᒪᒃᑯᑦ ᐱᓕᕆᐊᖃᒃᑎᓪᓗᒋᑦ ᐊᒃᑐᐃᓂᖓᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᐊᒻᒪᓗ ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓇᓱᐊᖅᑎᓗᒋᑦ 
ᓄᓇᓕᖃᕐᕕᐅᑉ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖓᓂᑦ ᐊᒻᒪᓗ 
ᑕᑎᖃᓗᐊᕐᓂᖓᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᓂᑦ. 

ᐊᑐᓕᖁᔨᔪᑎᑦ  ᐊᑐᓕᖁᔨᔪᑎᕗᑦ ᑕᒃᑯᓇᓂ ᐱᓕᕆᐊᕆᔭᑦᑎᓂ ᖃᐅᔨᓴᖅᓯᓂᑦᑎᓐᓂᑦ 
ᓴᖅᑭᔮᖅᐳᑦ ᑎᑎᕋᒃᓯᒪᓂᖓᓂ 36-ᒥ. 

ᖃᐅᔨᓴᑦᑎᐊᕐᓂᖅ 
ᐃᑲᔪᖅᑕᐅᖁᓪᓗᒍ ᑖᓐᓇ 
ᖃᐅᔨᔭᐅᔪᖅ 

 ᒪᑯᓂᖓ ᖃᐅᔨᓴᓚᐅᖅᐳᒍᑦ. ᖃᐅᔨᓴᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ 
ᐱᓕᕆᒋᐊᕈᑎᒃᓴᖃᕋᓗᐊᕐᒪᖔᑕ ᐊᒻᒪᓗ ᐊᑐᓕᖅᑎᑦᑎᔪᑎᒃᓴᓂᑦ ᐸᕐᓇᒍᑎᖃᕋᓗᐊᕐᒪᖔᑕ 
ᐊᑐᓕᕈᑕᐅᒐᔭᖅᑐᓂᑦ ᐊᒃᑐᐃᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒻᒪᓗ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᔪᑕᐅᖁᓪᓗᒍ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ, ᐊᒻᒪᓗ ᒐᕙᒪᒃᑯᑦ ᑭᒃᑯᓕᒫᓄᑦ ᐅᓂᒃᑳᕆᐊᖅᑐᖃᑦᑕᕐᓂᕋᓗᐊᕐᒪᖔᑕ 
ᐱᓕᕆᐊᕆᕙᓪᓕᐊᔭᒥᓂᑦ. 

26. ᐊᑐᓕᕐᓂᕐᒧᑦ ᐱᓕᕆᒋᐊᕈᑎᒃᓴᖅ. 2011-ᒥ, ᐊᕙᑎᓕᕆᔨᒃᑯᑦ 
ᐱᔭᒃᓴᐅᓕᖅᑎᑦᑎᓚᐅᕐᒪᑕ ᐅᐸᒋᐊᖅᑕᕗᑦ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐊᒃᑐᐃᓂᖏᓐᓂᑦ ᐊᒻᒪᓗ ᐊᑐᖅᑕᐅᓕᕋᔭᕐᓂᖏᓐᓂᑦ ᓄᓇᕗᒻᒥ, ᐋᖅᑭᒃᓱᖅᓯᒪᖓ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᑐᖅᑕᐅᓕᕋᔭᕐᓂᖓᓄᑦ ᐱᓕᕆᒋᐊᕈᑎᓴᐃᑦ 
ᓄᓇᕗᒻᒥ. ᐊᑑᑎᒋᓇᓱᐊᕐᒪᒍ ᐱᓕᕆᒋᐊᕈᑎᒃᓴᖃᒃᑎᑦᑎᓇᓱᐊᕈᑕᐅᖕᒪᑦ 
ᐱᓕᕆᔪᑕᐅᒐᔭᖅᑐᒥᑦ ᐊᒻᒪᓗ ᓄᓇᕗᒻᒥᐅᑦ ᐊᑐᕈᓐᓇᖅᓯᑦᑎᐊᖁᓗᒋᑦ ᒫᓐᓇ 
ᐊᒻᒪᓗ ᓯᕗᓂᒃᓴᒥ ᐊᓯᕈᕐᓂᐅᒐᔭᖅᑐᓂᒃ ᓴᕿᑕᐅᔪᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.  

27. ᐱᓕᕆᒋᐊᕈᑎᒃᓴᖅ ᐃᓗᓕᖃᓚᐅᕐᒪᑦ 11-ᓂᒃ ᐱᓕᕆᐊᖑᔪᒪᔪᓂ 4-ᓂᑦ 
ᐱᓕᕆᔪᓯᐅᔪᒪᔪᓂᑦ: ᐱᓕᕆᖃᑎᒋᒡᓂᕐᒥᑦ ᐋᖅᑭᒃᓱᐃᕙᓪᓕᐊᓂᕐᒥᑦ, 
ᖃᐅᔨᓇᓱᐊᕐᓂᕐᒥ ᐊᒻᒪᓗ ᖃᐅᔨᒪᒋᐊᖅᓯᓂᕐᒥ, ᐃᓕᓐᓂᐊᕐᓂᕐᒥ ᐊᒻᒪᓗ 
ᐱᓕᕆᖃᑎᖃᕋᓱᐊᕐᓂᕐᒥ, ᐊᒻᒪᓗ ᒐᕙᒪᒃᑯᑦ ᐊᑐᐊᒐᖏᓐᓂ ᐊᒻᒪᓗ 
ᐸᕐᓇᒍᑎᖏᓐᓂ. ᖃᐅᔨᓚᐅᕋᑦᑕ ᐱᓕᕆᐊᕆᔪᒪᔭᖏᑦ ᐱᓕᕆᐊᖃᕋᓱᓪᓗᐊᑕᕐᒪᑕ 
ᐱᓕᕆᒋᐊᕈᑕᐅᒐᔭᖅᑐᓂᒃ, ᐱᔭᕇᒃᓯᓂᕐᒦᖓᕋᔭᖏᑦᑐᓂᒃ. ᐱᓕᕆᒋᐊᕈᑎᒃᓴᖅ 
ᓇᓗᓇᐃᔭᐃᓯᒪᓚᐅᖏᒪᑦ ᑭᓇ ᑲᒪᒋᔭᖃᕋᔭᕐᒪᖔᑦ ᐱᔭᕇᒃᑕᐅᓂᖏᓐᓂᑦ 

ᐱᓕᕆᐊᖑᔪᒪᔪᑦ ᐊᒻᒪᓗ ᐱᔭᕇᕐᕕᒃᓴᓕᐅᖅᑕᐅᓯᓚᐅᖏᒪᑦ 
ᐱᔭᕇᖅᓯᓂᐅᒐᔭᖅᑐᒥᑦ ᐱᓕᕆᐊᖑᔪᓂᑦ. 

28. ᓄᓇᕗᑦ ᒐᕙᒪᒃᑯᓐᓂ ᒥᓂᔅᑕᐅᖃᑎᒋᑦ ᑎᓕᓯᓚᐅᕐᒪᑕ 
ᐊᕙᑎᓕᕆᔨᒃᑯᓐᓂᑦ ᐃᖃᓇᐃᔭᖃᑎᖃᖁᓪᓗᒋᑦ ᐃᓘᓇᖏᓐᓂᑦ ᐱᓕᕆᕕᓕᒫᓂᑦ 
ᐋᖅᑭᒃᓯᖁᓗᒋᑦ ᐱᕙᒌᔭᕈᑎᒥᑦ ᐊᑐᓕᖅᑎᑦᑎᔪᑕᐅᒐᔭᖅᑐᒥᒃ ᐱᓕᕆᒋᐊᕈᑎᒃᓴᒥᑦ. 
2014-ᒥ, ᐊᕙᑎᓕᕆᔨᒃᑯᑦ, ᐅᖃᕐᕕᖃᒃᑎᑦᑎᓪᓗᑎᒃ ᐊᓯᒥᖕᓂᑦ ᐱᓕᕆᕕᖕᓂᑦ, 
ᓴᕿᑎᑦᑎᓚᐅᕐᒪᑕ ᑕᓪᓕᒪᑦ-ᐊᕐᕌᒍᓄᑦ ᓯᕗᓪᓕᖅᐹᖅᓯᐅᑎᑦ 
ᐱᓕᕆᒋᐊᕈᑕᐅᒐᔭᖅᑐᒧᑦ ᐱᕙᒌᔭᕈᑎᒥᑦ, ᑖᓐᓇᓗ ᐅᖃᐅᓯᖃᓚᐅᖅᖢᓂ 
ᐱᓕᕆᒋᐊᕈᑕᐅᒐᔭᖅᑐᓂᒃ ᐱᔭᕇᒃᓯᔪᑕᐅᒐᔭᕐᓗᑎᒃ ᐱᓕᕆᐊᖑᔪᒪᔪᓂᑦ, 
ᐱᔭᕇᒃᓯᕕᐅᖁᔭᐅᔪᖅ ᐱᔭᕇᒃᓯᕕᐅᒐᔭᕐᓗᓂ ᑕᒪᒃᑯᓂᖓ 
ᐱᓕᕆᐊᖑᓇᓱᐊᖅᑐᓂᑦ, ᐱᓕᕆᐊᖑᔪᓐᓇᕐᓗᑎᒃ, ᐊᒻᒪᓗ ᑲᒪᒋᔭᕆᔭᐅᔪᑦ 
ᐱᔭᕇᒃᑕᐅᖁᓪᓗᒋᑦ ᐱᓕᕆᐊᖑᓇᓱᐊᖅᑐᑦ. ᖃᐅᔨᓚᐅᖅᑐᒍᑦ 
ᓯᕗᓪᓕᖅᐹᖅᓯᐅᑎᑦ ᐱᓕᕆᒋᐊᕈᑎᒃᓴᑦ ᐸᕐᓇᒍᑎᖏᑦ 
ᐱᔭᕇᒃᑕᐅᓚᐅᖅᓯᒪᓐᓂᖏᒪᑕ.  

29. ᐆᒪᖅᑯᑎᓕᕆᓂᖅ ᐱᓕᕆᒋᐊᕈᑎᒃᓴᖅ. 2017-ᒥ, ᓄᓇᕗᑦ 
ᒐᕙᒪᒃᑯᓐᓂᑦ ᐱᔭᐅᔪᓐᓇᖅᓯᑎᑕᐅᓚᐅᕐᒪᑕ ᐃᑯᒻᒪᑏᑦ: ᓄᓇᕗᑦ ᒐᕙᒪᒃᑯᑦ 
ᐆᒪᖅᑯᑎᓕᕆᓂᕐᒧᑦ ᐱᓕᕆᒋᐊᕈᑎᒃᓴᖏᑦ. ᐱᓕᕆᕕᐅᓚᐅᖅᑐᖅ ᐱᕕᖃᕕᐅᔪᖅ 
ᐱᒋᐊᕐᓗᓂ 2007-ᒥᑦ ᑎᑭᓪᓗᒍ 2020, ᐱᓕᕆᒋᐊᕈᑎᒃᓴᖅ ᐱᓕᕆᐊᖃᕋᓱᐊᕐᒪᑦ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᔪᑕᐅᓇᓱᐊᕐᒪᑦ ᓄᓇᕘᑉ ᑕᑎᖃᓗᐊᕐᓂᖓᓂᑦ 
ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᓂᑦ, ᐱᐅᓂᖅᓴᐅᓕᖅᑎᑦᑎᓇᓱᐊᕐᓗᑎᒃ 
ᐆᒪᖅᑯᑎᑦ ᐃᓱᒫᓗᓇᕈᓐᓃᕈᑎᖏᓐᓂᑦ, ᐊᒻᒪᓗ 
ᐊᒃᓱᐊᓘᖏᓐᓂᖅᓴᐅᓕᖅᑎᑕᐅᓇᓱᐊᕐᓗᓂ ᓯᓚᐅᑉ ᓱᕈᓇᖅᑐᖃᓕᖅᑎᑕᐅᓂᖓ 
ᐊᒻᒪᓗ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᖅ ᐊᓂᐊᑦᑎᓂᖅ. ᑕᒪᒃᑯᐊ ᐱᓕᕆᐊᖑᔪᒪᔪᑦ 
ᐱᔭᕇᒃᑕᐅᔭᕆᐊᖃᓂᐊᕐᒪᑕ ᒪᑯᑎᒎᓇ, ᐊᓯᖏᑦᑕᐅᖅ ᐱᒐᓗᐊᕐᒥᑎᓪᓗᒋᑦ, 
ᐆᒪᖅᑯᑎᑦ ᐊᑑᑎᖃᑦᑎᐊᕐᓂᖅᓴᐅᓕᖅᑎᑕᐅᖁᓪᓗᒋᑦ ᐊᒻᒪᓗ ᐊᑐᕐᓗᑎᒃ 
ᐊᑐᖅᑕᐅᖔᕈᓐᓇᖅᑐᓂᒃ ᐊᓯᖏᓐᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᑦ. 

30. ᐱᓕᕆᒋᐊᕈᑎᒃᓴᖅ ᐃᓗᓕᖃᕐᒪᑦ 42-ᓂᑦ ᐊᑐᐊᒐᕐᓂᑦ 
ᐱᓕᕆᒋᐊᕈᑎᒃᓴᓂᒃ ᐋᖅᑭᒃᓱᖅᓯᒪᓂᖃᒃᖢᑎᒃ ᐱᔭᕇᒃᓯᔪᑕᐅᔪᓐᓇᖁᓗᒋᑦ 
ᐱᓕᕆᐊᖑᔪᒪᔪᓂᑦ. ᖃᐅᔨᓚᐅᕋᑦᑕ ᐅᖃᒃᓯᒪᓐᓂᖏᒪᑕ ᑭᐊ 
ᑲᒪᒋᔭᕆᒐᔭᕐᒫᖔᒋᑦ ᐊᑐᓕᖅᑎᑕᐅᑎᓪᓗᒋᒃ ᒪᕐᕉᒃ ᐱᖓᓲᓕᓯᒪᔪᓂ 
ᐱᓕᕆᒋᐊᕈᑎᒃᓴᐃᑦ ᐊᒻᒪᓗ ᐋᖅᑭᒃᓯᔪᖃᕐᓂᖏᒪᑦ ᐱᔭᕇᖅᓯᒪᕕᐅᖁᔭᐅᔪᒥᑦ 
ᐱᓕᕆᐊᒋᐊᕐᓂᐅᔪᓄᑦ. 

31. ᐱᔭᐅᔪᓐᓇᖅᓯᑎᑕᐅᓚᐅᖅᑎᓪᓗᒋᑦ ᐱᓕᕆᒋᐊᕈᑎᒃᓴᑦ, ᒥᓂᔅᑕᐅᖃᑎᒌᑦ 
ᑎᓕᓯᓕᓚᐅᕐᒪᑕ ᐆᒪᖅᑯᑎᓕᕆᓂᕐᒧᑦ ᐊᐅᓚᑦᑎᕕᒃ (ᑕᐃᑦᓱᒪᓂ, 
ᒐᕙᒪᓕᕆᔨᒃᑯᓐᓂᓚᐅᕐᒪᑕ) ᐃᖃᓇᐃᔭᖃᑎᖃᖁᓗᒍ ᐱᓕᕆᔪᓐᓇᖅᑐᓂᑦ 
ᐱᓕᕆᕕᖕᓂᑦ ᐋᖅᑭᒃᓯᖁᓗᒋᑦ ᐊᑐᓕᖅᑎᑦᑎᓂᕐᒧᑦ ᐱᕙᒌᔭᕈᑎᒥᑦ 
ᐱᓕᕆᒋᐊᕈᑎᒃᓴᒥᑦ. ᖃᐅᔨᓚᐅᕋᑦᑕ ᑕᐃᒃᑯᐊ, 2010-ᒥ, ᐊᐅᓚᑦᑎᕕᒃ 
ᓴᓇᓐᓂᕐᒪᑦ ᓇᓗᓇᐃᔭᑦᑎᐊᖅᓯᒪᔪᓂᑦ ᓯᕗᓪᓕᖅᐹᖅᓯᐅᑎᑦ ᐱᕙᒌᔭᕈᑎᒥᑦ, 
ᐱᖃᓯᐅᔾᔨᓪᓗᓂ ᓇᓗᓇᐃᔭᖅᓯᔪᑎᓂᑦ ᖃᓄᖅ ᐊᑐᐊᒐᖅ ᐱᓕᕆᒋᐊᕐᓂᕐᒧᑦ 
ᐊᑐᓕᖅᑎᑕᐅᒐᔭᕐᒪᖓᑦ, ᐱᔭᕆᒃᑕᐅᕕᒃᓴᖃᕐᓗᓂ, 
ᐱᓕᕆᐊᖑᔪᓐᓇᕋᔭᕋᓗᐊᕐᒪᖔᑦ, ᐊᒻᒪᓗ ᑲᒪᒋᔭᕆᔭᐅᔪᑦ; ᑕᐃᒪᐃᒃᑲᓗᐊᖅᑎᓗᒍ, 
ᐱᕙᒌᔭᕈᑎ ᐱᔭᕇᒃᑕᐅᓚᐅᖅᓯᒪᓐᓂᖏᒻᒪᑦ.  

32. ᖃᐅᔨᒪᒋᐊᖅᓯᓂᖅ ᐊᒻᒪᓗ ᑭᒃᑯᓕᒫᓄᑦ ᐅᓂᒃᑳᓕᐅᕐᓂᖅ. 
ᖃᐅᔨᓚᐅᕋᑦᑕ ᖃᐅᔾᔨᒪᒋᐊᖅᓯᓂᖅ ᐊᑐᖅᑕᐅᔪᓐᓇᖅᓯᒐᔭᕐᓂᖓᓂᑦ ᐊᒻᒪᓗ 
ᐆᒪᖅᑯᑎᓕᕆᓂᕐᒧᑦ ᐱᓕᕆᒋᐊᕈᑎᒃᓴᐃᑦ ᑭᒡᓕᓕᓯᒪᓚᐅᕐᒪᑕ. 
ᑕᐃᒪᓐᓇᐃᑲᓗᐊᖅᑎᓗᒍ ᑕᒪᕐᒥᒃ ᐃᓗᓕᖃᓚᐅᕐᒪᑎᒃ 
ᐱᓕᕆᔪᒪᔪᐃᓐᓇᐅᓂᖏᓐᓂᑦ ᓴᓇᔪᒪᓪᓗᑎᒃ ᐊᕐᕌᒍᑕᒪᑦ ᑭᒃᑯᓕᒫᓄᑦ 
ᐅᓂᒃᑳᖅᓯᒪᔪᓕᐅᖃᑦᑕᕐᓂᕐᒥᑦ, ᑕᒪᒃᑯᐊᓗ ᓴᓇᔭᐅᔪᖃᓚᐅᖅᓯᒪᓐᓂᕐᓇᑎᒃ. 
ᐱᓕᕆᕕᐅᖃᑎᒋᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐃᖃᓇᐃᔭᕐᓗᑎᒃ 
ᐱᓕᕆᖃᑎᒋᑦ ᓴᕿᑕᐅᓚᐅᕐᒪᑕ ᐊᐅᓚᑦᑎᖁᓪᓗᒋᑦ ᐊᑐᓕᖅᑎᑦᑎᔪᑎᑦ ᐊᒻᒪᓗ 
ᑭᒃᑯᓕᒫᓄᑦ ᐅᓂᒃᑳᓕᐅᕐᓃᑦ ᑕᒪᒃᑭᖏᓐᓂ ᐱᓕᕆᒋᐊᕈᑎᒃᓴᑦ, ᑭᓯᐊᓂ 
ᐱᓕᕆᖃᑎᒋᑦ ᐱᓕᕆᒋᐊᓚᐅᖅᓯᒪᓐᓂᖏᒻᒪᑕ ᐊᒻᒪᓗ 
ᑲᑎᖃᑎᒌᓚᐅᖅᓯᒪᓐᓂᕐᓇᑎᒃ ᐅᓄᖅᑐᓂ ᐊᕐᕌᒍᓂ. 

33. ᐊᒃᓱᐊᓘᕈᓐᓃᖅᑎᑦᑎᓂᕐᒧᑦ ᑐᕌᒃᑕᐅᓇᓱᐊᖅᑐᑦ. ᖃᐅᔨᓇᓱᐊᓚᐅᕋᑦᑕ 
ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓐᓂᕋᓗᐊᕐᒪᖔᑕ ᐊᒃᓱᐊᓘᕈᓐᓃᖅᑎᑦᑎᓂᕐᒧᑦ 
ᑐᕌᒃᑕᐅᓇᓱᐊᖅᑐᓂᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑕᐅᓂᕐᒥᑦ ᐊᒻᒪᓗ 
ᖃᐅᔨᒪᒋᐊᖅᓯᓐᓂᕋᓗᐊᕐᒪᖔᑕ ᓄᓇᓕᖃᕕᐅᑉ ᐊᓂᐊᑦᑎᓂᖓᓂᑦ. 
ᑐᕌᒃᑕᐅᓇᓱᐊᖅᑐᑦ ᐱᒪᕆᐊᓘᖕᒪᑕ ᐱᔾᔪᑎᒋᓪᓗᒍ ᑐᓴᐅᒪᑎᑦᑎᔪᑕᐅᖕᒪᑕ ᑭᓱᓂᒃ 
ᒐᕙᒪᒃᑯᑦ ᐱᔭᕇᒃᓯᒪᓕᕋᓗᐊᕐᒪᖔᑕ ᐊᒻᒪᓗ ᓇᓗᓇᐃᑯᑕᐅᖕᒪᑦ 
ᖃᐅᔨᒪᒋᐊᕈᑕᐅᓂᖓᓄᑦ ᐱᕙᓪᓕᐊᓂᖏᓐᓂᑦ. ᖃᐅᔨᒪᒋᐊᖅᓯᓂᖅ 
ᐊᓂᐊᑦᑎᓂᕐᒥᑦ ᐃᑲᔪᕐᓂᖃᕐᒪᑦ ᐃᓱᒪᓕᐅᕈᑕᐅᔪᓐᓇᕐᓂᖓᓄᑦ 
ᐱᕙᓪᓕᐊᑦᑎᐊᕋᓗᐊᕐᒪᖔᑕ ᐊᒃᓱᐊᓘᕈᓐᓃᖅᑎᑦᑎᔪᑕᐅᓂᖓᓂᑦ ᑕᒪᒃᑯᓂᖓ. 

34. ᖃᐅᔨᓚᐅᕋᑦᑕ ᑖᒃᑯᐊ ᒐᕙᒪᒃᑯᑦ ᐋᖅᑭᒃᓯᓐᓂᖏᒪᑕ ᑐᕌᒃᑕᐅᔪᒪᔪᓂᑦ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓂᕐᒥᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ ᐅᕝᕙᓗᓂᑦ ᐊᓯᖏᓐᓂᑦ ᐆᒪᖁᑎᓅᖓᔪᓂᑦ ᑐᕌᒃᑕᐅᔪᒪᔪᓂᑦ, 
ᓲᕐᓗ ᒪᑯᓂᖓ ᖃᓄᑎᒋ ᓱᑲᓐᓇᖅᑐᓂᒃ ᐊᑐᕋᒃᓴᐅᓕᖅᑎᑦᑎᔪᒪᖕᒪᖔᑕ 
ᐊᑐᕐᓗᑎᒃ ᓄᑕᔾᔨᖅᑕᖅᑐᓂᒃ ᐆᒪᖁᑎᓂᑦ. ᑕᐃᒪᐃᒃᑲᓗᐊᖅᑎᓗᒍ, 
ᖃᐅᔨᓚᐅᖅᑐᒍᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᐅᓚᑦᑎᕕᒃ 
ᖃᐅᔨᒪᒋᐊᖅᓯᔪᒥᓂᐅᖕᒪᑦ ᓄᓇᓕᖃᕐᕕᐅᑉ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᖓᓂᑦ. ᐅᓂᒃᑳᓕᐊᖑᓯᒪᔪᖅ ᐆᒪᖁᑎᑦ ᐊᑐᖅᑕᐅᓂᖓ ᐊᒻᒪᓗ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖅ ᖃᓄᐃᓕᕙᓪᓕᐊᖕᒪᖔᑕ 
ᓄᓇᓕᖃᕕᐅᔪᒥ ᓴᓐᓇᔾᔭᐅᓐᓂᕐᒪᑦ ᐊᐅᓚᑦᑎᕕᓕᕆᔨᒃᑯᓐᓅᖅᑕᐅᔪᒪᓪᓗᓂ 
ᐱᒋᐊᓕᖅᑎᓗᒍ 2017. ᐱᓕᕆᕕᖕᒥ ᐃᖃᓇᐃᔭᖅᑎᑦ ᐅᖃᐅᔾᔨᓚᐅᕐᒪᑕ 
ᐅᕙᑦᑎᓐᓂᑦ ᕿᒥᕐᕈᓂᕋᒃᖢᑎᒃ ᐅᓂᒃᑳᓕᐊᖑᓯᒪᔪᓂᑦ ᐊᒻᒪᓗ ᓂᕆᐅᒡᓂᕋᒃᖢᑎᒃ 
ᐋᖅᑭᒃᓯᔪᑎᒋᓂᐊᕋᓱᒋᓪᓗᓂᒡᔪᒃ ᑕᒪᐃᑎᒍᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᖃᐅᔨᓇᓱᐊᖅᑕᐅᔪᓂᑦ. 

 

 

ᐊᒃᓱᐊᓘᕈᓐᓃᖅᑎᑦᑎᓂᖅ ᑐᕌᒃᑕᐅᔪᒪᔪᓂᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᓂᑦ – 
ᑐᕌᒃᑕᐅᔪᒪᔪᑦ ᑕᐃᒪᓪᓚᕇᑦᑎᐊᕈᓐᓇᕐᒪᑕ ᐅᕝᕙᓗᓂᑦ ᓴᙱᔫᑦᑎᐊᕐᓗᑎᒃ ᑐᕌᒃᑕᐅᓇᓱᐊᖅᑐᑦ. 
ᑕᐃᒪᓪᓚᕆᑦᑎᐊᖅᑐᑦ ᑐᕌᒃᑕᐅᓇᓱᐊᖅᑐᑦ ᐅᖃᐅᓯᖃᕐᒪᑕ ᐊᒃᓱᐊᓘᕈᓐᓃᖅᑎᑦᑎᓂᕐᒥᑦ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ ᐊᓂᒍᖅᐸᓪᓕᐊᑎᓪᓗᒍ ᖃᖓᖑᖅᐸᓪᓕᐊᓂᖓ. 
ᓴᙱᔫᑦᑎᐊᕐᓗᓂ ᑐᕌᒃᑕᐅᓇᓱᐊᖅᑐᑦ ᐅᖃᐅᓯᖃᕐᒪᑦ ᐊᒃᓱᐊᓘᕈᓐᓃᖅᑎᑦᑎᓂᕐᒥᑦ 
ᐅᓄᓕᕇᒡᓂᖏᓐᓂᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑕᐅᓂᕐᒥᑦ ᖃᖓᖑᕐᓂᖓ 
ᐊᓂᒍᖅᐸᓪᓕᐊᑎᓪᓗᒍ ᐊᔾᔨᐅᓂᖅᓯᐅᕐᓗᒍ ᑕᐃᒃᑯᓄᖓᓪᓗᐊᖅ ᖃᐅᔨᓇᓱᐊᖅᓯᔪᑎᓄᑦ, ᓱᕐᓗ 
ᒪᑯᓇᓂ ᐊᑐᓂ ᐃᓄᒋᐊᒡᓂᐅᔪᓂ ᐅᕝᕙᓗᓂᑦ ᑮᓇᐅᔭᓕᐅᕈᑎᓂ ᐊᕐᕌᒍᒥ (GDP). ᑕᒪᒃᑭᒃ 
ᐊᔾᔨᒌᖏᑦᑐᒃ ᑐᕌᒃᑕᐅᓇᓱᐊᖅᑐᒃ ᐃᒪᓐᓇᐅᒐᔪᖕᒪᑎᒃ ᑐᙵᕕᖃᕐᓗᑎᒃ ᐊᕐᕌᒍᒥᑦ ᐊᒻᒪᓗ 
ᑐᕌᒃᑕᐅᔪᒪᔪᖅ ᐊᕐᕌᒍᒥ. 

35. ᐅᔾᔨᕈᓱᓚᐅᖅᑐᒍᑦ ᐊᔾᔨᒌᖏᓐᓂᖏᓐᓂᑦ ᒪᑯᐊ ᓄᓇᕗᑉ 
ᒥᒃᓴᐅᓴᒃᑕᐅᓯᒪᓂᖏᓐᓂᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖏᓐᓂᑦ 
ᐊᒻᒪᓗ ᐊᕙᑎᓕᕆᔨᒃᑯᓐᓃᑦᑐᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᑲᓇᑕᐅᑉ 
2017 ᑲᓇᑕᓕᒫᒥ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖓᓂᑦ 
ᖃᐅᔨᓴᖅᓯᔪᑎᓂᑦ. ᑕᒪᒃᑯᐊᖑᒐᓗᐊᖅᑎᓗᒋᑦ ᑕᒪᕐᒥᒃ ᐱᕕᒃᓴᐅᔪᑦ 
ᑐᓴᐅᒪᔪᑎᒃᓴᓂᑦ ᓇᓗᓇᐃᖅᓯᓚᐅᕐᒪᑕ ᓄᓇᕗᑉ ᐊᓂᐊᑦᑎᓂᖏᑦ 
ᐱᓕᖅᐸᓪᓕᐊᓯᒪᓂᕋᒃᑕᐅᖕᒪᑕ, ᐊᔾᔨᒌᒍᓐᓃᖅᓯᒪᖕᒪᑕ ᐅᖃᒃᓯᒪᓂᖏᑦ ᓄᓇᕗᑉ 
ᑲᑎᓗᒋᑦ ᐊᓂᐊᑦᑎᓂᖏᑦ ᐊᒻᒪᓗ ᐱᖃᖅᑲᑎᒋᒪᖔᕐᒥᒃ ᐊᓂᐊᑦᑎᓂᖃᑎᒋᒡᓗᑎᒃ 
ᐱᓕᕆᕕᖁᑎᑎᒍ (ᑐᑭᓕᐅᑎᓗᒋᑦ, ᐃᖏᕋᔪᑎᑦ, ᐅᖅᑰᓴᐅᑎᑦ, ᐊᒻᒪᓗ 
ᓱᑲᓐᓇᖅᑐᓕᐅᕈᑎᑦ). ᐊᐅᓚᑦᑎᕕᖕᒥ ᐃᖃᓇᐃᔭᖅᑎᑦ ᐅᖃᐅᔾᔨᓚᐅᕐᒪᑕ 
ᐅᕙᑦᑎᓂᑦ ᖃᐅᔨᓇᓱᐊᕐᓂᕋᒃᖢᑎᒃ ᑕᒪᒃᑯᓂᖓ ᐊᔾᔨᒌᖏᓐᓂᖏᓐᓂᑦ ᐊᒻᒪᓗ 
ᐱᓕᕆᖃᑕᐅᓂᕋᒃᖢᑎᒃ ᒪᑯᓇᓂ ᑲᓇᑕᓕᒫᒥ/ᓄᓇᓕᖃᕕᐅᔪᓂ 
ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂᑦ ᐱᐅᓂᖅᓴᐅᓕᖅᑎᑦᑎᓇᓱᐊᕐᓗᑎᒃ 
ᐊᓂᐊᑦᑎᓂᕐᒧᑦ ᒥᒃᓴᐅᓴᒃᓯᔪᑎᓂᑦ ᓄᓇᓕᖃᕕᐅᔪᓂᑦ.  

36. ᐊᑐᓕᖁᔨᔪᑎᑦ. ᐊᕙᑎᓕᕆᔨᒃᑯᑦ, ᐱᓕᕆᖃᑎᖃᕐᓗᑎᒃ ᐊᓯᒥᖕᓂᑦ 
ᐱᓪᓗᐊᑕᕐᓂᑦ ᐱᓕᕆᕕᖕᓂᑦ, ᐋᖅᑭᒃᓯᔭᕆᐊᓕᐅᒐᓗᐊᑦ ᐊᑐᓕᖅᑎᑦᑎᔪᑎᑦ 
ᐱᕙᒌᔭᕈᑎᖏᓐᓂᑦ ᓄᓇᕗᑦ ᒐᕙᒪᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐱᓕᕆᒋᐊᕈᑎᒃᓴᖏᓐᓂᑦ ᐃᒪᓐᓇᐃᓘᕋᔭᖅᑐᓂᒃ 

• ᓇᓗᓇᐃᖅᓯᓗᑎᒃ ᓯᕗᓪᓕᐅᑎᔭᕆᐊᓕᖕᓂᑦ ᐃᓚᒋᔭᐅᓗᑎᒃ 
ᐊᓯᔾᔨᓂᐅᓴᖏᓪᓗᑎᒃ ᐱᓕᕆᒋᐊᕈᑎᒃᓴᓂᑦ, ᐱᔭᕇᒃᓯᒪᕕᐅᖁᔭᐅᔪᓂᑦ, 
ᐊᒻᒪᓗ ᐊᑭᖏᓐᓂᑦ; 

• ᐱᖃᓯᐅᔾᔨᓗᑎᒃ ᐊᒃᓱᐊᓘᕈᓐᓃᖅᑎᑦᑎᓂᕐᒥᑦ ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᕐᒥᑦ; 

• ᓇᓗᓇᖏᑦᑎᐊᖅᑐᒥᑦ ᓇᓗᓇᐃᖅᓯᒪᓗᑎᒃ ᐃᖃᓇᐃᔮᕆᔭᐅᔪᓂᑦ 
ᐊᒻᒪᓗ ᑲᒪᒋᔭᕆᔭᐅᔪᓂᑦ, ᐱᖃᓯᐅᑎᓗᒋᑦ ᑭᓇᑦ ᑲᒪᒋᔭᖃᕐᒪᖔᑦ 
ᖃᐅᔨᒪᒋᐊᖅᓯᓂᕐᒥᑦ ᐊᑐᓕᖅᑎᑦᑎᔪᑎᓂᑦ ᐱᕙᒌᔭᕈᑎᓂᑦ ᐊᒻᒪᓗ 
ᓵᑕᒃᓴᔪᓐᓇᕋᔭᖅᑐᓂᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᒋᐊᕐᓂᕐᒧᑦ; ᐊᒻᒪᓗ 

• ᖃᐅᔨᒪᒋᐊᖅᑕᐅᔭᕆᐊᖃᕐᒪᑕ ᐊᒻᒪᓗ ᐅᓂᒃᑳᓕᐊᖑᕙᒡᓗᑎᒃ 
ᐱᕙᒌᔭᕈᑎᑦ ᐱᕙᓪᓕᐊᓂᖏᑦ. 

ᐱᕙᒌᔭᕈᑎᑦ ᐃᓱᒪᒃᓴᖅᓯᐅᕈᑎᖃᒃᓯᒪᔭᕆᐊᖃᕐᒪᑕ ᐱᓕᕆᐊᖑᓯᒪᔪᓂᑦ ᐅᓪᓗᒥᒧᑦ 
ᐊᒻᒪᓗ ᑐᓴᖅᑎᑕᐅᓯᒪᓗᑎᒃ ᖃᐅᔨᓴᖅᓯᔪᑕᐅᓯᒪᔪᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᖁᒃᓴᓇᕈᑎᔪᓂᑦ.  

ᐊᕙᑎᓕᕆᔨᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. ᐊᕙᑎᓕᕆᔨᒃᑯᑦ, ᐅᑯᑎᒎᓇ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐅᓚᑦᑎᕕᖓᒍᑦ, ᐱᓕᕆᖃᑎᖃᕐᓂᐊᕐᓗᑎᒃ 
ᐊᓯᒥᖕᓂᑦ ᐱᓪᓗᐊᑕᕐᓂᑦ ᐱᓕᕆᕕᖕᓂᑦ ᓇᓗᓇᖅᓯᓇᓱᐊᕐᓗᑎᖏᑦ 
ᓯᕗᓪᓕᐅᑎᔭᕆᐊᓕᖕᓂᑦ, ᐊᓯᔾᔨᖅᑕᖏᑦᑐᓂᑦ ᐱᓕᕆᒋᐊᕈᑎᒃᓴᓂᑦ, 
ᐱᔭᕇᕐᕕᒃᓴᓂᑦ, ᐊᑭᖏᓐᓂᑦ, ᐊᒻᒪᓗ ᐊᑐᓕᖅᑎᑦᑎᔪᑎᓄᑦ ᐱᕙᒌᔭᕈᑎᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᒋᐊᕈᑎᒃᓴᓂᑦ. ᑕᒪᒃᑯᐊ 
ᐱᓕᕆᒋᕈᑎᒃᓴᐃᑦ ᑐᕌᑎᑕᐅᖕᒪᑕ ᐱᓕᕆᒋᐊᕈᑕᐅᔪᒪᓪᓗᑎᒃ ᓄᓇᕗᑉ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖏᓐᓂᑦ, ᑕᑎᖃᓗᐊᕐᓂᖓᓂᑦ 
ᐅᖅᓱᐅᓗᒃᑐᖅᑐᓄᑦ ᐅᖅᓱᒃᓴᓂᑦ, ᐊᒻᒪᓗ ᐃᖃᓇᐃᔭᖃᕐᓗᓂ ᐊᑐᓕᕋᔭᕐᓂᕐᒥᑦ 
ᐊᒻᒪᓗ ᐊᑐᖏᑎᑦᑎᓇᓱᐊᕐᓂᕐᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ. 

ᓯᓚᐅᑉ ᐊᓯᔾᔨᖅᐸᓕᐊᓂᖓᓂ ᐊᐅᓚᑦᑎᕕᒃ ᓴᕿᑕᐅᓚᐅᖅᓯᒪᖕᒪᑦ ᓄᕕᐱᕆ 
2016-ᒥ ᐊᒻᒪᓗ ᑕᐃᒪᖓᓂᑦ ᐃᖃᓇᐃᔮᖃᒃᓯᒪᓕᖅᖢᓂ ᐊᔾᔨᒌᖏᑦᑐᓂᒃ 
ᑐᙵᕕᓕᖕᓂᑦ ᓴᓇᔭᒃᓴᓂᑦ ᑖᒃᑯᑎᒎᓇᓗ ᐋᖅᑭᒃᑕᐅᑦᑎᐊᕋᔭᕐᒪᑕ 
ᐊᕙᑎᓕᕆᔨᒃᑯᑦ ᐱᓕᕆᐊᕆᔭᕐᓂᖅᓯᑎᑦᑎᒐᕙᕐᒪᑕ 
ᐱᓕᕆᒋᐊᕈᓐᓇᖅᓯᔪᑎᒋᒐᔭᖅᒪᒋᑦ ᐊᑐᓕᖁᔨᔪᑎᓂᑦ. ᐅᐸᓗᖓᐃᔭᕐᕈᑎᑦ 
ᐃᖃᓇᔭᕆᓗᒋᑦ ᓄᓇᓕᑦ ᐆᒪᖅᑯᑎᓂ ᐱᕙᒌᔭᕈᑎᖃᕐᓂᕐᖏᑦ, 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖏᓐᓂᑦ, ᐊᒻᒪᓗ 
ᐊᑐᖅᑕᐅᖔᕈᓐᓇᕋᔭᖅᑐᓂᑦ ᐆᒪᖅᑯᑎᓂᑦ ᐱᓕᕆᐊᖑᔪᓂᑦ ᐃᑲᔪᕋᔭᕐᒪᑕ 
ᓄᓇᕗᑦ ᒐᕙᒪᒃᑯᓐᓂᑦ ᓇᓗᓇᖅᓯᔪᓐᓇᖅᓯᑎᑕᐅᓗᑎᒃ ᐊᑐᓚᕆᒍᓇᖅᑐᓂᑦ 
ᐊᒻᒪᓗ ᐊᑐᕋᒃᓴᐅᔪᓂᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒧᑦ 
ᑐᕌᒃᑕᐅᔪᒪᔪᓂᑦ. 

ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑕᐃᓐᓇᕆᓐᓂᖏᒪᒋᑦ ᖁᒃᓴᓇᕈᑎᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 

ᐃᒪᓐᓇᐃᑐᓂᒃ 
ᖃᐅᔨᓚᐅᖅᐳᒍᑦ 

 ᖃᐅᔨᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ ᐃᓘᓇᓕᒫᖏᓐᓂᑦ ᖃᐅᔨᓴᖅᓯᓂᖏᒻᒪᑕ 
ᖁᒃᓴᓇᕈᑎᔪᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᓄᓇᕗᒻᒧᑦ ᐊᒻᒪᓗ ᓄᓇᕗᒻᒥᐅᓄᑦ. 
ᑐᑭᓕᐅᑎᓗᒍ, ᖃᐅᔨᓴᖅᓯᓂᖏᒪᑕ ᓇᓪᓕᐊᒃ ᓄᓇᓖᑦ ᖁᒃᓴᓇᖅᑐᒦᓂᖅᓴᐅᖕᒪᖔᑕ, 
ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᕋᔭᕐᒪᖔᑦ ᒐᕙᒪᒃᑯᑦ ᐱᓕᕆᔪᑎᖏᓐᓂ 
ᐊᒻᒪᓗ ᐱᔨᑦᓯᕈᑎᖏᓐᓂ, ᐊᒻᒪᓗ ᐊᒃᑐᐃᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐊᓐᓇᐅᒪᓇᓱᐊᒡᕕᒃᓴᐅᓂᖓᓂᑦ. ᖃᐅᔨᓚᐅᖅᑐᒍᑦ ᒐᕙᒪᒃᑯᑦ ᖃᐅᔨᓇᓱᐊᖅᑐᒥᓂᐅᖕᒪᑕ 
ᖁᒃᓴᓇᕐᓂᖏᓐᓂᑦ ᓂᕈᐊᖅᑕᐅᓗᑎᒃ ᐅᖃᐅᓯᐅᔪᓂᑦ, ᓲᕐᓗ ᒪᑯᓇᓂ ᖁᒃᓴᓇᕐᓂᖓᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐃᒥᖅᑖᕐᕕᐅᕙᒃᑐᓂᑦ ᐃᒥᕐᒥᑦ ᓄᓇᓕᖕᓂᑦ. ᑕᐃᒃᑯᓄᖓ 
7-ᓄᑦ ᓄᓇᓕᖕᓄᑦ, ᓴᓇᓚᐅᕆᓪᓗᑎᒃ ᓄᓇᙳᐊᓂᑦ ᓇᓗᓇᐅᖅᓯᔪᓂᑦ ᓄᓇᖕᓂ 
ᓈᒪᖏᑦᑐᓂᑦ ᓴᓇᕕᐅᓇᓱᒃᑲᔭᕐᓂᖅᐸᑕ ᐱᔾᔪᑎᖏᓪᓗᒍ ᖁᒃᓴᓇᕐᒪᑕ 
ᐊᐅᒃᐸᓪᓕᐊᓂᖓᓄᑦ ᓄᓇᐅᑉ ᖁᐊᖑᓂᖓ. 

38. ᖃᐅᔨᓴᕐᓂᕗᑦ ᐃᑲᔪᖅᓱᐃᖕᒪᑦ ᑕᒪᑐᒥᖓ ᖃᐅᔨᔭᑦᑎᓂᑦ 
ᓴᕿᑎᑦᑎᓪᓗᓂ ᖃᐅᔨᓴᓚᐅᖅᑕᑦᑎᓐᓂᑦ ᐊᒻᒪᓗ ᐅᖃᓚᐅᑎᖃᕐᒪᑕ ᒪᑯᓂᖓ 
ᐅᖃᐅᑎᖃᕐᓗᑎᒃ: 

• ᖃᐅᔨᓴᖅᓯᓂᕐᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᖁᒃᓴᓇᕈᑎᖏᓐᓂᑦ 

ᓱᖕᒪᑦ ᑕᒪᒃᑯᐊ ᖃᐅᔨᔭᐅᔪᑦ 
ᐊᑑᑎᖃᕐᒪᖔᑕ 

 ᑖᓐᓇ ᖃᐅᔨᔭᐅᔪᖅ ᐊᑑᑎᖃᕐᒪᑦ ᐱᔾᔪᑎᒋᓪᓗᒍ ᑐᑭᓯᐊᓂᖅ ᖁᒃᓴᓇᕐᓂᖏᓐᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐱᓕᕆᔪᓐᓇᖅᓯᑎᑦᑎᖕᒪᑦ ᓄᓇᕗᑦ ᒐᕙᒪᒃᑯᓐᓂᑦ 
ᓯᕗᓪᓕᐅᑎᔭᕆᐊᖃᒃᑐᓕᐅᕈᓐᓇᖅᓯᑎᑦᑎᓪᓗᓂ ᐱᓕᕆᐊᕆᕙᓪᓕᐊᔭᕆᐊᖃᒃᑕᖏᓐᓂᑦ 
ᓄᓇᕗᑦ ᐊᐅᓚᔭᒃᑕᐅᖁᓇᒍ ᐊᒃᑐᐃᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 
ᐃᑲᔪᕆᓪᓗᓂᓗ ᓇᓗᓇᐃᖅᓯᓂᖓᓄᑦ ᖃᓄᖅ ᐱᓕᕆᕙᓪᓕᐊᔭᕆᐊᖃᕐᒪᖔᑕ 
ᐱᔭᐅᓂᐅᓴᑐᐃᓐᓇᖁᓪᓗᒋᑦ ᒐᕙᒪᒃᑯᑦ ᐱᔨᑦᓯᕈᑎᖏᑦ (ᓲᕐᓗ ᒪᑯᐊ ᐊᕐᕌᒍᑕᒪᑦ 
ᑎᑭᑎᑦᑎᕕᐅᕙᒃᑐᑦ ᐅᖅᓱᒃᓴᓂᑦ ᓄᓇᓕᑦ) ᐊᒻᒪᓗ ᓄᓇᓕᐅᔪᑎᓂᑦ (ᓲᕐᓗ ᒪᑯᓂᖓ 
ᖃᖓᑕᓱᒃᑯᕕᖕᓂᑦ, ᐊᓐᓂᐊᕕᖕᓂᑦ, ᐊᒻᒪᓗ ᐃᓕᓐᓂᐊᕐᕕᖕᓂᑦ) ᐊᐅᓚᔭᒃᑕᐅᔪᓐᓇᖁᓇᒋᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᓇᓗᓇᐃᖅᓯᓂᖅ ᓄᓇᓂᑦ ᓄᓇᓕᖕᓂ 
ᖁᒃᓴᓇᖅᑐᒦᑦᑐᓂᑦ ᐱᔾᔪᑎᖏᓪᓗᒍ ᐊᓯᔾᔨᕐᓂᖏᓐᓄᑦ ᓄᓇᐅᑉ ᖁᐊᖑᓂᖏᑕ 
ᐃᑲᔪᕋᔭᕐᒪᑦ ᓄᓇᓕᑦ ᒐᕙᒪᖏᓐᓂᑦ ᓴᓇᕕᐅᖁᓇᒋᑦ ᑕᐃᒃᑯᐊ ᓄᓇᐃᑦ. 

ᐊᑐᓕᖁᔨᔪᑎᑦ  ᐊᑐᓕᖁᔭᕗᑦ ᑕᕝᕙᓂ ᐱᓕᕆᐊᖑᔪᒥ ᖃᐅᔨᓴᖅᑕᐅᓯᒪᔪᒥ ᓴᕿᔮᖅᐳᑦ 
ᑎᑎᕋᒃᓯᒪᓂᖓᓂ 49-ᒥ. 

ᖃᐅᔨᓴᑦᑎᐊᕐᓂᖅ 
ᐃᑲᔪᖅᑕᐅᖁᓪᓗᒍ 
ᑖᓐᓇ ᖃᐅᔨᔭᐅᔪᖅ 

 ᒪᑯᓂᖓ ᖃᐅᔨᓴᓚᐅᖅᐳᒍᑦ. ᖃᐅᔨᓴᓚᐅᖅᐳᒍᑦ ᓄᓇᕗᑦ ᒐᕙᒪᒃᑯᑦ 
ᖃᐅᔨᓴᖅᑐᒥᓂᐅᒐᓗᐊᕐᒪᖔᑕ ᖁᒃᓴᓇᕈᑎᔪᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ, 
ᐱᖃᓯᐅᑎᓪᓗᒋᑦ ᐊᒃᑐᐃᓂᕆᔪᓐᓇᖅᑕᖏᑦ ᐊᒻᒪᓗ ᖃᓄᑎᒋ 
ᑕᐃᒪᓐᓇᐃᑐᐃᓐᓇᕆᐊᖃᒃᑎᒋᖕᒪᖔᑕ. 

42. ᖃᐅᔨᓴᕐᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᖁᒃᓴᓇᕐᓂᖏᓐᓂᑦ. 
ᖃᐅᔨᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ ᐊᑐᕈᓐᓇᖅᓯᓂᕐᒧᑦ ᐱᓕᕆᒋᐊᕈᑎᒃᓴᖅ 
ᓇᓗᓇᐃᖅᓯᓚᐅᕐᒪᑦ ᖁᒃᓴᓇᕈᑎᒋᔪᓐᓇᖅᑕᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᐊᑐᓕᑐᐃᓐᓇᕆᐊᖃᕐᓗᓂ ᓄᓇᕗᒻᒥ, ᐱᖃᓯᐅᑎᓪᓗᒍ 
ᐊᒃᑐᐃᑐᐃᓐᓇᕆᐊᖃᕐᒪᑦ ᒫᓐᓇ ᐊᒻᒪᓗ ᓯᕗᓂᒃᓴᑦᑎᓐᓂ ᑭᖑᕚᒃᓴᑦᑎᓐᓂᑦ. 
ᑕᐃᒪᐃᒃᑲᓗᐊᖅᑎᓗᒍ, ᖃᐅᔨᓴᕐᓂᖏᒪᑕ ᐅᕝᕙᓗᓂᑦ ᓲᖑᓕᕇᒃᑎᑦᑎᓐᓂᖏᒪᑕ 
ᑕᒪᒃᑯᓂᖓ ᖁᒃᓴᓇᕈᑎᔪᓂᑦ ᒪᑯᑎᒎᓇ ᐊᒃᑐᐃᓂᕆᒐᔭᖅᑕᖏᑎᒍ ᐊᒻᒪᓗ 
ᖃᓄᑎᒋ ᑕᐃᒪᓇᐃᑐᐃᓐᓇᕆᐊᖃᕐᒪᖔᑕ, ᖃᐅᔨᓴᖅᓯᓐᓂᖏᒪᑕᓘᓐᓂᑦ 
ᓇᓪᓕᐊᒃ ᓄᓇᓖᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐊᒃᑐᖅᑕᐅᓂᖅᐹᖑᒐᔭᕐᒪᖔᑕ 
ᑕᒪᑐᒧᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

43. ᑕᓪᓕᒪᑦ-ᐊᕐᕌᒍᓄᑦ ᓯᕗᓪᓕᖅᐸᖅᓯᐅᑎᑦ ᐱᓕᕆᒋᐊᕈᑎᒃᓴᓄᑦ 
ᐱᕙᒌᔭᕐᓂᑦ ᐋᖅᑭᒃᓱᖅᑕᐅᔪᒥᓂᑦ ᓄᓇᕘᑉ ᐊᑐᓕᕋᔭᖅᑕᖏᑦ ᐱᓕᕆᒋᐊᕈᑎᒃᓴᑦ 
ᐃᓚᖃᓚᐅᕐᒪᑕ ᖃᑦᓯᑲᓪᓚᖕᓂᑦ ᐱᓕᕆᒋᐊᕈᑎᒃᓴᐅᖁᔭᐅᔪᓂᑦ ᓴᓇᔭᐅᓯᒪᔪᓂᑦ 
ᑐᑭᓯᓇᕐᓂᖅᓴᐅᖁᓗᒋᑦ ᖁᒃᓴᓇᕐᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ, 
ᐱᖃᓯᐅᑎᓗᒋᑦ ᒪᑯᐊ ᐊᐅᓚᑕᐅᓂᐊᕐᓗᑎᒃ ᐊᕙᑎᓕᕆᔨᒃᑯᓐᓂᑦ:  

• ᖃᐅᔨᓴᕐᓗᒋᑦ ᖁᒃᓴᓇᕈᑎᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 
ᒐᕙᒪᒃᑯᓐᓄᑦ;  

• ᐋᖅᑭᒃᓱᐃᓗᓂ ᐱᓕᕆᔪᑎᒃᓴᓂᒃ ᖃᐅᔨᓴᕈᑕᐅᓂᐊᖅᑐᓂᑦ ᐊᑭᖏᓐᓂᑦ 
ᐊᒻᒪᓗ ᐱᕚᓪᓕᕈᑕᐅᒐᔭᖅᑐᓂᑦ ᐱᓕᕆᒋᐊᖅᑐᖃᕐᓂᖅᐸᑦ 
ᐊᑐᖅᑕᐅᔪᓐᓇᖅᓯᓇᓱᐊᕐᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ 
ᐊᑭᖏᑦ – ᐊᕙᑎᓕᕆᓂᕐᒧᑦ, ᒪᑭᒪᓇᓱᐊᕐᓂᕐᒧᑦ, ᐊᒻᒪᓗ 
ᐃᓅᖃᑎᒡᒋᓂᕐᒧᑦ – ᐱᓕᕆᓇᓱᐊᖏᑉᐸᑕ; ᐊᒻᒪᓗ 

• ᓇᓗᓇᐃᖅᓯᓂᖅ ᐊᒃᑐᐃᓂᖏᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐊᓐᓇᐅᒪᓇᓱᐊᕐᕕᒃᓴᐅᓂᖓᓂ, ᐱᖃᓯᐅᑎᓗᒋᒃ ᐊᖑᓇᓱᐊᓂᖅ ᐊᒻᒪᓗ 
ᐱᖅᑯᓯᒃᑯᑦ ᐃᓅᓯᖃᓂᖅ. 

44. ᑕᒪᒃᑯᐊ ᐱᒻᒪᕆᐊᓘᖕᒪᑕ ᐱᓕᕆᒋᐊᕐᓂᑦ ᑐᑭᓯᓇᕐᓂᖅᓴᐅᖁᓗᒋᑦ 
ᖁᒃᓴᓇᕈᑎᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ; ᑕᐃᒪᐃᒃᑲᓗᐊᖅᑎᓗᒍ 
ᖃᐅᔨᓚᐅᕋᑦᑕ ᐊᕙᑎᓕᕆᔨᒃᑯᑦ ᐱᓕᕆᒋᐊᓚᐅᖅᓯᒪᓐᓂᖏᒪᑕ ᒪᓕᒡᓗᒋᑦ 
ᐱᓕᕆᒋᐊᕈᑎᒃᓴᐃᑦ. ᐱᓕᕆᕕᖕᒥ ᐃᖃᓇᐃᔭᖅᑎᑦ ᖃᐅᔨᓚᐅᕐᒪᑕ 
ᐊᔪᕐᓇᕐᓂᖏᓐᓂᑦ ᖃᐅᔨᓴᕋᓱᐊᕆᐊᖏᑕ ᐊᒻᒪᓗ ᓲᖑᓕᕇᒃᑎᓐᓇᓱᒋᐊᖏᑕ 
ᓇᓪᓕᐊᒃ ᐊᒃᑐᐃᓃᑦ ᐊᔾᔨᒌᖏᒪᖔᒋᑦ ᐊᓯᐊᑕ ᐊᔪᕐᓇᑲᓴᓚᐅᕐᒪᑦ 
ᖃᐅᔨᓇᓱᒋᐊᖏᑕ ᖁᒃᓴᓇᕐᓂᖏᑦ. 

45. ᖃᐅᔨᓚᐅᖅᑐᒍᑦ ᖁᒃᓴᓇᕐᓂᖏᓐᓂᑦ ᓂᕈᐊᖅᓯᕕᐅᓯᒪᔪᑦ ᐅᖃᓪᓚᐅᑕᔪᑦ 
ᖃᐅᔨᓴᖅᑕᐅᓐᓂᕐᒪᑕ. ᖃᐅᔨᓴᖅᓯᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᖁᒃᓴᓇᕈᑎᖏᓐᓂᑦ ᓄᓇᕗᑉ ᐅᔭᕋᒡᓂᐊᕐᕕᖏᓐᓂ ᐱᓕᕆᐊᖁᑎᓂ, 
ᐱᖃᓯᐅᑎᓪᓗᒋᑦ ᓄᓇᓕᐅᔪᑎᑦ ᓱᕐᓗ ᒪᑯᐊ ᐊᖅᑯᑎᑦ ᐊᐃᒃᓯᕐᕕᖕᓅᖓᔪᑦ, 
ᒥᕝᕕᖕᓅᖓᔪᑦ, ᐊᒻᒪᓗ ᑭᖑᓈᒃᑯᕕᖕᓅᖓᔪᑦ (ᐅᔭᕋᒡᓂᐊᕐᕕᐅᑦ ᐃᒋᑕᖏᓐᓄᑦ) 
ᐱᓕᕆᕕᖕᓄᑦ, ᓴᓇᔾᔪᔾᔭᐅᓪᓗᑎᒃ ᐊᕙᑎᓕᕆᔨᒃᑯᑦ ᐊᒻᒪᓗ ᐊᓯᖏᑦ 
ᐃᖃᓇᐃᔭᕐᕕᖁᑎᑦ. ᐊᕙᑎᓕᕆᔨᒃᑯᑦ ᐋᖅᑭᒃᓱᐃᒋᐊᓕᓚᐅᕐᒥᔪᑦ 
ᐊᔪᕆᒃᓯᐅᔨᓯᒪᔪᓂᑦ ᐃᖃᓇᐃᔭᖅᑎᖁᑎᒥᖕᓄᑦ ᖃᓄᖅ 
ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᑕᐃᑦᓱᒪᓂ 
ᕿᒥᕐᕈᑎᓪᓗᒋᑦ ᐊᕙᑎᑦᑎᓐᓂᑦ ᐊᒃᑐᐃᓂᕐᒥᑦ ᖃᐅᔨᓴᖅᑕᐅᑎᓗᒋᑦ ᑐᒃᓯᕌᖑᓯᒪᔪᑦ 
ᓴᓇᔭᒃᓴᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐃᓱᒪᒃᓴᖅᓯᐅᕈᑎᖃᕐᓂᖅ 
ᐱᖃᓯᐅᔾᔨᔪᓐᓇᕐᒪᑦ ᓴᓇᔭᒃᓴᐅᑉ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᖓᓂᑦ ᐊᒻᒪᓗ ᐊᒃᑐᐃᓂᕆᑐᐃᓐᓇᕆᐊᖃᒃᑕᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᑐᒃᓯᕌᖑᓯᒪᔪᓂ ᓴᓇᔭᒃᓴᓂ. 

46. ᖃᐅᔨᓚᐅᕋᑦᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, 
ᐃᑲᔪᖅᑕᐅᓪᓗᑎᒃ ᐊᕙᑎᓕᕆᔨᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ 
ᐃᖃᓇᐃᔭᕐᕕᖁᑎᓂᑦ, ᐱᓕᕆᐊᖃᓚᐅᕐᒪᑕ ᓄᓇᒥᑦ ᓄᓇᙳᐊᓕᐅᓗᑎᒃ 
ᓴᓇᔭᒃᓴᒥᑦ ᑐᓴᖅᑎᑕᐅᖁᓗᒋᑦ ᓄᓇᓕᖕᓂᑦ ᐱᕙᒌᔭᖅᑎᑦ ᐊᒻᒪᓗ 
ᐃᑲᔪᖅᑕᐅᓗᑎᒃ ᓇᓗᓇᐃᖅᑕᐅᓗᑎᒃ ᓄᓇᐃᑦ ᓈᒪᖏᑦᑐᑦ ᓴᓇᕕᐅᓇᓱᒋᐊᖏᑕ. 
ᓴᓇᔭᒃᓴᖅ ᓴᓇᔭᐅᑎᑦᑎᓚᐅᕐᒪᑦ ᓄᓇᖑᐊᓂᑦ 7-ᓂ ᓄᓇᓕᖕᓂᑦ (ᐊᕐᕕᐊᓂᑦ, 
ᖃᒪᓂᖅᑐᐊᕐᒥᑦ, ᑭᙵᕐᓂᑦ, ᐅᖅᓱᖅᑑᕐᒥᑦ, ᑭᒻᒥᕈᒻᒥᑦ, ᖁᕐᓗᖅᑑᕐᒥᑦ, ᐊᒻᒪᓗ 
ᐸᓐᓂᖅᑑᕐᒥᑦ). ᑕᒃᑯᐊ ᓄᓇᙳᐊᑦ ᓇᓗᓇᐃᖅᓯᓚᐅᕐᒪᑕ ᓄᓇᓂᑦ ᖁᒃᓴᓇᖅᑐᓂᑦ 
ᐊᐅᓚᓂᖏᓐᓄᑦ ᐱᔾᔪᑎᒋᓪᓗᒍ ᐊᓯᕈᕐᓂᖓᓄᑦ ᓄᓇᐅᑉ ᖁᐊᖑᓂᖓ ᐊᒻᒪᓗ 
ᐊᓯᖏᑦ ᐅᓗᕆᐊᓇᕈᓐᓇᖅᑐᑦ, ᓲᕐᓗ ᒪᑯᐊ ᖃᓂᒃᓴᖅᑐᑦ ᐃᒥᕐᒥᑦ. 

47. ᖃᐅᔨᓚᐅᕐᒥᔪᒍᑦ ᑕᒪᓐᓇ ᖃᐅᔨᓴᕐᓂᖅ ᖁᒃᓴᓇᕐᓂᖏᓐᓂᑦ 
ᐃᒥᖅᑕᕐᕕᐅᓪᓗᐊᑕᖅᐸᒃᑐᓂᑦ ᐃᒥᑦᑕᐅᕙᒃᑐᒥᑦ ᐃᒥᕐᒥᑦ ᐋᖅᑭᒃᓱᖅᑕᐅᓐᓂᕐᒪᑦ 
2017-ᒥ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ (ᑕᑯᒃᓴᐅᑎᑦᑎᔪᑎ 2).  

ᑕᑯᒃᓴᐅᑎᑦᑎᔪᑎ 2 ᐃᒥᖅᑕᕐᕕᐅᓪᓗᐊᑕᖅᐸᒃᑐᓂᑦ ᐃᒥᖅᑕᐅᕙᒃᑐᒥᑦ ᐃᒥᕐᒥᑦ 
ᐃᓚᖏᓐᓂ ᓄᓇᕗᑉ ᓄᓇᓕᖏᓐᓂ ᓇᓗᓇᐃᖅᑕᐅᓚᐅᖅᐳᑦ ᐊᒃᓱᐊᓗᒃ 
ᖁᒃᓴᓇᑐᒦᓐᓂᖏᓐᓂᑦ  

2017-ᒥ, ᖃᕋᑕᐅᔭᒃᑯᑦ ᖁᒃᓴᓇᑐᓂᒃ ᖃᐅᔨᓴᖅᓯᓂᖅ ᐃᒥᖅᑕᕐᕕᐅᓪᓗᐊᑕᖅᐸᒃᑐᓂᑦ 
ᐃᒥᖅᑕᐅᕙᒃᑐᒥᑦ ᐃᒥᕐᒥᑦ ᓄᓇᕗᑉ ᓄᓇᓕᖏᓐᓂ (ᓯᓚᑖᓂᑦᑐᑦ ᐃᖃᓗᐃᑦ) 
ᐱᔭᕇᒃᓯᔾᔪᔾᔭᐅᓚᐅᕐᒪᑕ ᓄᓇᓕᖕᓂᑦ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖃᐅᔨᓴᖅᓯᓂᖅ ᐃᓱᒪᒃᓴᖅᓯᐅᕈᑎᖃᓚᐅᕐᒪᑦ 
ᐅᓄᖅᑐᑲᓚᖕᓂᑦ ᐊᑐᖅᑕᐅᔪᓐᓇᖅᑐᓂᑦ, ᐱᖃᓯᐅᑎᓪᓗᒋᑦ ᐊᖏᓂᖏᑦ ᓄᓇᓕᐅᑉ 
ᑰᒡᕕᐅᓂᖏᑦ, ᐃᓄᒋᐊᓂᖏᑕ ᐱᕈᕐᓂᖏᑦ, ᐊᒻᒪᓗ ᓯᕗᓂᒃᓴᒥ ᓯᓚᐅᑉ 
ᖃᓄᐃᓕᕙᓪᓕᐊᑐᐃᓐᓇᕆᐊᖃᕐᓂᖏᑦ. ᖃᐅᔨᓴᖅᓯᓂᖅ ᓇᓗᓇᐃᖅᓯᓚᐅᕐᒪᑦ 
ᐱᖓᓲᔪᖅᑐᓂᑦ ᓄᓇᓕᖕᓂᑦ ᐊᒃᓱᐊᓗᒃ ᖁᒃᓴᓇᖅᑐᒦᓕᑐᐃᓐᓇᕆᐊᖃᕐᓂᖏᓐᓂᑦ 
ᐃᒪᖃᙱᓗᐊᓕᕋᔭᕐᓂᖏᓄᑦ ᐊᑯᓐᓂᖏᓐᓂ 2016 ᐊᒻᒪᓗ 2040, 
ᑕᐃᒪᓐᓇᐃᓕᔪᑎᖃᕐᓗᓂ ᐃᒥᕐᒥᑦ ᑰᒡᕕᐅᕙᓪᓕᐊᓂᖏᓐᓄᑦ ᐊᖏᓈᕐᓂᖏᓐᓂᑦ, 
ᐅᓄᖅᓯᕙᓪᓕᐊᑎᓗᒋᑦ ᐃᒪᖃᕈᒪᔪᑦ, ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ: 
ᐃᖃᓗᒃᑑᑦᑎᐊᖅ, ᑭᙵᐃᑦ, ᑲᖏᖅᖢᒑᐱᒃ, ᐃᒡᓗᓕᒃ, ᑲᖏᖅᖠᓂᖅ, ᐊᒻᒪᓗ 
ᑕᓗᕐᔪᐊᖅ. ᐅᖃᒃᓯᒪᓂᖏᓐᓄᑦ ᐱᓕᕆᕕᐅᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ  
ᐃᖃᓇᐃᔭᖅᑎᖏᑦ, ᐱᔭᕇᒃᑕᐅᔪᑎᖏᑦ ᖃᐅᔨᓴᖅᓯᔪᑎᑦ ᐊᑐᖅᑕᐅᓕᓚᐅᕐᒪᑕ 

ᐃᓱᒪᓕᐅᕈᑕᐅᓇᓱᐊᖅᖢᑎᒃ ᐱᖃᑖᓂ ᐱᓕᕆᒋᐊᕈᑕᐅᒐᔭᖅᑐᓂᑦ, ᐱᖃᓯᐅᑎᓗᒍ 
ᓇᔪᖅᑕᐅᓗᓂ ᖃᐅᔨᓇᓱᐊᑐᖃᓂᖅ. 

48. ᑭᖑᓂᖓᓂᓕ, ᖃᐅᔨᓚᐅᕐᒥᔪᒍᑦ ᐊᕙᑎᓕᕆᔨᒃᑯᑦ ᐱᓕᕆᒋᐊᕐᓂᕐᒪᑕ 
ᖃᐅᔨᒪᓂᖅᓴᐅᓕᖅᑎᑦᑎᔪᑎᓂᒃ ᖁᒃᓴᓇᕐᓂᖓᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ. ᓴᕿᑎᑦᑎᓕᓚᐅᖅᐳᑦ ᓄᓇᕗᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᐃᖃᓇᐃᔭᕐᕕᖕᒥᑦ, ᐃᑭᐊᕿᕕᓕᐅᕐᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐱᔭᒃᓴᐅᑎᑦᑎᕕᖕᒥᑦ ᐱᔭᐅᑎᑦᑎᔪᒪᓪᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᑐᓴᐅᒪᔪᑎᒃᓴᓂᑦ ᓄᓇᕗᒻᒥᐅᓄᑦ. ᐃᑭᐊᕿᕕᒃ 
ᐱᖃᓯᐅᔾᔨᓗᓂ ᖃᕋᑕᐅᔭᒃᑰᕈᑎᑦ ᖃᐅᔨᒪᔪᑎᒃᓴᓂᑦ ᑐᓴᐅᒪᔪᑕᐅᒐᔭᖅᑐᓂᒃ 
ᑕᒪᑐᒥᖓ ᓄᓇᐅᑉ ᖁᐊᖑᓂᖓᓂᑦ. ᐊᕙᑎᓕᕆᔨᒃᑯᑦ ᐱᔭᒃᓴᐅᑎᑦᑎᓚᐅᕐᒥᔪᑦ 
ᐊᔪᕈᓐᓃᖅᓴᑎᑦᑎᔪᑎᒥᑦ ᒐᕙᒪᒃᑯᑦ ᐃᖃᓇᐃᔭᖅᑎᖁᑎᖏᓄᑦ ᑕᒪᑐᒧᖓ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.  

49. ᐊᑐᓕᖁᔨᔪᑎᑦ. ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 
ᐊᐅᓚᑦᑎᕕᖓ, ᐱᓕᕆᖃᑎᖃᓗᓂ ᐊᓯᖏᓐᓂᑦ ᓄᓇᕗᑦ ᒐᕙᒪᒃᑯᑦ 
ᐃᖃᓇᐃᔭᕐᕕᖁᑎᖏᓐᓂᑦ, ᖃᐅᔨᓴᖅᓯᔭᕆᐊᖃᕋᓗᐊᕐᒪᑕ ᐊᒻᒪᓗ 
ᓲᖑᓕᕇᒡᓂᖏᓐᓂᑦ ᖁᒃᓴᓇᕐᓂᖏᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᓄᓇᕗᑦ 
ᒪᓕᒡᓗᒋᑦ ᐊᒃᑐᐃᑐᐃᓇᕆᐊᖃᕐᓂᖏᑦ ᐊᒻᒪᓗ ᖃᓄᑎᒋ 
ᐊᑐᑐᐃᓐᓇᕆᐊᖃᕐᒪᖔᑕ. ᐱᔭᕇᒃᓯᔪᑎᖏᑦ ᑖᑦᓱᒪ ᖃᐅᔨᓴᖅᓯᓂᐅᑦ 
ᐊᑐᖅᑕᐅᔭᕆᐊᖃᕋᓗᐊᖅᐳᑦ ᑐᓴᖅᑎᑦᑎᔪᑕᐅᓗᑎᒃ ᓯᕗᓂᒃᓴᒥ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓯᕗᓪᓕᐅᑎᔭᕆᐊᓕᖕᓂᑦ ᐊᒻᒪᓗ ᐱᓕᕆᒋᐊᕈᑎᒃᓴᓂᑦ.  

ᐊᕙᑎᓕᕆᔨᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. ᐊᕙᑎᓕᕆᔨᒃᑯᑦ 
ᐃᖃᓇᐃᔭᖃᑎᖃᕈᒪᓪᓗᑎᒃ ᐊᓯᒥᖕᓂᑦ ᓄᓇᕗᑦ ᒐᕙᒪᒃᑯᑦ 
ᐃᖃᓇᐃᔭᕐᕕᖁᑎᖏᓐᓂᑦ ᐊᒻᒪᓗ ᓯᓚᑖᓂᑦᑐᓂᑦ ᑎᒥᖑᖅᓯᒪᔪᓂᑦ 
ᓇᓗᓇᐃᖅᑕᐅᖁᓗᒋᑦ ᐊᒻᒪᓗ ᓲᖑᓕᕆᓕᖅᑎᑕᐅᖁᓪᓗᒋᑦ ᓯᓚᐅᑉ 
ᐊᓯᔾᔨᖅᕋᓪᓕᐊᓂᖏᑕ ᖁᒃᓴᓇᕐᓂᖏᑦ ᐊᒻᒪᓗ ᐅᓗᕆᐊᓇᕈᓐᓇᕐᓂᖏᑦ 
ᓄᓇᕗᒻᒧᑦ. 

ᐊᕙᑎᓕᕆᔨᒃᑯᑦ ᑲᑎᖃᑎᒌᒃᑎᑦᑎᓂᐊᕐᒪᑕ ᐱᖃᓯᐅᑎᔭᐃᓇᕆᓗᒋᑦ-
ᐅᑭᐅᖅᑕᖅᑐᕐᒥ ᑲᑎᒪᔩᑦ ᒫᔨ 2018-ᒥ ᐅᖃᓪᓚᐅᑎᖃᕐᓗᑎᒃ ᓄᓇᐅᑉ 
ᖁᐊᖑᓂᖓᑕ ᖁᒃᓴᓇᓂᖓᓂᑦ ᓄᓇᙳᐊᓕᐅᓂᕐᒥᑦ. ᑕᒪᓐᓇ 
ᑲᑎᖃᑎᒌᒃᑎᑦᑎᒐᔭᕐᒪᑦ ᐅᑭᐅᖅᑕᖅᑐᕐᒥ ᓄᓇᓕᖕᓂᑦ ᐊᒻᒪᓗ ᒐᕙᒪᒃᑯᓐᓂ 
ᐃᓱᒪᓕᐅᖅᑎᓂᑦ ᑲᑎᓪᓗᑎᒃ ᐃᓱᒪᓕᐅᕈᑎᖃᕋᔭᕐᒪᑕ ᖁᒃᓴᓇᖅᑐᓂᑦ, 
ᐱᓕᕆᒋᐊᕐᕕᒃᓴᓂᑦ, ᐊᒻᒪᓗ ᐊᑐᓕᖁᔨᔪᑎᓂᑦ ᐊᐅᓚᑦᑎᑦᑎᐊᕈᑕᐅᒐᔭᖅᑐᓂᑦ 
ᐊᒻᒪᓗ ᐱᓕᕆᒋᐊᕈᑕᐅᒐᔭᕐᓗᑎᒃ ᓄᓇᐅᑉ ᖁᐊᖑᓂᖓᑕ 
ᐊᐅᒃᐸᓪᓕᐊᓕᕐᓂᖓᓂᑦ ᐊᒻᒪᓗ ᐊᓯᖏᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑕ 
ᖁᒃᓴᓇᕐᓂᖏᓐᓂᑦ. ᐱᐅᓛᑦ ᐱᓕᕆᔪᓰᑦ ᐊᒻᒪᓗ ᐃᓕᓴᔪᑎᑦ ᐃᓕᑕᐅᔪᑦ ᑕᕙᖓᑦ 
ᐃᓕᓴᖃᑎᒌᒃᑐᓂᑦ ᐃᑲᔪᕋᔭᕐᒪᑕ ᑐᓴᐅᒪᓕᖅᑎᑦᑎᓗᑎ ᓯᕗᓂᒃᓴᒥ 
ᐃᖃᓇᐃᔮᖑᒐᔭᖅᑐᓂᑦ ᐱᓕᕆᐊᖑᓇᓱᐊᖅᑎᓪᓗᒋᑦ ᐊᓯᖏᑦ ᓇᓗᓇᐃᖅᑕᐅᔪᑦ 
ᖁᒃᓴᓇᖅᑐᑦ. ᐃᓚᒋᒃᑲᓐᓂᕐᓗᓂᐅᒃ ᐃᖃᓇᐃᔭᖑᒐᔭᖅᑐᖅ 
ᐱᒋᐊᕐᕕᒃᓴᖃᒃᑎᑕᐅᒐᔭᕐᒪᑦ ᐱᕙᓪᓕᐊᑎᑦᑎᓂᐅᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᖁᒃᓴᓇᕐᓂᖓᓂᑦ ᐊᒃᓱᐊᓘᕈᓐᓃᖅᑎᑦᑎᔪᑕᐅᓇᓱᐊᕐᓗᓂ 
ᖃᐅᔨᒪᔪᑕᐅᓇᓱᐊᓲᑎᒍ ᐃᓱᒪᓕᐅᕐᓂᕐᒧᑦ. 

ᐱᓕᕆᒋᐊᕐᓃᑦ 

ᐃᓘᓐᓇᓕᒫᖓᓂ   
ᑐᓴᖅᑕᐅᖁᔭᐅᔫᑉ 

 ᐃᓘᓇᓕᒫᖓᓂ, ᖃᐅᔨᓚᐅᕋᑦᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᒃᑎᒃᑯᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ ᐱᓕᕆᒋᐊᕈᑎᒃᓴᖃᓂᕐᒪᑕ 
ᐃᑲᔪᕈᑎᒃᓴᒥᖕᓂᑦ ᓴᐳᒻᒥᔭᐅᖁᓗᒋᑦ ᐃᒡᓗᖁᑎᑦ ᐊᒃᑐᖅᑕᐅᑐᐃᓇᕆᐊᖃᕐᓂᖏᓐᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᐅᑉ ᖁᐊᖑᓂᖓᓂ, ᑭᓯᐊᓂ ᑕᒪᒃᑯᐊ 
ᐱᓕᕆᒋᐊᕈᑎᒃᓴᐃᑦ ᐃᓘᓇᑎᒃ ᐊᑐᓕᖅᑎᑕᐅᓐᓂᖏᒪᑕ. ᑕᒪᒃᑯᐊ ᐃᖃᓇᐃᔭᕐᕕᑦ ᐊᒻᒪᓗ 
ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᐱᓕᕆᒋᐊᖅᑐᒥᓃᑦ 
ᐱᐅᓂᖅᓴᐅᓕᖅᑎᑕᐅᓇᓱᐊᕐᓗᑎᒃ ᐆᒪᑯᑎᑐᓗᐊᖏᓐᓃᑦ ᒐᕙᒪᒃᑯᑦ ᐱᖁᑎᖏᓐᓂ, 
ᐱᖃᓯᐅᑎᓗᒋᑦ ᒐᕙᒪᒃᑯᑦ ᐃᒡᓗᖁᑎᖏᑦ ᐃᖃᓗᖕᓃᑦᑐᑦ, ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᑦ 
ᐃᒡᓗᑦ, ᐊᒻᒪᓗ ᓱᑲᓐᓇᖅᑐᓕᐅᕈᑎᑦ ᐊᐅᓚᐅᑎᑕᓕᑦ. ᑕᐃᒪᐃᒃᑲᓗᐊᖅᑎᓗᒍ, 
ᐊᑐᖅᑕᐅᓂᖏᑦ ᓄᑕᔾᔨᖅᑕᖅᑐᑦ ᐆᒪᖁᑎᑦ, ᓲᕐᓗ ᒪᑯᐊ ᓯᕿᓂᕐᒧᑦ ᐊᒻᒪᓗ ᐊᓄᕆᒧᖅᑐᑦ, 
ᑭᒡᓕᓕᓯᒪᓚᐅᕐᒪᑕ ᐱᔾᔪᑕᐅᓪᓗᓂ ᐃᓚᖓ ᐊᑭᑐᔪᐋᓗᓂᖏᓐᓄᑦ ᐊᑭᑐᔫᑎᑦ ᐊᑭᖏᑦ. 

51. ᑕᒪᒃᑯᐊ ᖃᐅᔨᔭᐅᔪᑦ ᐊᑑᑎᖃᕐᒪᑕ ᐱᔾᔪᑎᒋᓪᓗᒍ ᓄᓇᓕᐅᔪᑎᑦ 
ᓴᐳᒻᒥᔭᐅᔪᓐᓇᕐᒪᑕ ᐊᒃᑐᐃᓂᖓᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ. 
ᓴᓇᓯᒪᓂᒃᓴᓕᐅᕐᓂᖅ ᐃᒡᓗᓂᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓄᓇᐅᑉ ᖁᐊᖑᓂᖓ ᐃᓱᒪᒋᖃᓯᐅᑎᓗᒍ ᐊᒻᒪᓗ 
ᖃᐅᔨᓴᕐᓗᒋᑦ ᐊᑐᖅᑕᐅᔪᑦ ᐃᒡᓗᖁᑎᑦ ᐊᒻᒪᓗ ᐊᓯᖏᑦ ᓄᓇᓕᐅᔪᑎᑦ 
ᐊᑲᐅᙱᓕᐅᕈᑎᖃᓕᑐᐃᓐᓇᕆᐊᖃᕐᒪᑕ ᐊᓯᕈᕐᓂᖓᓄᑦ ᓄᓇᐅᑉ 
ᖁᐊᖑᓂᖓᑕ ᖁᒃᓴᓇᖏᓐᓂᖅᓴᐅᓕᖅᑎᑦᑎᔪᓐᓇᕐᒪᑦ 
ᓱᕋᒃᑕᐅᑐᐃᓐᓇᕆᐊᖃᕐᓂᖏᓐᓂᑦ ᐊᒻᒪᓗ ᐊᑭᑐᔫᐊᓗᖕᓂᑦ 
ᓴᓇᒋᐊᖅᑕᐅᔭᕆᐊᖃᓕᑐᐃᓐᓇᕆᐊᖃᕐᒪᑕ. ᒐᕙᒪᒃᑯᑦ ᑕᐃᒃᑯᐊ ᓇᖕᒥᓂᓕᑦ 
ᐆᒪᖁᑎᓂᒃ-ᐊᑐᓗᐊᖏᑦᑐᓂᑦ ᐱᖁᑎᓂᑦ ᐊᒻᒪᓗ ᐊᑐᖅᐸᒃᑐᑦ ᓄᑕᔾᔨᖅᑕᖅᑐᓂᒃ 
ᐆᒪᖁᑎᖃᕈᑎᓂᒃ ᐃᑲᔪᕈᓐᓇᕐᒪᑕ ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓗᑎᒃ 
ᐱᔭᐅᔪᒪᓂᖏᓐᓂᑦ ᐊᒻᒪᓗ ᑕᑎᖃᓗᐊᕐᓂᖏᓐᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᓂᑦ 
ᐅᖅᓱᒃᓴᓂᑦ, ᐊᒻᒪᓗ ᐊᓂᐊᑦᑎᓂᖏᓐᓂᑦ ᐆᓇᖅᓯᕙᓪᓕᐊᑎᑦᑎᔪᑦ ᐳᔪᕐᒥᑦ. 
ᑕᒪᓐᓇᓗ ᐃᑲᔪᕈᓐᓇᕐᒪᑦ ᒐᕙᒪᒃᑯᑦ ᑕᐅᑐᒐᖓᓐᓂᑦ ᓇᖕᒥᓂᖅ-
ᑕᑎᒋᔪᓐᓇᖅᓯᓗᑎᒃ ᓄᓇᕗᒻᒥᐅᑦ ᐊᒻᒪᓗ ᖃᓄᖅᑑᕐᓂᖏᓐᓂ – ᐃᓄᐃᑦ 
ᖃᐅᔨᒪᔭᑐᖃᖏᑎᒍ ᖃᓄᖅᑑᕈᑎᖃᕐᓗᑎᒃ ᐊᒻᒪᓗ 
ᐱᓕᕆᒋᐊᕈᑎᒃᓴᖃᕋᓱᐊᕐᓂᕐᒥ.  

ᐃᓗᓕᖏᑦ  ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓯᓚᒥᑦ ᐊᒻᒪᓗ ᓄᓇᒥᑦ 
ᓂᒡᓕᓇᓗᐊᕈᓐᓃᖅᑎᑦᑎᖕᒪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐅᖅᑰᓂᖅᓴᐅᓕᖅᑎᑦᑎᒪᑦ, 
ᓄᓇᐅᑉ ᖁᐊᖑᓂᖓᓂᑦ ᑎᓴᐃᖅᑎᑦᑎᓪᓗᓂ. ᓄᓇᐅᑉ ᖁᐊᖑᓂᖓ ᑎᓴᐃᖅᑎᓗᒍ, ᓄᓇ 
ᐊᐅᒪᓕᕈᓐᓇᕐᒪᑦ, ᑕᐃᒪᓐᓇᐃᓕᖓᓕᖅᑎᑕᐅᓗᓂᓗ. ᑎᓴᐃᖓᓂᖅᓴᐅᓕᕐᓗᓂ ᓄᓇ 
ᓂᒡᓕᓇᓗᐊᕈᓐᓃᖅᐸᑦ ᐊᐅᖃᑦᑕᓕᖅᑎᑦᑎᔪᓐᓇᕐᒪᑦ ᖃᓕᕇᖕᓂᖓᓂᑦ – ᖄᖓᓃᑦᑐᖅ 
ᓄᓇ ᖁᐊᖅᐸᒃᑐᖅ ᐊᒻᒪᓗ ᐊᐅᒃᐸᒡᓗᓂ ᓄᓇᐅᑉ ᖁᐊᖑᓂᖓ ᑎᑭᐅᒪᔭᐅᔪᖅ – 
ᑕᐅᓇᓃᓐᓂᖅᓴᐅᓕᕈᓐᓇᕐᒪᑦ, ᐃᔾᔪᓂᖅᓴᐅᓕᕐᓗᓂ ᖄᖓᓃᑦᑐᖅ ᓄᓇ 
ᐊᐅᓚᓂᖃᕐᓂᖅᓴᐅᓕᕐᓗᓂ ᐱᔾᔪᑎᒋᓗᒍ ᖁᐊᖑᓂᖓ ᐃᓂᖃᓕᕐᓂᖓᓄᑦ. 

53. ᑕᐃᒪᓕ ᓄᓇ ᐃᓂᖅᐸᑦ ᐊᒻᒪᓗ ᓄᓇᐅᑉ ᖁᐊᖑᓂᖓ ᐃᓂᖃᓕᕐᓗᓂ 
ᑕᐃᒪᓐᓇᐃᓕᖅᐸᑦ, ᐃᒡᓗᐃᑦ ᓄᓇᐅᑉ ᖁᐊᖑᓂᖓᓃᑦᑐᑦ, ᓲᕐᓗ ᒪᑯᐊ 
ᐃᓕᓐᓂᐊᕐᕖᑦ, ᐊᓐᓂᐊᕖᑦ, ᐊᒻᒪᓗ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᐃᑦ, 
ᐊᓰᓐᓇᓕᔪᓐᓇᕐᒪᑕ ᐊᒻᒪᓗ ᑕᐃᒫᑦᑎᐊᕈᓐᓃᕐᓗᑎᒃ ᐅᕝᕙᓗᓂᑦ ᓱᕋᒡᓗᑎᒃ. 

ᑕᒪᓐᓇ ᐱᖃᓯᐅᔾᔨᔪᓐᓇᕐᒪᑦ ᓄᑦᑖᓗᑎᒃ ᑐᙵᕕᖏᑦ ᐊᒻᒪᓗ ᐊᕙᓗᖏᑦ, 
ᓇᑎᖏᓪᓗ ᓇᓕᕇᒍᓐᓃᕐᓗᑎᒃ, ᒪᑐᐃᑦ ᐊᒻᒪᓗ ᐃᒐᓛᑦ ᒪᑐᑦᑎᐊᕈᓐᓇᐃᓕᓗᑎᒃ 
ᐅᕝᕙᓗᓂᑦ ᐅᑦᓯᒍᓐᓃᕐᓗᑎᒃ ᐃᓕᖅᑯᓯᕆᔭᕆᐊᖃᓚᐅᖅᑕᕋᓗᐊᖏᑎᑐᑦ, ᐊᒻᒪᓗ 
ᕿᕐᓛᓕᕐᓗᑎᒃ ᐃᒪᖃᕐᕕᐅᑉ ᐅᕝᕙᓗᓂᑦ ᑭᓈᕐᓗᒃᑯᕕᐅᑉ ᓱᓪᓗᓕᖏᑦ, 
ᑕᒪᕐᒥᓕᒫᕐᓗ ᓴᓇᒋᐊᖅᑕᐅᔭᕆᐊᖃᓕᕋᔭᕐᒪᑕ.  

54. ᐅᖃᒃᓯᒪᓂᖏᓐᓄᑦ ᖃᐅᔨᒪᔪᑎᒃᓴᐃᑦ ᓄᐊᑕᐅᓯᒪᔪᑦ ᐅᑯᓇᖓᑦ 
ᓄᓇᒦᖓᖅᑐᓂᑦ ᐱᓕᕆᒋᐊᕈᑎᒃᓴᓕᕆᔨᒃᑯᑦ ᑲᓇᑕᒥ ᑕᐃᒃᑯᓇᓂ 
ᓂᕈᐊᖅᑕᐅᓯᒪᔪᓂ ᐃᓂᒋᔭᐅᔪᓂ ᓄᓇᕗᓕᒫᒥ, ᓄᓇᐅᑉ ᖁᐊᖑᓂᖓᑕ 
ᐆᓇᕐᓂᖅᓯᐅᖅᑕᐅᔪᑎᖏᑦ ᓂᒡᓕᓇᖏᓐᓂᖅᓴᐅᓕᖅᑐᒥᓂᐅᖕᒪᑕ ᐊᑯᓐᓂᖏᓐᓂ 
2008 ᐊᒻᒪᓗ 2014. ᓂᒡᓕᓇᖏᓐᓂᖅᓴᐅᓕᕐᓂᐊᕐᓂᕋᒃᑕᐅᑎᓗᒍ 
ᑕᐃᒪᓇᐃᓕᖅᑎᑕᐅᒐᔭᕐᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, 
ᓂᒡᓕᓇᓗᐊᕈᓐᓃᖅᐸᓪᓕᐊᓂᖓ ᓄᓇᐅᑉ ᖁᐊᖑᓂᖓᑕ ᓂᕆᐅᒋᔭᐅᖕᒪᑦ 
ᑲᔪᓯᓂᐊᕋᓱᒋᔭᐅᓪᓗᓂ. 

55. ᑭᒡᓕᖓᑕ ᐊᕙᓗᐊᓂᑦ ᓴᐅᓯᓂᖅ ᐅᕝᕙᓗᓂᑦ ᓴᐅᓯᓗᓂ ᐊᐳᑎᒧᑦ 
ᐊᕙᓗᐊᓂᑦ ᐃᒡᓘᑉ ᑐᙵᕕᖓᓂᑦ ᐱᐅᔪᓐᓃᖅᑎᑦᑎᔪᓐᓇᕐᒪᑦ ᐊᒻᒪᓗ 
ᐊᐅᒃᑎᑦᑎᔪᓐᓇᖅᖢᓂ ᓄᓇᐅᑉ ᖁᐊᖑᓂᖓᓂᑦ, ᐱᔾᔪᑎᒋᓪᓗᒍ ᓴᐅᔭᐅᓂᖓᓄᑦ 
ᓄᓇᐅᑉ ᖁᐊᖑᓂᖓ ᓂᒡᓚᓱᓂᖓᓂᑦ ᓯᓚᐅᑉ ᐊᒻᒪᓗ ᐅᖅᑰᔪᐊᕿᓂᖓᓄᑦ 
ᐃᒡᓗᒦᖓᖅᑐᒥᑦ ᑎᓴᐃᖅᑎᑦᑎᖕᒪᑦ ᓄᓇᐅᑉ ᖁᐊᖑᓂᖓᓂᑦ ᑕᐅᓇᓂᑦᑐᒥᑦ. 
ᐃᒪᕐᒥᑦ ᐃᒪᒃᑎᓪᓗᒍ ᐊᕙᑖ ᐃᒡᓘᑉ ᑰᒡᕕᖃᙱᓗᐊᖅᑎᓗᒋᑦ ᓄᓇᐅᑉ 
ᖁᐊᖑᓂᖓ ᐊᐅᒃᑎᑦᑎᕙᓪᓕᐊᓕᕈᓐᓇᕐᒥᖕᒪᑦ. 

56. ᑲᓇᑕᒥ ᐱᓕᕆᔾᔪᑎᓕᐊᕆᓯᒪᔪᑦ ᐊᒻᒪᓗ ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ 
ᐊᔪᕆᒃᓯᐅᔨᔾᔪᑏᑦ ᐊᔪᕆᖅᓯᐅᔨᔪᑎᖃᕐᒪᑕ ᐱᓕᕆᒋᐊᕈᑕᐅᔪᓐᓇᖅᑐᓂᑦ 
ᓴᐳᒻᒥᒃᓯᔪᑕᐅᖁᓪᓗᒋᑦ ᓄᓇᓕᐅᔪᑎᑦ ᐊᒃᑐᖅᑕᐅᓂᖏᓐᓂᑦ 
ᐱᐅᔪᓐᓃᖅᐸᓪᓕᐊᓂᖏᓐᓄᑦ ᐊᒻᒪᓗ ᐊᐅᒃᐸᓪᓕᐊᓂᖓᓄᑦ ᓄᓇᐅᑉ 
ᖁᐊᖑᓂᖓᑕ. ᑕᒪᒃᑯᐊ ᐱᖃᓯᐅᑎᖕᒪᒋᑦ ᑲᓇᑕᓕᒫᒥ ᐱᓕᕆᔪᑎᓕᐊᕆᓯᒪᔪᑦ 
ᑲᓇᑕᒥ ᓄᓇᓕᕆᕕᐅᔪᓂᑦ ᖃᐅᔨᓇᓱᐊᕐᓂᑦ ᐃᒡᓗᖁᑎᑦ ᑐᙵᕕᖏᓐᓂᑦ 
ᓄᓇᐅᑉ ᖁᐊᖑᓂᖓᕕᖓᓂ (2017); ᑲᓇᑕᓕᒫᒥ ᐱᓕᕆᔪᑎᓕᐊᕆᓯᒪᔪᑦ 
ᑲᓇᑕᒥ ᐊᒃᓲᓗᐊᕈᓐᓃᖅᑎᑦᑎᔪᑎᑦ ᐊᒃᑐᐃᓂᖓᓂᑦ ᓄᓇᐅᑉ ᖁᐊᖑᓂᖓᑕ 
ᐱᐅᔪᓐᓃᓕᕐᓂᖓᓂᑦ ᐊᑐᖅᑕᐅᔪᓂ ᐃᒡᓗᖁᑎᑦ ᑐᙵᕕᖏᓐᓂ (2014); ᐊᒻᒪᓗ 
ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐊᔪᕆᒃᓯᐅᔨᓯᒪᔪᑦ – ᓄᓇᓕᐅᔪᑎᓂ ᓄᓇᐅᑉ 
ᖁᐊᖑᓂᖓᓂ: ᐊᔪᕆᒃᓯᐅᔨᓯᒪᔪᑦ ᓯᓚᐅᑉ ᐊᓯᕈᓕᕐᓂᖓᓂᑦ ᐊᑐᕈᓐᓇᖅᓯᓂᕐᒥᑦ 
(2010). ᑕᒪᒃᑯᐊ ᐱᓕᕆᒋᐊᕈᑎᑦ ᐱᓕᕆᐊᖃᕐᒪᑕ 

• ᐱᓕᕆᐊᖃᕐᓂᖅ ᓄᓇᓕᕆᕕᐅᔪᓂᑦ ᖃᐅᔨᓴᖅᓯᓂᕐᒥᑦ 
ᐱᕙᒌᔭᖅᑕᐅᓯᒪᔪᓂᑦ ᐃᒡᓗᖃᕐᕕᐅᔪᓂ, ᑕᐃᒃᑯᓇᓂ 
ᐃᓱᒪᒋᔭᐅᖃᓯᐅᔾᔨᓯᒪᔪᓂ ᓄᓇᐅᑉ ᖁᐊᖑᓂᖓᑕ 
ᖃᓄᐃᓕᖓᓕᕐᓂᖓᓂᑦ ᐊᒻᒪᓗ ᐊᓯᕈᕐᓂᐅᓂᕋᒃᑕᐅᓯᒪᓪᓗᓂ 
ᑕᐃᒪᓐᓇᐃᓕᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ (ᐱᓕᕆᐊᖑᓗᓂ 
ᓯᕗᓂᖓᒍᑦ ᓴᓇᔪᖃᕆᐊᓚᐅᖏᓐᓂᖓᓂ, ᑕᒪᒃᑯᐊ ᖃᐅᔨᓇᓱᐊᕐᓃᑦ 
ᐊᑐᖅᑕᐅᓱᖑᒪᑕ ᑐᓴᖅᑎᑦᑎᔪᑕᐅᔪᒪᓪᓗᑎᒃ ᓴᓇᓯᒪᓂᓕᐅᑎᓄᑦ 
ᑐᙵᕕᖏᓐᓂᑦ ᓈᒪᒃᑐᓂᑦ ᐃᒡᓗᓕᐅᕐᕕᐅᔪᒥ ᐊᒻᒪᓗ 
ᐊᓯᕈᒃᑎᑕᐅᓂᐅᓴᒐᔭᖏᓪᓗᓂ ᐊᒃᑐᐃᓂᖓᓄᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᓄᓇᐅᑉ ᖁᐊᖑᓂᖓᓂᑦ ᐊᑐᕈᓐᓇᕐᓂᓕᒫᖓᓂ 
ᐃᒡᓗᓕᐊᖑᓯᒪᔪᖅ); ᐊᒻᒪᓗ 

• ᖃᑯᑎᒃᑯᑦ ᖃᐅᔨᓴᖅᑕᐅᕙᒡᓗᑎᒃ ᐊᒻᒪᓗ ᖃᐅᔨᓇᓱᐊᖅᑕᐅᕙᒡᓗᑎᒃ 
ᐃᒡᓗᖁᑎᑦ ᖃᐅᔨᒃᓴᐅᔪᖃᕐᒪᖔᑕ ᑕᑯᔭᒃᓴᐅᔪᓂᑦ ᐊᐅᓚᔾᔭᒃᓯᒪᖕᒪᖔᑕ 
ᐅᕝᕙᓗᓂᑦ ᐃᓕᖓᒃᓯᒪᓂᖃᓕᕐᒪᖔᑕ ᑕᐃᒪᐃᑎᑕᐅᓗᑎᒃ ᓄᓇᐅᑉ 
ᐃᓂᖅᑎᑉᐸᓪᓕᐊᓂᖓᓄᑦ, ᖁᐊᖑᓂᖓᑕ ᐃᓕᖅᑯᓯᕆᕙᓚᐅᖅᑕᖓᓂᑦ, 
ᐊᒻᒪᓗ ᓄᓇᐅᑉ ᖁᐊᖑᓂᖓᑕ ᐱᐅᔪᓐᓃᓕᕐᓂᖓᓄᑦ, ᐊᒻᒪᓗ 
ᐊᑐᕐᓂᖃᑦᑎᐊᖅᑐᒥᑦ ᓇᒪᒃᑐᓂᑦ ᐱᓕᕆᐊᖑᓕᕐᓗᑎᒃ 
ᐊᑐᙱᑎᑕᐅᖁᓗᒍ ᓯᕗᓂᒃᓴᒥ ᓱᕋᒍᑕᐅᒐᔭᖅᑐᑦ, ᓲᕐᓗ ᒪᑯᐊ 
ᐋᖅᑭᒋᐊᖅᑕᐅᔭᕆᐊᖃᓕᕐᓂᖏᑦ ᐅᕝᕙᓗᓂᑦ 
ᓇᓕᕋᕇᓕᖅᑎᑕᐅᔭᕆᐊᖃᓕᕐᓂᖅᐸᑕ ᑐᙵᕕᖏᑦ. 

57. ᐊᐅᒃᐸᓪᓕᐊᓕᖅᑐᒥᓂᐅᑐᐊᖅᐸᑦ ᓄᓇᐅᑉ ᖁᐊᖑᓂᖓ, 
ᓄᖃᒃᑎᑕᕐᓂᖏᑦᑐᐊᓘᓕᓱᖑᒪᑦ ᐊᑭᑐᔪᐊᓘᓕᕐᓗᓂᓗ. ᑕᐃᒪᐃᒪᑦ, 
ᐊᓯᕈᒃᑎᑕᐅᑦᑕᐃᓕᒪᔭᕆᐊᖃᓪᓚᕆᒃᐳᖅ ᓄᓇᐅᑉ ᖁᐊᖑᓂᖓ ᐃᓘᓐᓇᑎᒃ 
ᐊᑖᓂᑦᑐᑦ ᐊᒻᒪᓗ ᓱᓂᕋᖏᓐᓃᑦᑐᑦ ᐃᒡᓗᖁᑏᑦ. ᑕᒪᓐᓇ ᐱᔭᐅᔪᓐᓇᖅᓯᔪᓐᓇᕐᒪᑦ 
ᐊᑐᓕᖅᑎᑕᐅᒃᐸᑕ ᐱᓕᕆᒋᐊᕈᑎᑦ ᓲᕐᓗ ᒪᑯᐊ 

• ᑕᐃᒪᓇᐅᔭᕆᐊᖃᕐᓂᖏᓐᓄᑦ ᐊᐅᓚᑦᑎᐊᕐᓗᒋᑦ ᐊᐳᑎᑦ ᐊᒻᒪᓗ ᑰᒡᕕᑦ 
ᖃᓂᒋᔮᓂᑦᑐᑦ ᐃᒡᓗᖁᑎᐅᑉ ᐃᒻᒪᒃᑎᑦᑕᖁᓇᒍ (ᑕᑯᒃᓴᐅᑎᑦᑎᔪᑎ 3), 
ᐊᒻᒪᓗ  

• ᐃᓂᒋᔭᐅᔪᑉ ᐊᑖ ᐃᒡᓗᖁᑎᐅᑉ ᓯᓚᑐᑦᑎᐊᖅᑎᑕᐅᓗᑎᒃ ᓄᓇᐅᑉ 
ᖁᐊᖑᓂᖓ ᐊᐅᒃᐸᓪᓕᐊᖁᓇᒍ. 

ᑕᑯᒃᓴᐅᑎᑦᑎᔪᑎ 3 ᐊᑐᖅᑕᐅᓚᕆᒃᑎᓇᓱᐊᕐᓗᒋᑦ 
ᐃᒪᐃᔭᕐᕕᖃᒃᑎᐊᖅᑎᑕᐅᓗᑎᒃ ᐊᕙᑎᖏᑦ ᐃᒡᓗᖁᑏᑦ, ᓱᕐᓗ ᒪᑯᐊ ᓕᐅ ᐅᔅᓴᒃ 
ᐃᓕᓐᓂᐊᕕᒃ ᑲᖏᖅᖠᓂᕐᒥ, ᐃᑲᔪᕈᓐᓇᕐᒪᑕ ᐃᒪᒃᑎᑕᐅᒃᑕᐃᓕᒪᓗᑎᒃ ᐊᒻᒪᓗ 
ᖁᒃᓴᓇᖏᓐᓂᖅᓴᐅᓕᖅᑎᑕᐅᓗᑎᒃ ᓄᓇᐅᑉ ᖁᐊᖑᓂᖓ 
ᐱᐅᔪᓐᓃᖅᑎᑕᐅᖁᓇᒍ 

 

ᐊᔾᔨᙳᐊᖅ: ᐱᖁᑎᒋᔭᐅᔪᖅ © ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐱᓕᕆᒋᐊᕋᑎᒃᓴᖃᕐᓂᕐᒪᑕ ᓴᐳᒻᒥᒃᓯᔪᑎᒋᓂᐊᖅᑕᒥᖕᓂᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᑦ 
ᐊᒃᑐᖅᑕᐅᓂᕆᒐᔭᖅᑕᖏᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᐅᑉ ᖁᐊᖑᓂᐊᓂ, ᑭᓯᐊᓂ 
ᑕᒪᒃᑯᐊ ᐱᓕᕆᒋᐊᕈᑎᒃᓴᐃᑦ ᐃᓘᓇᑎᒃ ᐊᑐᓕᖅᑎᑕᐅᓐᓂᖏᒪᑕ 

ᐃᒪᓐᓇᐃᑐᓂᒃ 
ᖃᐅᔨᓚᐅᖅᐳᒍᑦ 

 ᖃᐅᔨᓚᐅᕋᑦᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᑦᑯᑦ ᐊᒻᒪᓗ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ ᓄᐊᑦᑎᓐᓂᕐᒪᑎᒃ ᑐᓴᐅᒪᔪᑎᒃᓴᓂᑦ ᓄᓇᐅᑉ 
ᖁᐊᖑᓂᖓᑕ ᖃᓄᐃᓕᖓᓕᕐᓂᖓᓂᑦ ᓄᓇᓕᕆᕕᐅᔪᓂᑦ ᖃᐅᔨᓴᕐᓂᒃᑯᑦ 
ᑐᓴᖅᑎᑦᑎᔪᑕᐅᔪᒪᓪᓗᓂ ᓴᓇᓯᒪᓂᒃᓴᓕᐅᖅᑎᓂᑦ ᐃᒡᓗᖁᑎᖏᓐᓂᑦ ᐊᒻᒪᓗ ᐊᓯᖏᓐᓂᑦ 
ᓄᓇᓕᐅᔪᑎᓂᑦ. ᓯᓚᐅᑉ ᐃᒪᓐᓇᐅᓂᐊᕐᓂᕋᒃᑕᐅᔪᑎᖏᑦ ᐃᓱᒪᒃᓴᖅᓯᐅᕈᑕᐅᓚᐅᕆᕗᑦ 
ᐃᓘᓐᓇᑲᓴᖏᓐᓂ ᐱᓕᕆᐊᖑᔪᓂᑦ ᕿᒥᕐᕈᓚᐅᖅᑕᑦᑎᓐᓂᑦ. ᖃᐅᔨᓚᐅᕐᒥᔪᒍᑦᑕᐅᖅ 
ᑕᒪᕐᒥᒃ ᐃᖃᓇᐃᔭᕐᕕᖁᑎᑦ ᐱᓕᕇᓐᓇᖃᑦᑕᕐᓂᖏᒪᑕ ᐃᒡᓗᖁᑎᓂᑦ 
ᖃᐅᔨᓴᖅᓰᓇᖃᑦᑕᕐᓂᖏᒪᑕ, ᐃᑲᔪᕈᓐᓇᕋᔭᖅᑎᓗᒋᑦ ᓇᓗᓇᐃᖅᓯᔪᑕᐅᓗᑎᒃ 
ᐊᑲᐅᙱᓕᐅᕈᑕᐅᑐᐃᓐᓇᕆᐊᓕᖕᓂᑦ ᑕᐃᒪᓐᓇᐃᓕᑎᑕᐅᓗᓂ ᐊᓯᔾᔨᕐᓂᖓᓄᑦ ᓄᓇᐅᑉ 
ᖁᐊᖑᓂᖓᑕ. ᐊᓱᐃᓪᓚᒡᓕ, ᖃᐅᔨᓕᓚᐅᖅᐳᖑᑦ ᑕᒪᕐᒥᒃ ᐃᖃᓇᐃᔭᕐᕕᖁᑎᒃ 
ᐃᓚᒋᓕᐅᔾᔨᖃᑦᑕᕐᓂᖏᒪᑕ ᐱᓕᕆᔪᑎᒃᓴᓂᑦ ᐊᐅᓚᔪᑎᓄᑦ ᐋᖅᑭᐅᒪᔪᑎᓄᓪᓗ 
ᐱᓕᕆᔪᓯᕐᓄᑦ ᐊᐅᓚᑦᑎᔪᑕᐅᓂᐊᕐᓗᑎᒃ ᐊᐳᒻᒥᑦ ᐃᒪᕐᒥᓪᓗ ᐊᕙᑎᖏᓐᓃᑦᑐᓂᑦ 
ᐃᒡᓗᖁᑎᐃᑦ ᐃᑲᔪᕈᓐᓇᕐᒪᑦ ᓄᓇᐅᑉ ᖁᐊᖑᓂᖓᓂᑦ 
ᐱᐅᔪᓐᓃᖅᐸᓪᓕᐊᑎᑦᑎᔪᑕᐅᖏᓪᓗᑎᒃ. 

59. ᖃᐅᔨᓴᖅᓯᓂᕗᑦ ᐃᑲᔪᖅᓱᐃᔪᑦ ᑕᒃᑯᓂᖓ ᖃᐅᔨᔭᑦᑎᓐᓂᑦ 
ᓴᕿᑎᑦᑎᖕᒪᑕ ᖃᐅᔨᓴᓚᐅᖅᑕᑦᑎᓐᓂᑦ ᐊᒻᒪᓗ ᐅᖃᖃᑎᒋᒍᑎᒋᓚᐅᖅᑕᑦᑎᓂᑦ 
ᒪᑯᓇᓂ ᐅᖃᓪᓚᐅᑕᐅᔪᓂ: 

• ᓄᓇᓕᕆᐊᖑᔪᑦ ᖃᐅᔨᓴᖅᑕᐅᑎᓪᓗᒋᑦ  

• ᐃᒡᓗᖁᑎᓂᑦ ᖃᐅᔨᓴᖅᓯᓃᑦ 

• ᐊᐳᒻᒥᑦ ᐃᒪᕐᒥᓪᓗ ᐊᐅᓚᑦᑎᓂᖅ 

ᓱᖕᒪᑦ ᑕᒪᒃᑯᐊ ᖃᐅᔨᔭᐅᔪᑦ 
ᐊᑑᑎᖃᕐᒪᖔᑕ 

 ᑖᓐᓇ ᖃᐅᔨᔭᐅᔪᖅ ᐊᑑᑎᖃᕐᒪᑦ ᐱᔾᔪᑎᒋᓪᓗᒍ ᐱᓕᕆᒋᐊᕈᑎᒃᓴᖃᕐᓂᖅ 
ᐋᖅᑭᒃᑕᐅᓯᒪᓗᑎᒃ ᓴᐳᒻᒥᒃᓯᔪᑕᐅᖁᓗᒋᑦ ᓄᓇᕗᑉ ᐃᒡᓗᖁᑎᖏᓐᓂᑦ 
ᐊᓯᕈᒃᐸᓪᓕᐊᓂᖓᓂᑦ ᓄᓇᐅᑉ ᖁᐊᖑᓂᖓᑕ ᖃᓄᐃᓕᖓᓕᕐᓂᖓ 
ᓱᕋᒃᑕᐅᓂᐅᓴᔪᓃᖅᑎᑕᐅᔪᓐᓇᕐᒪᑦ ᑕᐃᒪᓐᓇᐃᑦᑐᓃᖅᑎᑦᑎᓗᓂ. ᐃᓱᒪᒋᖃᓯᐅᑎᓗᒋᑦ 
ᓯᓚᐅᑉ ᖃᓄᐃᓕᕙᓪᓕᐊᓂᕆᒐᔭᖅᑕᖏᑦ ᐱᓕᕆᐊᖑᑎᓗᒋᑦ ᓄᓇᓕᕆᕕᐅᔪᑦ 
ᖃᐅᔨᓴᖅᑕᐅᑎᓗᒋᑦ ᐃᑲᔪᕋᔭᕐᒪᑦ ᐃᒡᓗᖁᑎᑦ ᑐᙵᕕᖏᓐᓂᑦ ᐊᓯᕈᒃᑎᑕᐅᔪᓐᓇᖁᓇᒋᑦ 
ᐊᒃᑐᐃᓂᐅᔪᓐᓇᖅᑐᓂᑦ ᓯᓚᐅᑉ ᐊᓯᔾᔨᖅᐸᓪᓕᑐᐃᓇᕆᐊᖃᕐᓂᖓᓂᑦ ᓄᓇᐅᑉ 
ᖁᐊᖑᓂᖓᑕ. ᖃᑯᑎᒃᑯᑦ ᖃᐅᔨᓴᖃᑦᑕᕐᓗᒋᑦ ᐊᑐᖅᑕᐅᔪᑦ ᐃᒡᓗᖁᑎᑦ ᐊᒻᒪᓗ 
ᐱᖏᓐᓇᐃᖅᓯᒪᓗᒋᑦ ᐊᐅᓚᓪᓗᒋᑦ ᐃᒻᒪᒍᑎᔪᑦ ᐊᒻᒪᓗ ᐊᐳᑦ ᐃᑲᔪᕈᓐᓇᕐᒪᑕ 
ᐊᒃᓱᐊᓘᕈᓐᓃᖅᑎᑦᑎᔪᓐᓇᕐᒪᑦ ᐊᒻᒪᓗ ᓱᕋᒃᑕᐅᖏᑎᑦᑎᔪᓐᓇᖅᖢᑎᒃ ᐊᒻᒪᓗ 
ᑕᒪᑯᓄᙵᖓᔪᓂᑦ ᓴᓇᒋᐊᖅᑕᐅᔭᕆᐊᖃᙱᑎᑦᑎᔪᓐᓇᖅᖢᓂ ᐱᔾᔪᑎᒋᓗᒍ ᓄᓇᐅᑉ 
ᖁᐊᖑᓂᖓ ᐱᐅᔪᓐᓃᓕᕐᓂᖓ ᐊᒻᒪᓗ ᐊᐅᒃᐸᓪᓕᐊᓕᕐᓂᖓ. 

ᐊᑐᓕᖁᔨᔪᑎᑦ  ᐊᑐᓕᖁᔨᔪᑎᕗᑦ ᑖᒃᑯᓇᓃᑦᑐᑦ ᖃᐅᔨᓴᖅᓯᔾᔪᑎᓂᑦ ᑕᑯᔭᐅᔪᓐᓇᖅᐳᑦ 
ᑎᑎᕋᒃᓯᒪᔪᓂ 64-ᒥ, 71-ᒥ, 72-ᒥ, ᐊᒻᒪᓗ 74-ᒥ. 

ᖃᐅᔨᓴᑦᑎᐊᕐᓂᖅ 
ᐃᑲᔪᖅᑕᐅᖁᓪᓗᒍ ᑖᓐᓇ 
ᖃᐅᔨᔭᐅᔪᖅ 

 ᒪᑯᓂᖓ ᖃᐅᔨᓴᓚᐅᖅᐳᒍᑦ. ᖃᐅᔨᓴᓚᐅᖅᐳᒍᑦ ᐃᒪᓇᐅᓂᕋᓗᐊᕐᒪᖔᑕ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐃᒪᓇᐃᓘᕐᓂᕋᓗᐊᕐᒪᖔᑦ 

• ᐱᓕᕆᓐᓂᕐᒪᑕ ᓄᓇᓕᕆᕕᐅᔪᓂᒃ ᖃᐅᔨᓇᓱᐊᖅᓯᔪᒥᓂᐅᓗᑎᒃ 
ᓂᕈᐊᖅᑕᐅᓯᒪᔪᓂᑦ ᓴᓇᔭᒃᓴᓂᑦ (7 ᓄᓇᓕᐅᔪᑎᓂ ᓴᓇᔭᒃᓴᖁᑎᑦ 
ᓴᓇᔭᐅᓪᓗᑎᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ ᐊᒻᒪᓗ 9 
ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔾᔪᑎᑦ ᐃᒡᓗᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᒧᑦ) ᐊᒻᒪᓗ ᐃᓱᒪᒋᖃᓯᐅᔾᔭᐅᔪᒥᓂᐅᓪᓗᑎᒃ ᓯᓚᐅᑉ 
ᖃᓄᐃᑦᑑᓂᐊᕐᓂᕋᒃᑕᐅᔪᑎᖏᑦ ᑕᒪᒃᑯᓇᓂ ᖃᐅᔨᓴᖅᓯᔾᔪᑎᓂ; 

• ᖃᐅᔨᓴᖅᓯᓪᓗᑎᒃ ᐃᒡᓗᖁᑎᓂᑦ (ᓱᕐᓗ ᒪᑯᓂᖓ ᐃᓕᓐᓂᐊᕐᕕᖕᓂᑦ, 
ᐊᓐᓂᐊᕕᖕᓂᑦ, ᐊᒻᒪᓗ ᐃᒡᓗᖃᒃᑎᑦᑎᔪᑎᓂᑦ ᐃᒡᓗᓂᑦ) 
ᑕᑯᒃᓴᐅᔪᖃᕐᒪᖔᑕ ᓱᕋᒃᓯᒪᓂᖏᓐᓂᑦ ᐊᐅᒃᐸᓪᓕᐊᓂᖓᓄᑦ ᓄᓇᐅᑉ 
ᖁᐊᖑᓂᖓᑕ; ᐊᒻᒪᓗ 

• ᐋᖅᑭᒃᓯᔪᒥᓂᐅᓪᓗᑎᒃ ᐱᓕᕆᔪᓯᕐᓂᑦ ᐊᐅᓚᑦᑎᔪᑕᐅᔪᒪᓪᓗᑎᒃ ᐃᒪᕐᒥᑦ 
ᐊᒻᒪᓗ ᐊᐳᑎᒥᑦ ᐊᕙᑎᖏᓐᓃᑦᑐᓂᒃ ᐃᒡᓗᖁᑎᖏᑕ ᓄᓇᐅᑉ 
ᖁᐊᖑᓂᖓ ᐱᐅᔪᓐᓃᖅᐸᓪᓕᐊᖁᓇᒍ. 

63. ᓄᓇᓕᕆᕕᐅᔪᓂᑦ ᖃᐅᔨᓴᖅᓯᓃᑦ. ᖃᐅᔨᓚᐅᕋᑦᑕ ᑕᒪᕐᒥᒃ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐱᓕᕆᓐᓂᕐᒪᑎᒃ ᓄᓇᓕᕆᕕᐅᔪᓂᑦ ᖃᐅᔨᓴᖅᓯᓪᓗᑎᒃ 
ᐅᕝᕙᓗᓂᑦ ᐊᑐᖅᑐᒥᓂᐅᓪᓗᑎᒃ ᓄᓇᓕᕆᕕᐅᔪᒧᑦ ᑐᓴᐅᒪᔪᑎᒃᓴᓂᑦ 
ᑐᓴᖅᑎᑦᑎᔪᑕᐅᔪᒪᓪᓗᑎᒃ ᓴᓇᓯᒪᓂᒃᓴᓕᐊᖅᑐᓄᑦ ᐊᒻᒪᓗ ᓴᓇᔪᓂᑦ 
ᓄᓇᓕᐅᔪᑎᓂᑦ ᓄᓇᐅᑉ ᖁᐊᖑᓂᖓᓂ. ᓯᓚᐅᑉ 
ᖃᓄᐃᓕᖓᓂᐊᕐᓂᕋᒃᑕᐅᔪᑎᖏᑦ ᐃᓱᒪᒋᔭᐅᖃᓯᐅᑎᔭᐅᓐᓂᕐᒪᑕ ᐱᖓᓲᔪᖅᑐᑦ 
ᐅᑯᓇᖓᑦ ᐊᕐᕕᓂᓕᖕᓂᑦ ᖃᐅᔨᓴᖅᑕᐅᔪᒥᓂᐅᓕᓗᑎᒃ ᐱᓕᕆᐊᖑᑎᓪᓗᑎᒃ 
ᑎᒥᖑᖅᑎᑕᐅᓯᒪᔪᒧᑦ. ᐃᓚᓕᐅᔾᔨᓂᖅ ᑕᐃᒪᓇᐃᑐᓂᑦ ᑐᓴᐅᒪᔪᑎᒃᓴᓂᑦ 
ᐱᒻᒪᕆᐊᓘᖕᒪᑦ ᐊᑐᑦᑎᐊᕈᓐᓇᖁᓗᒋᑦ ᐃᒡᓗᖁᑎᑦ ᑐᙵᕕᖏᑦ ᐊᒻᒪᓗ ᐊᓯᖏᑦ 
ᓄᓇᓕᐅᔪᑎᑦ ᐊᓯᕈᒃᑎᑕᐅᖁᓇᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

64. ᐊᑐᓕᖁᔨᔪᑎᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ ᐊᑐᖅᑕᐅᑎᑦᑎᓚᕆᒋᐊᓕᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐃᒪᓐᓇᐅᓂᐊᕐᓂᕋᒃᑕᐅᔪᑎᖏᑦ 
ᐃᓚᓕᐅᑎᔭᐅᖁᓪᓗᒋᑦ ᓄᓇᓕᕆᕕᐅᔪᓄᑦ ᖃᐅᔨᓴᖅᓯᔪᑎᓄᑦ 
ᑕᐃᒪᓇᐅᔭᕆᐊᖃᑐᐊᖅᐸᑕ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐱᔭᐅᑎᑦᑎᓂᐊᕐᒪᑕ ᐱᓕᕆᔪᑎᓂᑦ 
ᐱᔭᐅᓚᕆᖁᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐃᒪᓇᐃᓂᐊᕐᓂᕋᐃᔪᑎᑦ 
ᐃᓚᓕᐅᑎᔭᐅᖁᓪᓗᒋᑦ ᓄᓇᓕᕆᕕᐅᔪᓂᑦ ᖃᐅᔨᓴᖅᓯᓂᕐᒧᑦ 
ᑕᐃᒪᓇᐅᔭᕆᐊᖃᑐᐊᖅᐊᑕ ᓯᕗᒧᐊᒃᐸᓪᓕᐊᔪᖅ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐃᓚᓕᐅᔾᔨᓂᐊᓕᕐᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᒪᓇᐅᓂᐊᕐᓂᕋᐃᔪᑎᖏᓐᓂᑦ ᑕᐃᒃᑯᓄᖓ ᓯᕗᓂᒃᓴᒥ ᓄᓇᓕᕆᕕᐅᔪᓂᑦ 
ᖃᐅᔨᓇᓱᐊᕐᓂᐅᓂᐊᖅᑐᓄᑦ, ᑕᐃᒪᓇᔭᕆᐊᖃᓂᐊᑐᐊᖅᐸᑕ. 

65. ᐃᒡᓗᖁᑎᓂᒃ ᖃᐅᔨᓴᖅᓯᓃᑦ. ᖃᐅᔨᓚᐅᕋᑦᑕ ᑕᒪᕐᒥᒃ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐱᓕᕆᔪᓯᓕᐅᖅᓯᒪᓐᓂᕐᒪᑎᒃ ᖃᐅᔨᓴᖅᓯᓂᕐᒧᑦ 
ᖃᓄᐃᓕᖓᓕᕐᒪᖓᑕ ᐃᒡᓗᖁᑎᑦ, ᓲᕐᓗ ᒪᑯᓂᖓ ᑐᙵᕕᖏᓐᓂᑦ, 
ᐊᒃᑐᖅᑕᐅᔪᓐᓇᕐᓂᖏᓄᑦ ᓄᓇᐅᑉ ᖁᐊᖑᓂᖓᑕ ᐃᓂᖅᑎᓐᓂᖓᓄᑦ ᐊᒻᒪᓗ 
ᐱᐅᔪᓐᓃᓕᕐᓂᖏᓐᓄᑦ. ᑕᐃᒪᐃᒃᑲᓗᐊᖅᑎᓗᒍ, ᑕᒪᒃᑯᐊ ᖃᐅᔨᓴᖅᓯᓃᑦ 
ᐱᓕᕆᐊᖑᐃᓇᖃᑦᑕᕐᓂᖏᒪᑕ ᐱᓕᕆᐊᖑᔭᕆᐊᖃᓕᕋᓗᐊᖅᑎᓗᒋᑦ. 
ᑕᐃᒪᓐᓇᐃᓂᖓᓄᑦ, ᐱᓕᕕᒃ ᐊᒻᒪᓗ ᑎᒥᖑᖅᑎᑕᐅᓯᒪᔪᖅ 
ᖃᐅᔾᔩᑦᑐᖃᒃᑐᒥᓂᐅᖅᑰᕐᒪᑎᒃ ᐊᓰᓐᓇᓕᔪᒥᓂᐅᓕᖅᑑᒐᓗᐊᓂᑦ 
ᑕᐃᒪᓐᓇᐃᑎᑕᐅᓗᑎᒃ ᐊᓯᕈᓕᕐᓂᖓᓄᑦ ᓄᓇᐅᑉ ᖁᐊᖑᓂᖓᑕ 
ᖃᓄᐃᑦᑑᓕᕐᓂᖓᓄᑦ ᐊᒻᒪᓗ ᑭᖑᕙᖅᑎᑦᑎᔪᒥᓂᐅᑐᐃᓐᓇᕆᐊᖃᕐᒪᑦ 
ᐱᓕᕆᒋᐊᕐᓂᐅᒐᔭᖅᑐᒥᓂᐅᒐᓗᐊᓂᑦ 
ᐱᓕᕆᐊᖑᔪᓐᓇᕋᔭᖅᑐᒥᓂᐅᒐᓗᐊᖅᑎᓗᒋᑦ ᐊᑐᙱᑎᑦᑎᔪᑕᐅᔪᓐᓇᖅᓯᓗᑎᒃ 
ᐅᕝᕙᓗᓂᑦ ᐊᒃᓱᐊᓘᕈᓐᓂᖅᑎᑕᐅᓗᓂ ᓴᕋᒃᐸᓪᓕᐊᓂᖓ.  

66. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐃᖃᓇᐃᔭᖅᑎᖏᑦ 
ᐅᖃᐅᑎᖃᓚᐅᕐᒪᑕ ᐱᓕᕆᕕᒎᖅ ᐱᓕᕆᖃᑦᑕᓱᖅ ᒪᕐᕈᐃᖅᓱᕐᓗᑎᒃ-ᐊᕐᕌᒍᒥ 
ᐊᒻᒪᓗ ᑕᓪᓕᒪᐃᕋᕐᓗᑎᒃ-ᐊᕐᕌᒍᒥ ᐃᒡᓗᖁᑎᑦ ᖃᓄᐃᓕᖓᓕᕐᒪᖔᑕ 
ᖃᐅᔨᓴᖅᑕᐅᓱᖑᒪᑕ ᐃᓚᓕᐅᑎᔭᐅᓯᒪᓪᓗᑎᒃ ᐊᐅᓚᑦᑎᓂᖏᓄᑦ 
ᐃᒡᓗᖁᑎᒥᖕᓂᑦ. ᑕᒪᒃᑯᐊ ᖃᐅᔨᓴᖅᓯᓃᑦ ᐱᓕᕆᐊᖃᕈᑕᐅᓱᖑᒪᑕ ᐃᒡᓗᑦ 
ᑭᓱᑯᑦᑎᖏᓐᓂᑦ, ᓱᕐᓗ ᒪᑯᓂᖓ ᐃᒐᓛᖏᓐᓂᑦ, ᖁᓕᖏᓐᓂᑦ, ᑐᙵᕕᖏᓐᓂᑦ, 
ᐊᒻᒪᓗ ᑐᙵᕕᖏᑕ ᒪᓪᓕᐊᖏᓐᓂᑦ ᐊᒃᑐᖅᑕᐅᔪᓐᓇᕐᒪᑕ ᐊᓯᕈᕐᓂᖓᓄᑦ 
ᓄᓇᐅᑉ ᖁᐊᖑᓂᖓᑕ ᖃᓄᐃᓕᕙᓪᓕᐊᑎᓪᓗᒍ. ᐊᕕᒃᑐᖅᓯᒪᔪᒥ 
ᑐᑭᒧᐊᒃᑎᑦᑎᔨ, ᓄᓇᓕᐅᔪᑎᓂ, ᑲᒪᒋᔭᖃᕐᒪᑦ ᒪᑯᓂᖓ ᒪᕐᕈᐃᖅᓱᕐᓗᑎᒃ-
ᐊᕐᕌᒍᒥ ᖃᐅᔨᓴᖅᑕᐅᓂᖏᓐᓂᑦ, ᑖᒃᑯᐊ ᐱᓕᕆᕕᒃ 
ᐋᖅᑭᒃᑎᐊᖅᓯᒪᔭᕆᐊᓕᖕᓂᑦ ᐱᔨᑦᓯᕐᕕᖓ ᑲᒪᒋᔭᖃᕐᒪᑦ 
ᓇᓗᓇᐃᔭᖅᓯᒪᑦᑎᐊᕐᓂᖅᓴᓂᑦ ᑕᓪᓕᒪᑦ-ᐊᕐᕌᒍᒥ ᖃᐅᔨᓴᖅᓯᓂᕐᒥᑦ.  

67. ᐱᓕᕆᕕᖕᒥ ᐃᖃᓇᐃᔭᖅᑎᑦ ᐅᖃᓚᐅᕐᒪᑕ ᑕᒪᒃᑯᐊ ᒪᕐᕈᐃᖅᓱᕐᓗᑎᒃ-
ᐊᕐᕌᒍᒥ ᖃᐅᔨᓴᖅᑕᐅᖓᔪᖕᓂᕐᒪᑕ ᐱᓕᕆᐊᖑᒐᔭᒡᓗᑎᒃ ᐊᕐᕌᒍᑕᒪᑦ 
ᑕᐃᒪᓇᐃᑕᐅᕙᒡᓗᑎᒃ ᐱᓕᕆᔪᑎᒃᓴᖃᙱᓗᐊᕐᓂᖏᓐᓄᑦ ᐊᒻᒪᓗ 
ᓯᓚᕈᔫᖃᑦᑕᕐᓂᖓᓂᑦ-ᐱᔾᔪᑎᖃᕐᓗᑎᒃ ᐊᑲᐅᙱᓕᐅᕈᑎᖃᓚᐅᕐᒪᑕ. 
ᐅᖃᒃᓯᒪᓂᖏᓐᓄᑦ ᑎᑎᕋᒃᓯᒪᔪᓕᐊᖑᓯᒪᔪᑦ ᐱᔭᐅᑎᑕᐅᔪᑦ ᐱᔨᑦᓯᕋᒃᑎᒃᑯᓐᓂᑦ, 
ᑕᒪᒃᑯᐊ ᒪᕈᐃᖅᓱᕐᓗᑎᒃ-ᐊᕐᕌᒍᑕᒪᑦ ᐅᕝᕙᓗᓂᑦ ᐊᕐᕌᒍᑕᒪᑦ ᖃᐅᔨᓴᖅᓯᔪᑏᑦ 
ᐱᓕᕆᐊᖑᖃᑦᑕᓚᐅᕐᒪᑕ ᑕᐅᕙᓂ ᐅᑐᐱᕆ 2015-ᒥ ᑎᑭᓗᒍ ᐅᑐᐱᕆ 2017 
ᐃᒡᓗᖁᑎᑦ ᑭᕙᓪᓕᕐᒦᑦᑐᑦ ᐊᒻᒪᓗ ᕿᑭᖅᑖᓗᖕᒥᑦᑐᑦ ᐊᕕᒃᑐᖅᓯᒪᓂᖏᓐᓂ 
ᐱᖃᓯᐅᔭᐅᓇᑎᒃ ᐃᖃᓗᐃᑦ ᐊᒻᒪᓗ ᑲᖏᖅᖠᓂᖅ, ᑕᒃᑯᖑᓚᐅᖅᐳᒃ ᐃᒡᓗᖁᑎᑦ 
ᖃᐅᔨᓴᖅᑕᐅᓚᐅᖅᓯᒪᓐᓂᖏᑦᑐᒃ. ᒐᕙᒪᒃᑯᑦ ᐃᒡᓗᖁᑎᖏᑦ ᐱᔨᑦᓯᕋᒃᑎᒃᑯᓐᓂᑦ 
ᑲᒪᒋᔭᐅᔪᑦ ᖃᐅᔨᓴᖅᑕᐅᓐᓂᖅᐳᑦ ᕿᑎᕐᒥᐅᑦ ᐊᕕᒃᑐᖅᓯᒪᓂᖏᓐᓂ 
ᑕᐅᕙᓂᑐᐊᖅ 2017-ᒥ. ᐃᒡᓗᖁᑎᑦ ᐃᖃᓗᒃᑑᑦᑎᐊᕐᒥᑦᑐᑦ 
ᖃᐅᔨᓴᖅᑕᐅᓂᖏᑦᑐᑦ ᑕᐅᕙᓂ ᐅᑐᐱᕆ 2015-ᒥ ᑎᑭᓗᒍ ᐅᑐᐱᕆ 2017. 
ᖃᐅᔨᓚᐅᕋᑦᑕ ᖃᓄᑎᒋ ᓇᓗᓇᐃᔭᑦᑎᐊᖅᓯᒪᓂᖃᕐᒪᖔᑕ ᖃᐅᔨᓴᖅᓯᔪᑎᑦ 
ᐅᓂᒃᑳᓕᐊᖑᓯᒪᔪᑦ ᐱᔭᕇᒃᑕᐅᔪᒥᓂᐅᒐᓗᐊᑦ ᐊᔾᔨᒌᒍᓐᓃᖅᓯᒪᓂᖃᓚᐅᕐᒪᑕ; 
ᖃᐅᔨᓴᖅᓯᓃᑦ ᒪᓕᒃᓯᒪᐃᓇᖅᐸᓚᐅᖏᒪᑕ ᐱᓕᕆᔪᑎᓕᐊᖑᓯᒪᔪᓂᑦ 
ᓴᓇᓯᒪᓂᓕᐅᕈᑎᓂᑦ, ᑕᐃᒃᑯᐊ ᐃᑲᔪᕈᓐᓇᕋᔭᖅᑐᒥᓂᐅᒐᓗᐊᕐᒪᑕ 

ᐱᔭᐅᓂᐅᓴᑐᐃᓐᓇᓕᖅᑎᑦᑎᓗᑎᒃ ᐃᓘᓇᖏᓐᓂᑦ ᐊᑐᖅᑕᐅᔪᓐᓇᖅᑐᓂᑦ 
ᖃᓄᐃᓕᖓᓕᕐᓂᖏᓐᓂᑦ ᐃᒡᓗᖁᑎᑦ, ᐱᖃᓯᐅᑎᓗᒋᑦ ᓴᓇᓯᒪᓂᖏᑕ 
ᖃᓄᐃᓕᖓᓕᕐᓂᖏᑦ, ᐃᓱᒪᒋᔭᐅᖃᓯᐅᑎᓚᐅᖅᐳᑦ. 

68. ᓇᓗᓇᐃᔭᑦᑎᐊᖅᓯᒪᔪᓂᑦ ᖃᐅᔨᓴᖅᓯᔪᑎᓅᕈᒪᒍᕕᑦ, ᖃᐅᔨᓚᐅᕋᑦᑕ 
ᐱᖓᔪᒋᔭᐅᓗᓂ ᐱᓕᕆᖃᑕᐅᔪᖅ ᐱᓕᕆᓐᓂᕐᒪᑦ ᑕᓪᓕᒪᑦ-ᐊᕐᕌᒍᓂ 
ᐃᒡᓗᖁᑎᓂᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᖅᑐᒥᓂᐅᓪᓗᓂ ᒐᕙᒪᒃᑯᑦ 
ᐃᒡᓗᖁᑎᖏᓐᓂᑦ ᑕᐅᕙᓂ 2012-ᒥ. ᑕᐃᒪᙵᓂᑦ, ᐱᓕᕆᕕᒃ 
ᐋᖅᑭᒃᓯᓯᒪᓕᕐᓂᕐᒪᑦ ᓄᑖᓂᑦ ᐱᓕᕆᔪᓯᕐᓂᑦ ᐊᑐᖅᑕᐅᖃᑦᑕᕐᓂᐊᓕᖅᑐᓂᑦ 
ᐃᒪᓐᓇᐅᔭᕆᐊᖃᓕᕐᓗᑎᒃ ᖃᑦᓰᓐᓇᐅᓛᑦ ᐅᓄᕐᓂᖏᑦ ᐃᒡᓗᖁᑎᑦ 
ᐱᓕᕆᐊᖑᖃᑦᑕᓕᕐᓗᑎᒃ ᓇᓗᓇᐃᔭᑦᑎᐊᖅᓯᒪᓗᑎᒃ ᖃᐅᔨᓴᖅᑕᐅᔪᑎᖏᑦ 
ᐊᕐᕌᒍᑕᒪᑦ ᐊᒻᒪᓗ ᐃᓘᓇᑎᒃ ᐱᖁᑎᑦ ᐱᓕᕆᐊᖑᔪᐃᓐᓇᐅᖃᑕᓕᕐᓗᑎᒃ 
ᐃᓗᐊᓂ ᑕᓪᓕᒪᑦ-ᐊᕐᕌᒍᑦ ᐊᑐᖅᑎᓗᒋᑦ. ᖃᐅᔨᓚᐅᕋᑦᑕ ᒪᓕᒡᓗᒋᑦ 
ᖃᐅᔨᒪᔪᑎᒃᓴᑦ ᐱᔭᐅᑎᑦᑎᓐᓂᕐᒪᑕ, ᑖᓐᓇ ᐱᓕᕆᕕᒃ ᐱᔭᕇᒃᓯᓐᓂᕐᒪᑦ 
ᓇᓗᓇᐃᔭᑦᑎᐊᖅᓯᒪᔪᓂᑦ ᖃᐅᔨᓴᖅᓯᔪᑎᓂᑦ ᐃᒡᓗᖁᑎᓂ ᑲᒪᒋᔭᕐᒥᖕᓂ 12-ᓂ 
ᓄᓇᕗᑉ 25 ᓄᓇᓕᖏᓐᓂ ᐃᓱᓕᑎᓪᓗᒍ ᐅᑐᐱᕆ 2017. ᐱᓕᕆᕕᒃ 
ᐸᕐᓇᒃᑐᒥᓂᐅᒪᑦ ᖃᐅᔨᓴᕈᒪᓪᓗᓂᒋᑦ ᖃᐅᔨᓴᖅᑕᐅᓯᒪᖏᑦᑐᑦ ᐃᒡᓗᖁᑎᑦ 
ᐃᓱᓕᓱᑎᓪᓗᒍ 2019. ᑕᐃᒪᓐᓇᐅᓂᖓᓄᑦ, ᐃᒡᓗᖁᑎᑦ ᓂᕈᐊᖅᑕᐅᔪᒥᓂᕐᓂ 
ᓄᓇᓕᖕᓂ ᑎᑭᐅᑎᓯᒪᓕᕐᓂᐊᕐᒪᑕ ᐊᕐᕕᓂᓕᓪᓗᐊᐸᓗᖕᓄᑦ ᐊᕐᕌᒍᓄᑦ 
ᓇᓗᓇᐃᔭᑦᑎᐊᖅᓯᒪᔪᓂᑦ ᖃᐅᔨᓴᖅᑕᐅᓚᐅᖅᓯᒪᖏᓪᓗᑎᒃ. 

69. ᖃᐅᔨᓚᐅᕐᒥᔪᒍᑦᑕᐅᖅ ᐱᓕᕆᕕᒃ ᐊᕐᕌᒍᑕᒪᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᕐᒪᑦ ᖁᐊᖑᑎᑦᑎᔪᑎᖏᑦ (ᐱᓕᕆᔪᑎᑦ ᐊᑐᖅᑕᐅᓱᑦ 
ᑐᙵᕕᖏᓐᓂᑦ ᐊᒻᒪᓗ ᐊᕙᑎᖏᓐᓃᑦᑐᓂᑦ ᓄᓇᐅᑉ ᖁᐊᖑᓂᖓᓂᑦ 
ᓂᒡᓕᓇᖅᑎᑦᑎᔪᑎ). ᖃᐅᔨᓚᐅᕋᑦᑕ ᖃᐅᔨᓴᖅᓯᓂᕐᒧᑦ ᐱᓕᕆᔪᓯᖅ 
ᖁᐊᖑᑎᑦᑎᔪᑎᒧᑦ ᐃᓚᒋᓕᐅᑎᔭᐅᓯᒪᓐᓂᖏᒪᑦ ᖃᕋᑕᐅᔭᒃᑰᕈᑎᓄᑦ 
ᐊᑐᖅᑕᐅᓲᓂᑦ ᐱᓕᕆᕕᖕᒧᑦ ᐊᐅᓚᑦᑎᔪᑕᐅᓪᓗᓂ ᐋᖅᑭᐅᒪᑎᑦᑎᔪᑎᓂᑦ 
ᐱᓕᕆᐊᕆᕙᒃᑕᖏᓐᓂ. ᑕᐃᒪᓐᓇᐃᓂᖓᓄᑦ, ᑕᒪᒃᑯᐊ ᖃᐅᔨᓴᖅᓯᓃᑦ 
ᐱᓕᕆᐊᖑᖃᑦᑕᕐᓂᖏᓚᑦ. ᑕᒪᖅᓯᒪᔪᖅᓯᐅᖅᑎᓪᓗᑕ, ᐱᓕᕆᕕᒃ 
ᐱᓕᕆᒋᐊᖅᑐᒥᓂᐅᕗᖅ ᑕᑦᓱᒥᖓ ᐊᑲᐅᙱᓕᐅᕈᑎᒥᑦ. ᐅᖃᒃᓯᒪᓂᖓᓄᑦ 
ᐱᓕᕆᕕᒃ, ᐃᒪᓇᑎᒌᑦ 3 ᐅᑯᓇᖓᑦ 13-ᓂᑦ ᐱᓕᕆᔪᑎᑦ ᑲᒪᒋᔭᖏᑦ 
ᐊᑲᐅᙱᓕᐅᕈᑎᖃᓚᐅᖅᓯᒪᔪᒥᓂᐅᖕᒪᑕ.  

70. ᐅᑯᓄᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ, 
ᖃᐅᔨᓚᐅᕋᑦᑎᒍ ᐃᒪᓇᐅᔭᕆᐊᖃᒃᑎᑦᑎᓐᓂᕐᒪᑕ ᐃᒡᓗᖁᑎᖏᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᖃᓄᐃᓕᖓᓕᕐᓂᖏᑦ ᐱᐅᓂᖅᓯᐅᖅᑕᐅᕙᒡᓗᑎᒃ 
ᖃᐅᔨᓴᖅᑕᐅᖃᑦᑕᕆᐊᖃᕐᓗᑎᒃ ᓈᑐᐊᕋᖓᑎᒃ ᒪᕐᕈᒃ ᐊᕐᕌᒍᒃ. ᑕᒪᒃᑯᐊ 
ᖃᐅᔨᓴᖅᓯᔪᑎᑦ ᒪᓕᓱᖑᒪᑕ ᐱᓕᕆᔪᑕᐅᔭᕆᐊᓕᖕᓂᑦ ᓴᓇᓯᒪᓂᓕᐅᕈᑎᓂᑦ 
ᐱᓕᕆᐊᖃᓱᓂᑦ ᓴᓇᓯᒪᓂᖏᑕ ᐊᑲᐅᙱᓕᐅᕈᑎᖏᓐᓂᑦ, ᓲᕐᓗ ᒪᑯᓂᖓ 
ᐃᒡᓗᖁᑎᑦ ᑐᙵᕕᖏᓐᓂᑦ ᐊᒃᑐᖅᑕᐅᔪᓐᓇᕐᒪᑕ ᐊᓯᕈᕐᓂᖓᓄᑦ ᓄᓇᐅᑉ 
ᖁᐊᖑᓂᖓᓄᑦ. ᖃᐅᔨᓚᐅᕋᑦᑕ, ᒪᓕᒡᓗᒋᑦ ᖃᐅᔨᒪᔪᑎᒃᓴᐃᑦ ᐱᔭᐅᑎᑕᐅᔪᑦ 
ᑎᒥᖑᖅᑎᑕᐅᓯᒪᔪᒧᑦ, ᐅᓄᖏᓐᓂᖅᓴᐃᑦ ᐊᕝᕙᖏᓐᓂᑦ (ᐃᒪᓇᓗᐊᐸᓗᐃᑦ 
43 ᐳᓴᓐᑎᑦ) ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ ᐱᓕᕆᐊᖑᓐᓂᕐᒪᑕ 
ᖃᓄᐃᓕᖓᓕᕐᓂᖏᑦ ᐱᐅᓂᖅᓯᐅᖅᑕᐅᓪᓗᑎᒃ ᖃᐅᔨᓴᖅᑕᐅᓪᓗᑎᒃ 
ᐊᑯᓐᓂᖏᓐᓂ ᐅᑐᐱᕆ 2015 ᐊᒻᒪᓗ ᐅᑐᐱᕆ 2017. ᐅᖃᓚᐅᕋᑦᑕ 
ᓴᙱᓂᖅᓴᐅᓕᖅᑎᑕᐅᓂᐊᖅᐸᑕ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᔪᓯᕆᕙᒃᑕᖏᑦ, 
ᑎᒥᖑᖅᑎᑕᐅᓯᒪᔪᖅ ᒫᓐᓇᕋᑕᖅ ᐅᓄᖅᓯᒋᐊᖅᑎᑦᑎᓐᓂᕐᒪᑦ 
ᐃᖃᓇᐃᔭᖅᑎᒥᖕᓂᑦ ᓄᓇᓕᖃᕐᕕᖁᑎᒋᔭᒥᖕᓂ ᐋᖅᑭᐅᒪᑎᑦᑎᓂᕐᒧᑦ 

ᐃᒻᒥᒃᑰᖓᓂᕐᒥ ᐊᒻᒪᓗ ᐸᕐᓇᓚᐅᖅᖢᑎᒃ ᐊᑐᖅᑕᐅᓕᖅᑎᑦᑎᔪᒪᓪᓗᑎᒃ ᓄᑖᒥᑦ 
ᐱᓕᕆᔪᑎᒥᑦ ᐊᐅᓚᑦᑎᔪᑎᒋᓂᐊᖅᑕᒥᓂᑦ ᖃᓄᐃᓕᖓᓕᕐᓂᖏᓐᓂᑦ 
ᐱᐅᓂᖅᓯᐅᕆᓗᑎᒃ ᖃᐅᔨᓴᖅᓯᔪᑎᖏᓐᓂᑦ.  

71. ᐊᑐᓕᖁᔨᔪᑎᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐱᓕᕆᔪᑎᓕᐅᕆᐊᖃᕋᓗᐊᕐᒪᑕ ᐃᒡᓗᖁᑎᒥᖕᓂᑦ ᖃᐅᔨᓴᖅᓯᓂᕐᒧᑦ 
ᐱᓕᕆᔪᓯᕐᓂᑦ ᐊᒻᒪᓗ ᐱᔭᕇᒃᓯᓗᑎᒃ ᐃᒡᓗᖁᑎᒥᖕᓂᑦ ᖃᐅᔨᓴᖅᓯᓂᕐᒥᑦ 
ᒪᓕᒡᓗᒋᑦ ᐱᓕᕆᐊᖑᔭᕆᐊᖃᕐᓂᖏᑦ ᐱᓕᕆᐊᕕᐅᔭᕆᐊᖃᒃᑐᑎᒍ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐃᖃᓇᐃᔭᖃᑎᖃᕐᓂᐊᕐᒪᑕ 
ᐃᖃᓇᐃᔭᕐᕕᖕᒥᖕᓂ ᐃᖃᓇᐃᔭᕐᕕᖁᑎᓂᑦ 
ᐱᓕᕆᔪᑕᐅᔭᕆᐊᓕᒃᑎᒎᖓᓕᖅᑎᑦᑎᓗᑎᒃ ᐃᒡᓗᖁᑎᖏᑕ 
ᖃᐅᔨᓴᖅᑕᐅᓂᖏᓐᓂᑦ ᐱᓕᕆᔪᓯᖅᑎᒎᖓᓕᕐᓗᑎᒃ ᐊᒻᒪᓗ ᐱᔭᕇᒃᑕᐅᓗᑎᒃ 
ᐃᓗᖁᑎᓂᒃ ᖃᐅᔨᓴᖅᓯᓃᑦ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓱᖅᓯᒪᓂᖏᓐᓂᑦ 
ᐊᕐᕌᒍᖓᓂ ᐱᓕᕆᐊᖑᕕᒋᔭᕆᐊᖃᒃᑕᖏᓐᓂ. 

72. ᐊᑐᓕᖁᔨᔪᑎᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐱᓕᕆᐊᖑᑎᑦᑎᔭᕆᐊᖃᓚᕆᓕᕐᒪᑦ ᐱᔭᕇᒃᑕᐅᑎᓪᓗᓂᒋᑦ 
ᖃᓄᐃᓕᖓᓕᕐᓂᖏᓐᓂᑦ ᐱᐅᓂᖅᓯᐅᖅᑕᐅᓗᑎᒃ ᖃᐅᔨᓴᖅᓯᔪᑎᑦ ᒪᓕᒡᓗᒋᑦ 
ᐱᓕᕆᒋᐊᕐᕕᒃᓴᖏᑦ.  

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐃᖃᓇᐃᔭᖃᑎᒋᓗᓂᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᓗᒧᑦ ᖃᓄᐃᓕᖓᓕᕐᓂᑦ 
ᐱᐅᓂᖅᓯᐅᕆᔪᑎᑦ ᐱᔭᕇᒃᑕᐅᖁᓗᒋᑦ ᒪᓕᒡᓗᒋᑦ ᐱᓕᕆᐊᖑᕕᒃᓴᖏᑦ. 
ᑎᒥᖑᖅᑎᑕᐅᓯᒪᔪᖅ ᓂᕆᐅᖕᒪᑦ ᐊᑐᓕᖅᑎᑦᑎᒐᔭᕐᓂᕐᒥᖕᓂᑦ ᓄᑖᓄᑦ ᐃᒡᓗᑦ-
ᖃᓄᐃᓕᖓᓕᕐᒪᖔᑕ ᖃᕋᑕᐅᔭᒃᑰᕈᑎᑦ ᐱᓕᕆᔪᑎᖏᓐᓂᑦ ᑕᒫᓂ 2018-19 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 

73. ᐊᐳᑎᒥᑦ ᐊᒻᒪᓗ ᐃᒪᕐᒥᑦ ᐊᐅᓚᑦᑎᓂᖅ. ᖃᐅᔨᓚᐅᕋᑦᑕ ᐊᐅᓚᔪᑎᑦ 
ᐋᖅᑭᐅᒪᔪᑎᓪᓗ ᐱᓕᕆᔪᓯᖏᑦ ᐱᓕᕆᔪᑕᐅᕙᒃᑐᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᓐᓂᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᒃᑯᓐᓂᑦ ᐃᓚᒋᓕᐅᔾᔨᓂᖏᒪᑕ ᐱᓕᕆᔪᓯᕐᓂᑦ 
ᐊᑐᓕᖁᔭᐅᓯᒪᔪᓂᑦ ᑲᓇᑕᒥ ᐱᓕᕆᔪᑎᓕᐊᕆᓯᒪᔪᓂᑦ ᐊᐅᓚᑦᑎᓂᕐᒧᑦ ᐊᐳᑎᒥᑦ 
ᐊᒻᒪᓗ ᐃᒪᕐᒥᑦ ᐊᕙᑎᖏᓐᓂᑦᑐᓂᑦ ᐃᒡᓗᖁᑎᑦ, ᐃᑲᔪᕈᓐᓇᕐᒪᑦ ᓄᓇᐅᑉ 
ᖁᐊᖑᓂᖓᓂᑦ ᐱᐅᔪᓐᓃᖅᐸᓪᓕᐊᑎᑦᑎᖏᓪᓗᓂ. ᓄᓇᓕᓕᕆᔨᒃᑯᑦ ᒐᕙᒪᖏᑦ 
ᐱᓕᕆᐊᖃᕐᒪᑕ ᐱᒪᕆᐊᓗᖕᒥᑦ ᐃᖃᓇᐃᔮᖃᒪᑕ ᐊᐅᓚᑦᑎᓂᕐᒥᑦ ᐊᐳᑎᒥᑦ 
ᐊᒻᒪᓗ ᑰᒡᕕᖕᓂᑦ ᓄᓇᓕᖕᒥᖕᓂᑦ, ᐱᖃᓯᐅᑎᓗᒋᑦ ᐊᕙᑎᖏᓐᓃᑦᑐᑦ ᒐᕙᒪᒃᑯᑦ 
ᐃᒡᓗᖁᑎᖏᑕ. ᐱᒻᒪᕆᐊᓘᓂᐊᕐᒪᑦ ᐱᓕᕆᖃᑕᐅᑎᑕᐅᒃᐸᑕ 
ᖃᓄᐃᑦᑐᑐᐃᓐᓇᕐᓂᑦ ᐅᖃᖃᑎᒋᒍᑎᖃᕐᓂᕐᒥ ᐅᖃᓪᓚᐅᑎᖃᕐᓗᑎᒃ ᐊᐳᑎᒥᑦ 
ᐊᒻᒪᓗ ᐃᒪᕐᒥᑦ ᐊᐅᓚᑦᑎᓂᕐᒥᑦ.  

74. ᐊᑐᓕᖁᔨᔪᑎᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓯᔭᕆᐊᖃᕋᓗᐊᕐᒪᑕ 
ᐱᐅᓛᓂᑦ ᐱᓕᕆᔪᓯᕐᓂᑦ ᐊᐅᓚᑦᑎᓂᕐᒧᑦ ᐊᐳᑎᒥᑦ ᐊᒻᒪᓗ ᐃᒪᕐᒥᑦ 
ᐱᐅᔪᓐᓃᖅᑎᑕᐅᖁᓇᒍ ᓄᓇᐅᑉ ᖁᐊᖑᓂᖓ ᓇᖕᒥᓂᖅ ᐃᒡᓗᖁᑎᒥᖕᓂ 
ᐊᒻᒪᓗ ᐃᓚᓕᐅᑎᓗᓂᒋᑦ ᑕᒪᒃᑯᐊ ᐱᓕᕆᔪᓰᑦ ᓇᖕᒥᓂᕐᒥᖕᓄᑦ ᐊᐅᓚᔪᑎᒥᓄᑦ 

ᐋᖅᑭᐅᒪᔪᑎᒥᓄᓪᓗ ᐱᓕᕆᔪᓯᑦ. ᑕᐃᒪᓇᐅᔪᓐᓇᑐᐊᖅᐸᑕ, ᐃᖃᓇᐃᔭᕐᕕᖁᑎᑦ 
ᐱᓕᕆᖃᑕᐅᓕᖅᑎᑦᑎᔭᕆᐊᓕᐅᒐᓗᐊᑦ ᓄᓇᓕᓕᕆᔨᒃᑯᑦ ᒐᕙᒪᖏᓐᓂᑦ 
ᐅᖃᖃᑎᒌᒡᓂᕐᒥ ᒪᑯᓇᓂ ᐊᐳᑎᒥᑦ ᐊᒻᒪᓗ ᐃᒪᕐᒥᑦ ᐊᐅᓚᑦᑎᓂᕐᒥ.  

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐃᖃᓇᐃᔭᖃᑎᖃᕐᓂᐊᕐᒪᑕ 
ᐱᖃᒃᑎᐅᖃᑕᐅᔪᓂᑦ, ᐱᓗᐊᙳᐊᖅᑐᒥᑦ ᓄᓇᕗᑦ ᑲᑐᔾᔨᖃᑎᒌᖏᓐᓂᑦ 
ᓄᓇᓕᓕᕆᔨᖏᓐᓂᑦ, ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐃᑲᔪᖅᑕᐅᓗᑎᒃ 
ᓄᓇᓕᓕᕆᔨᒃᑯᑦ ᐋᖅᑭᒃᓱᐃᑎᓪᓗᒋᑦ ᐊᒻᒪᓗ ᐊᑐᕐᓗᑎᒃ ᐱᐅᓛᓂᑦ 
ᐱᓕᕆᔪᓯᕐᓂᑦ ᐊᐅᓚᑦᑎᓂᕐᒧᑦ ᐊᐳᑎᒥᑦ ᐊᒻᒪᓗ ᐃᒪᕐᒥᑦ ᓄᓇᐅᑉ ᖁᐊᖑᓂᖓ 
ᐱᐅᔪᓐᓃᖅᑎᑕᐅᖁᓇᒍ ᓄᓇᓕᐅᔪᑎᓂ ᐱᓕᕆᐊᖑᔪᒪᔪᓂ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐃᖃᓇᐃᔭᖃᑎᖃᕐᓂᐊᕐᒪᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ ᐊᒻᒪᓗ 
ᓄᓇᓕᓕᕆᔨᒃᑯᓐᓂᑦ ᐱᐅᓂᖅᓴᐅᓕᖅᑎᑕᐅᖁᓗᒍ ᐊᐅᓚᑦᑎᓂᖅ ᑰᒡᕕᖕᓂᑦ 
ᐊᒻᒪᓗ ᐊᐳᑎᐅᑉ ᓄᐊᑦᑐᐊᓘᖃᑦᑕᕐᓂᖏᓐᓄᑦ ᐊᑲᐅᙱᓕᐅᕈᑎᓂᑦ. 

ᓂᕈᐊᖅᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᑦ ᐱᐅᓯᑎᑦᑎᒋᐊᓚᐅᕐᒪᑕ 
ᐆᒪᖁᑎᑐᓗᐊᕈᓐᓃᖅᑎᑕᐅᓪᓗᑎᒃ ᐃᓚᖏᑦ ᐱᖁᑎᖏᑕ ᑭᓯᐊᓂ ᐊᐳᖅᑕᕈᑎᖃᕐᒪᑕ 
ᐊᒃᓱᐅᓘᕈᓐᓃᖅᑎᑦᑎᓂᕐᒥᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ ᐊᒻᒪᓗ ᓄᓇᕗᑉ 
ᑕᑎᖃᓗᐊᕐᓂᖓᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᓂᒃ 

ᐃᒪᓐᓇᐃᑐᓂᒃ 
ᖃᐅᔨᓚᐅᖅᐳᒍᑦ 

 ᖃᐅᔨᓚᐅᕐᕋᑦᑎᒍ ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ, ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐱᓕᕆᒋᐊᕐᓂᕐᒪᑕ ᐱᐅᓂᖅᓴᐅᓕᖅᑎᑦᑎᓇᓱᐊᖅᖢᑎᒃ ᐆᒪᖁᑎᑐᓗᐊᖏᓐᓂᕐᒥᑦ 
ᐃᓚᖏᓐᓂᑦ ᐱᖁᑎᖏᑕ, ᐱᖃᓯᐅᑎᓗᒋᑦ ᓱᑲᓐᓇᖅᑐᖃᒃᑎᑦᑎᔪᑦ ᐊᐅᓚᐅᑎᑕᓕᑦ, 
ᒐᕙᒪᒃᑯᑦ ᐃᒡᓗᖁᑎᖏᑦ ᐃᖃᓗᖕᓃᑦᑐᑦ, ᐊᒻᒪᓗ ᓄᑖᑦ ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᑦ 
ᐃᒡᓗᑦ. ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᐊᒻᒪᓗ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐃᓚᖏᓐᓂᑦ ᖃᑦᓰᓐᓇᐅᒐᓗᐊᓂᑦ ᐱᖃᕐᓂᕐᒪᑕ 
ᓄᑕᔾᔨᖅᑕᖅᑐᑦ ᐆᒪᖁᑎᑦ ᓴᓇᔭᒃᓴᓂᑦ ᐊᕿᒃᑕᐅᓯᒪᔪᓂᑦ. ᐱᑕᖃᓚᐅᕐᒥᔪᖅ, 
ᑕᐃᒪᐃᒃᑲᓗᐊᖅᑎᓗᒍ, ᐊᐳᖅᑕᕈᑎᓂᒃ ᐊᒃᓱᐅᓘᕈᓐᓃᖅᑎᑦᑎᓇᓱᐊᕐᓂᕐᒧᑦ 
ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ ᐊᒻᒪᓗ ᓄᓇᕗᑉ ᑕᑎᖃᓗᐊᕐᓂᖓᓂᑦ 
ᐅᖅᓱᐊᓗᖕᓂᐊᖅᑕᐅᓯᒪᔪᓂᑦ ᐅᖅᓱᒃᓴᓂᒃ. 

76. ᖃᐅᔨᓴᕈᑎᕗᑦ ᐃᑲᔪᓱᐃᔪᑦ ᑕᒪᑐᒥᖓ ᖃᐅᔨᔭᐅᔪᒥᑦ ᓴᖅᑭᑦᑎᖕᒪᑦ 
ᑕᐃᒃᑯᓂᖓ ᖃᐅᔨᓴᓚᐅᖅᑕᑦᑎᓐᓂᑦ ᐊᒻᒪᓗ ᐅᖃᖃᑎᒌᒍᑎᖃᕐᒪᑕ ᒪᑯᓂᖓ 
ᐅᖃᐅᓯᐅᔪᓂᑦ: 

• ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ 

• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 

• ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 

ᓱᖕᒪᑦ ᑕᒪᒃᑯᐊ ᖃᐅᔨᔭᐅᔪᑦ 
ᐊᑑᑎᖃᕐᒪᖔᑕ 

 ᑖᓐᓇ ᖃᐅᔨᔭᐅᔪᖅ ᐊᑑᑎᖃᕐᒪᑦ ᐱᔾᔪᑎᒋᓪᓗᒍ ᐱᐅᓂᖅᓴᐅᓕᖅᑎᑦᑎᓂᖓ 
ᐆᒪᖁᑎᑐᓗᐊᕈᓐᓃᕐᓂᖏᓐᓂᑦ ᒐᕙᒪᒃᑯᑦ-ᓇᖕᒥᓂᖏᑦ ᐱᖁᑎᖏᑦ (ᓱᕐᓗ ᒪᑯᐊ 
ᓱᑲᓐᓇᖅᑐᖃᒃᕈᑎᑦ ᐊᐅᓚᐅᑎᑕᓕᑦ ᐊᒻᒪᓗ ᐃᒡᓗᖁᑎᑦ) ᐊᒻᒪᓗ ᓱᑲᓐᓇᖅᑐᑖᖅᐸᒡᓗᑎᒃ 
ᓄᑕᔾᔨᖅᑕᖅᑐᓃᖓᖅᑐᓂᑦ ᐆᒪᖁᑎᓂᑦ ᐱᕕᒃᓴᐅᔪᓂᖅ ᐃᑲᔪᕈᓐᓇᕐᒪᑦ 
ᐊᒃᓱᐊᓘᕈᓐᓃᖅᑎᑦᑎᓗᑎᒃ ᓄᓇᕗᑉ ᐱᔪᒪᓂᖓᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᓂᑦ 
ᐅᖅᓱᒃᓴᓂᑦ ᐊᒻᒪᓗ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ. 

ᐊᑐᓕᖁᔨᔪᑏᑦ  ᐊᑐᓕᖁᔨᔪᑎᕗᑦ ᑕᒪᒃᑯᓇᓂ ᐱᓕᕆᐊᖑᔪᓂ ᖃᐅᔨᓴᕐᓂᕐᒥᑦ ᑕᑯᔭᐅᔪᓐᓇᖅᐳᑦ 
ᑎᑎᕋᒃᓯᒪᔪᓂ 91, 99, 100, ᐊᒻᒪᓗ 105-ᒥ. 

ᖃᐅᔨᓴᐊᕐᓂᖅ 
ᐃᑲᔪᖅᑕᐅᖁᓪᓗᒍ ᑖᓐᓇ 
ᖃᐅᔨᔭᐅᔪᖅ 

 ᒪᑯᓂᖓ ᖃᐅᔨᓴᓚᐅᖅᐳᒍᑦ. ᖃᐅᔨᓴᓚᐅᕋᑦᑕ ᐱᒋᐊᖅᓯᒪᓕᕋᓗᐊᕐᒪᖔᑕ 
ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ, ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ, ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐱᓕᕆᒋᐊᖅᑐᒥᓂᐅᒐᓗᐊᕐᒪᖔᑕ ᐱᐅᓂᖅᓴᐅᓕᖅᑎᑦᑎᓇᓱᐊᕐᓗᑎᒃ 
ᐆᒪᖁᑎᑐᓗᐊᖏᓐᓂᕐᒥᑦ ᐊᒻᒪᓗ ᐊᑐᕋᓗᐊᕐᒪᖔᑕ ᓄᑕᔾᔨᖅᑕᖅᑐᓂᒃ ᐆᒪᖁᑎᓂᒃ 
ᐊᒃᓱᐊᓘᕈᓐᓃᖁᓗᒍ ᐆᒪᖁᑎᑐᕐᓂᖅ ᐊᒻᒪᓗ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖅ. 
ᑕᒪᖅᓯᒪᔪᖅᓯᐅᓚᐅᖏᓐᓇᑦᑎᒍ ᐊᑭᖏᑦ ᐊᒻᒪᓗ ᐃᑲᔪᖅᑕᐅᔪᑎᖏᑦ ᑐᕌᖓᔪᑦ 
ᐊᔾᔨᒌᖏᑦᑐᓄᑦ ᓴᓇᔭᒃᓴᖁᑎᓄᑦ ᑕᕝᕙᓂ ᑎᑎᕋᒃᓯᒪᔪᓂ. 

80. ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ. ᖁᓪᓕᖅ 
ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᓱᑲᓐᓇᖅᑐᖃᒃᑎᑦᑎᓱᖑᒪᑦ ᐊᑐᓂ 
ᓄᓇᕗᐅᑉ 25 ᓄᓇᓕᖕᓂᑦ ᐊᓯᖃᖏᓪᓗᑎᒃ ᐅᖅᓱᐊᓗᒃᑐᖅᑐᑦ 
ᓱᑲᓐᓇᖅᑐᓕᐅᕈᑎᑦ ᐊᐅᓚᐅᑎᑕᓕᑦ ᐊᒻᒪᓗ ᓄᓇᓕᒃ ᓱᑲᓐᓇᖅᑐᖃᒃᑎᑦᑎᔪᖅ 
ᐊᕕᒃᑐᖅᓯᒪᓂᖏᓐᓂ. ᑕᐅᕙᓂ 2015–16-ᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, 
ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓯᓚᐅᕐᒪᑦ ᑐᕌᕈᒪᔭᒥᓂᑦ 
ᐊᒃᓱᐊᓘᖏᓐᓂᖅᓴᐅᓕᖁᓗᒍ ᑕᑎᖃᓗᐊᕐᓂᖓ ᐅᖅᓱᐊᓗᖕᓂᐊᖅᑕᐅᓯᒪᔪᓂᑦ 
ᐅᖅᓱᒃᓴᓂᑦ ᐃᒪᓇᑎᒋᐅᓕᕋᓱᐊᕐᓗᒋᑦ ᒪᕐᕈᒃ ᐳᓴᓐᑎᒃ ᑎᑭᓪᓗᒍ 2019. 
ᑎᒥᖑᖅᑎᑕᐅᓯᒪᔪᖅ ᐅᕙᑦᑎᓐᓄᑦ ᐅᖃᓚᐅᕐᒪᑦ ᑕᒪᓐᓇᒎᖅ ᐱᔭᐅᒐᔭᕐᒪᑦ 
ᐱᐅᓂᖅᓴᐅᓕᖅᑎᑦᑎᒃᐸᑕ ᐅᖅᓱᖅᑐᓗᐊᕈᓐᓃᕐᓗᑎᒃ.  

81. ᖃᐅᔨᓚᐅᕋᑦᑕ ᑎᒥᖑᖅᑎᑕᐅᓯᒪᔪᖅ ᑭᖑᕝᕕᖅᓯᓂᕐᒪᑦ ᐅᕝᕙᓗᓂᑦ 
ᓴᓇᒋᐊᖅᓯᓐᓂᕐᒪᑦ ᓱᑲᓐᓇᖅᑐᓕᐅᕈᑎᑦ ᐊᐅᓚᐅᑎᑕᓕᖕᓂᑦ ᐊᒻᒪᓗ 
ᐋᖅᑭᐅᒪᑎᑕᐅᓕᓚᐅᕐᒪᑕ ᐊᐅᓚᑎᑕᐅᓕᖅᖢᑎᒡᓗ 
ᐊᑐᓗᐊᖏᓐᓂᖅᓴᐅᓕᖅᖢᑎᒃ. ᐅᖃᒃᓯᒪᓂᖏᓐᓄᑦ ᑎᒥᖑᖅᑎᑕᐅᓯᒪᔫᑉ 
ᖃᐅᔨᒪᔪᑎᖏᑦ, ᐃᒪᓇᐅᒐᓗᐊᖅᑎᓗᒍ ᐊᑐᖃᑦᑕᕐᓂᖏᑦ ᐅᖅᓱᐊᓗᒃᑐᖅᑐᓄᑦ 
ᐅᖅᓱᒃᓴᓂᑦ ᐊᖏᓂᖅᓴᐅᓕᖅᑐᒥᓂᐅᒪᑕ ᐊᑯᓐᓂᖏᓐᓂ 2012–13 ᐊᒻᒪᓗ 
2015–16 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ, ᑎᒥᖑᖅᑎᑕᐅᓯᒪᔪᖅ 
ᓱᑲᓐᓇᖅᑐᓕᐅᕐᓂᖅᓴᐅᖃᑦᑕᓕᓚᐅᕐᒪᑦ ᐊᑐᓂ ᖃᓪᓗᑎᕋᓛᖑᓂᖅᓴᐃᑦ ᓖᑕᑦ 
ᐅᖅᓱᐊᓗᒃᑐᖅᑐᓯᐅᑎᓂᑦ, ᖃᐅᔨᒪᔪᑕᐅᓪᓗᓂ 
ᐅᖅᓱᖅᑐᓗᐊᕈᓐᓃᕐᓂᖅᓴᐅᓂᖏᓐᓄᑦ ᓱᑲᓐᓇᖅᑐᓕᐅᕐᕈᑎᑦ ᐊᐅᓚᐅᑎᑕᓕᑦ 
ᐱᐅᓂᖅᓴᐅᓕᕐᓂᖏᓐᓄᑦ.  

82. ᑎᒥᖑᖅᑎᑕᐅᓯᒪᔪᖅ ᐊᐅᓚᑦᑎᓚᐅᕐᒥᔪᖅ 
ᐊᐅᓚᑦᑎᕕᐅᔪᓐᓇᕐᓂᖃᕐᕕᖕᒥ ᐅᖅᑰᓴᐅᑎᖃᕈᑎᓂᑦ. ᑕᒪᒃᑯᐊ ᐅᖅᑰᓴᑎᖃᕈᑎᑦ 
ᓄᐊᑦᑎᓱᖑᒪᑕ ᐆᓇᖅᓯᓂᑯᓂᑦ ᐆᓇᖅᓯᑎᑕᐅᔪᒥᑦ ᓱᑲᓐᓇᖅᑐᓕᐅᒃᓂᒃᒧᑦ 
ᓱᑲᓐᓇᖅᑐᓕᐅᕈᑎᓂᑦ ᐊᐅᓚᐅᑎᑕᓕᖕᓂᑦ ᐊᒻᒪᓗ ᐱᔭᐅᑎᑕᐅᓗᑎᒃ 

ᐆᓇᖅᓯᓂᖏᑦ ᐊᑭᓕᖅᓱᐃᕙᒃᑐᓄᑦ ᐅᖅᑰᑎᑦᑎᔪᑕᐅᓕᕐᓗᑎᒃ ᐃᒡᓗᖁᑎᓂᑦ. 
ᐊᑐᖅᑕᐅᑎᓪᓗᒍ ᐆᓇᖅᓯᓂᑯ ᐃᑲᔪᓱᖑᒪᑦ ᐊᒃᓱᐊᓘᕈᓐᓃᖅᑎᑦᑎᓪᓗᓂ 
ᐊᑐᖅᑕᐅᓂᖏᓐᓂᑦ ᐅᖅᑰᓴᐅᑎᑦ ᐅᖅᓱᒃᓴᖏᑦ ᐊᒻᒪᓗ ᐊᓂᐊᑦᑎᓂᑯᖏᓐᓂᑦ 
ᐆᓇᖅᓯᑎᑦᑎᔪᑦ ᐳᔪᖏᓐᓂᑦ. 

83. ᖃᐅᔨᓚᐅᕋᑦᑕ ᑕᐃᒪᓇᐅᒐᓗᐊᖅᑎᓗᒍ ᐋᖅᑭᒃᓱᖅᓯᒪᓂᖅᑕᖃᕐᓂᕐᒪᑦ 
ᑕᒪᒃᑯᓂᖓ ᐅᖅᑰᑎᑦᑎᔪᑎᓂᑦ 9-ᓂᑦ ᓄᓇᓕᖕᓂ, ᑎᒥᖑᖅᑎᑕᐅᓯᒪᔪᖅ 
ᐅᖅᑰᔪᑎᖃᒃᑎᑦᑎᓚᐅᖅᑐᖅ ᐊᑭᓕᖅᓱᐃᕙᒃᑐᓂᑦ ᑎᓴᒪᐃᓐᓇᕐᓂᑦ – ᐃᖃᓗᖕᓂᑦ, 
ᑲᖏᖅᖠᓂᕐᒥ, ᐊᕐᕕᐊᓂ, ᐊᒻᒪᓗ ᖁᕐᓗᖅᑐᕐᒥ. ᐅᖅᑰᓴᖅᑎᑦᑎᔪᑎ 
ᐸᓐᓂᖅᑑᒥᑦᑐᖅ ᐊᐅᓚᔪᓐᓇᐃᓕᓯᒪᓚᐅᕐᒪᑦ ᐃᑭᑦᑐᒥᓂᖓᓄᑦ ᓄᓇᓕᐅᑉ 
ᓱᑲᓐᓇᖅᑐᓕᐅᕈᑎᖓᑕ ᐊᐅᓚᐅᑎᑕᓕᖓ. ᐊᓯᖏᑦ ᐅᖅᑰᓴᖅᑎᑦᑎᔪᑎᑦ 
ᐊᑐᕈᓐᓇᐃᓕᓐᓂᕐᒪᑕ, ᑭᓯᐊᓂ ᐅᖃᒃᓯᒪᓂᖓᓄᑦ ᑎᒥᖑᖅᑎᑕᐅᓯᒪᔪᖅ, 
ᑎᑎᕋᒃᓯᒪᔪᖁᑎᖏᑦ ᓱᖕᒪᑦ ᐱᔭᕇᒃᑕᐅᓯᒪᓐᓂᖏᒪᖔᑕ. ᑎᒥᖑᖅᑎᑕᐅᓯᒪᔫᑉ 
ᖃᐅᔨᒪᔪᑎᒃᓴᖏᑦ ᐅᖃᒃᓯᒪᓚᐅᕐᒪᑕ ᐊᑯᓐᓂᖏᓐᓂ ᔭᓄᐊᕆ 2014 ᐊᒻᒪᓗ 
ᑎᓯᐱᕆ 2016, ᑎᓴᒪᑦ ᐊᐅᓚᔪᑦ ᐅᖅᑰᑎᑦᑎᔪᑎᑦ ᐃᒪᓐᓇᑎᒋᐅᒐᔪᓚᐅᒃᒪᑕ 

• ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓗᑎᒃ ᐊᑭᓕᖅᓱᐃᕙᒃᑐᑦ ᐱᔭᒪᓂᖏᓐᓂᑦ 
ᐅᖅᑰᑎᑦᑎᔪᑎᑦ ᐅᖅᓱᖅᓴᖏᓐᓂᑦ (ᐊᒻᒪᓗ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓗᑎᒃ ᑐᕌᖓᔪᓂᑦ ᐆᓇᖅᓯᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᕐᒧᑦ) ᒥᒃᓴᐅᓴᒡᓗᒋᑦ 2 ᒥᓕᐊᓐ 
ᖃᓪᓗᑎᕋᓛᖑᓂᖅᓴᐃᑦ ᓖᑕᓂᑦ ᐊᕐᕌᒍᑕᒪᑦ, ᐊᒻᒪᓗ 

• ᑮᓇᐅᔭᓕᐅᕈᑎᖃᒃᑎᑦᑎᓗᓂ ᐃᒪᓇᑎᒋᓪᓗᐊᐸᓗᖕᓂᑦ $1.8 ᒥᓕᐊᓐᓂᑦ 
ᐊᕐᕌᒍᑕᒪᑦ ᑮᓇᐅᔭᓕᐊᖑᔪᓂᑦ. 

84. ᐅᖃᒃᓯᒪᓂᖏᓐᓄᑦ ᑎᒥᖑᖅᑎᑕᐅᓯᒪᔪᖅ, ᐊᐅᓚᑦᑎᔪᓐᓇᕐᓂᖃᕐᕕᐅᔪᒥ 
ᐅᖅᑰᑎᑦᑎᔪᑎᑦ ᐊᑭᑐᔪᐊᓘᔪᓐᓇᕐᒪᑕ ᓴᓇᔭᐅᓇᓱᐊᕋᔭᕐᓂᖅᐸᑕ ᐊᒻᒪᓗ 
ᓴᓇᒋᐊᕋᓱᒋᐊᖃᓕᕐᓂᖅᐸᑕ, ᐊᒻᒪᓗ ᑕᒪᒃᑯᐊ ᐊᑭᖏᑦ ᐊᐳᖅᑕᕈᑕᐅᓚᐅᕐᒪᑕ 
ᐊᔪᖏᓐᓂᖅᓴᐅᓕᖅᑎᑕᐅᓇᓱᐊᖅᑎᓪᓗᒋᑦ ᐊᒻᒪᓗ 
ᐊᑐᖅᑕᐅᓂᖅᓴᐅᓕᖅᑎᑕᐅᓇᓱᐊᖅᑎᓪᓗᒋᑦ ᑕᒪᒃᑯᐊ ᐅᖅᑰᑎᑦᑎᔪᑎᑦ ᓄᓇᕗᒻᒥ. 
ᑎᒥᖑᖅᑎᑕᐅᓯᒪᔪᖅ ᖃᐅᔨᓇᓱᐊᓚᐅᕋᓗᐊᕐᒪᑦ ᑲᓇᑕᓕᒫᒥ 
ᑮᓇᐅᔭᖃᒃᑎᑦᑎᔪᑎᓂᒃ ᐱᓇᓱᒡᕕᒃᓴᐅᖕᒪᖔᑦ ᐃᑲᔪᕈᑕᐅᒐᔭᖅᑐᓂᑦ 
ᐋᖅᑭᒃᓯᔪᑕᐅᔪᓐᓇᕋᔭᖅᑐᒥᑦ ᑕᒪᑐᒥᖓ ᐊᐳᖅᑕᕈᑕᐅᔪᒧᑦ. 

85. ᖃᐅᔨᓚᐅᕐᒥᔭᒍᑦᑕᐅᖅ ᑎᒥᖑᖅᑎᑕᐅᓯᒪᔪᖅ ᐱᓕᕆᒋᐊᖅᑐᒥᓂᐅᖕᒪᑦ 
ᑕᒪᑐᒥᖓ ᐊᑐᕐᓂᕐᒥᑦ ᓄᑕᔾᔨᖅᑕᖅᑐᓂᒃ ᐆᒪᖁᑎᒥᑦ (ᑕᑯᒃᓴᐅᑎᑦᑎᔪᑎ 4). 

ᑕᑯᒃᓴᐅᑎᑦᑎᔪᑎ 4 ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ 
ᖃᐅᔨᓇᓱᐊᕐᓂᕐᒪᑦ ᐊᑐᖅᑕᐅᓂᖏᓐᓂᑦ ᓄᑕᔾᔨᖅᑕᖅᑐᑦ ᐆᒪᖁᑎᑦ 

ᓯᕿᓂᕐᒧᑦ ᓱᑲᓐᓇᖅᑐᓕᐅᕈᑎ. 2016-ᒥ, ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓯᓐᓂᕐᒪᑦ ᒥᑭᔪᒥᑦ ᑕᑯᒃᓴᐅᑎᑦᑎᔪᑕᐅᓂᐊᖅᑐᒥᑦ 
ᓴᓇᔭᒃᓴᒥᑦ ᓯᕿᓂᕐᒧᑦ ᐆᒪᖅᖁᑎᓕᐅᕈᑎᒥᑦ ᐃᖃᓗᖕᓂ ᓱᑲᓐᓇᖅᑐᓕᐅᕈᑎ 
ᐊᐅᓚᐅᑎᑕᓕᖕᒥ. ᐅᖃᒃᓯᒪᓂᖓᓄᑦ ᑎᒥᖑᖅᑎᑕᐅᓯᒪᔪᖅ, ᓴᓇᔭᒃᓴᖅ 
ᖃᐅᔨᒪᓂᖅᓴᐅᓕᕈᑕᐅᓚᐅᕐᒪᑦ ᖃᓄᖅ ᓯᕿᓂᓂᖓᓂᑦ ᓄᐊᑦᑎᔪᑕᐅᓲᑦ 
ᐊᑐᓲᖑᒪᖔᑕ ᑕᒫᓂ ᐅᑭᐅᖅᑕᖅᑐᕐᒥ. 2017-ᒥ, ᑎᒥᖑᖅᑎᑕᐅᓯᒪᔪᖅ 
ᖃᐅᔨᓇᓱᐊᓚᐅᕐᒪᑦ ᐊᑭᖏᓐᓂᑦ ᐊᒻᒪᓗ ᐱᕚᓪᓕᕈᑕᐅᔪᓐᓇᕐᓂᖓᓂᑦ 
ᐋᖅᑭᒃᓯᔪᖃᒃᐸᑦ 500-ᑕᐅᓴᐃᕋᕐᓗᓂ ᓴᑲᓐᓇᖅᓯᑲᐅᓐᓇᕐᓂᓕᖕᒥᑦ ᓯᕿᓂᕐᒧᑦ 
ᐆᒪᖁᑎᓕᐅᕈᑎᒥᑦ ᓴᓇᔭᒃᓴᒥᑦ ᐃᖃᓗᖕᓂ. ᓴᓇᔭᒃᓴᖅ ᒥᒃᓴᐅᓴᒃᑕᐅᓪᓗᓂ 
ᐊᑭᖃᕋᔭᕋᓱᒋᔭᐅᖕᒪᑦ ᑎᑭᐅᒪᐸᓗᒃᑐᓂᒃ $7.5 ᒥᓕᐊᓐᓄᑦ ᐊᒻᒪᓗ 

ᐊᒃᓱᐊᓘᕈᓐᓂᖅᑎᑦᑎᓗᓂ ᐊᑐᖅᑕᐅᖃᑦᑕᕋᔭᕐᓂᖏᓐᓂᑦ ᒥᒃᓴᐅᓴᒡᓗᒋᑦ 196,000-ᓂᑦ 
ᖃᓪᓗᑎᕋᓛᖑᓂᖅᓴᓂᑦ ᓖᑕᓂᑦ ᐊᕐᕌᒍᑕᒪᑦ ᐊᒻᒪᓗ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ ᐃᒪᓐᓇᓗᐊᑎᒋᐸᓗᖕᒥᑦ 615 ᐅᖁᒪᐃᓂᕐᔪᐊᓂᑦ ᐊᕐᕌᒍᑕᒪᑦ. 

ᐊᓄᕆᒧᑦ ᓱᑲᓐᓇᖅᑐᓕᐅᕈᑎ. 2016-ᒥ, ᖃᐅᔨᓇᓱᓚᐅᕐᒪᑦ ᖁᓪᓕᖅ 
ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᓇᓗᓇᐃᖅᓯᓪᓗᑎᒡᓗ ᑕᓪᓕᒪᓂᑦ 
ᓄᓇᓕᖕᓂᑦ ᐱᔪᓐᓇᕋᔭᙳᐊᕐᓂᖅᐹᖑᔪᓂᑦ ᐊᑐᕋᒃᓴᐅᓕᖅᑎᑦᑎᒐᔭᕐᓗᑎᒃ ᐊᓄᕆᒧᑦ 
ᓱᑲᓐᓇᖅᑐᓕᐅᕈᑎᓂᒃ (ᐊᕐᕕᐊᓂ, ᖃᒪᓂᑦᑐᐊᕐᒥ, ᐃᖃᓗᖕᓂ, ᑲᖏᖅᖠᓂᕐᒥ, ᐊᒻᒪᓗ 
ᓴᓂᑭᓗᐊᕐᒥ). ᖃᐅᔨᓇᓱᐊᕐᓂᖅ ᒥᒃᓴᐅᓴᒃᓯᔪᑕᐅᓚᐅᕐᒪᑦ ᑕᐃᒃᑯᐊ ᐊᓄᕆᒧᑦ ᐸᐅᑎᑦ 
ᐊᑐᖅᑕᐅᖏᑎᑦᑎᔪᓐᓇᕋᔭᒪᖔᑕ ᐅᖅᓱᐊᓗᒃᑐᖅᑐᖅᓯᐅᑎᑦ ᐊᑐᖅᑕᐅᓂᖏᓐᓂᑦ 
ᐃᒪᓐᓇᑎᒋᓪᓗᐊᐸᓗᒃ 18 ᑎᑭᓗᒋᑦ 56 ᐳᓴᓐᑎᖏᓐᓂᑦ ᑖᒃᑯᓇᓂ ᓄᓇᓕᖕᓂ 
ᐊᒻᒪᓗ ᐊᑭᖃᕋᔭᙳᐊᕐᖢᑎᒃ ᐃᒪᓇᑎᒋᐸᓗᖕᓂᑦ $4.2 ᒥᓕᐊᓐᓂᑦ ᑎᑭᓪᓗᒋᑦ 
$68.8 ᒥᓕᐊᓐᓄᑦ ᐋᖅᑭᒃᑕᐅᒐᔭᖅᐸᑕ. 

ᐃᒪᕐᒧᑦ ᓱᑲᓐᓇᖅᑐᓕᐃᕐᓂᖅ ᓱᑲᓐᓇᖅᑐᒥᒃ. ᑎᒥᖑᖅᑎᑕᐅᓯᒪᔪᖅ ᖃᐅᔨᓇᓱᐊᓚᐅᕐᒪᑦ 
ᐊᑐᕐᓗᓂ ᐃᒪᕐᒧᑦ ᓱᑲᓐᓇᖅᑐᓕᐅᓂᕐᒥᑦ ᓱᑲᓐᓇᖅᑐᒥᑦ ᐃᖃᓗᖕᓂ, ᑕᒃᑯᐊᓗ 
ᐅᖃᒃᓯᒪᓂᖏᓄᑦ ᑎᒥᖑᖅᑎᑕᐅᓯᒪᔪᖅ ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᒐᔭᕐᒪᑦ 
ᑎᒥᖑᖅᑎᑕᐅᓯᒪᔪᑉ ᐊᕐᕌᒍᑕᒪᑦ ᐅᖅᓱᒃᓴᒥᑦ ᐊᑐᖃᑦᑕᕐᓂᖓᓂᑦ 
ᐃᒪᓇᑎᒋᓪᓗᐊᐸᓗᒥᑦ ᒥᒃᓴᐅᓴᒃᑕᐅᓗᓂ 30 ᐳᓴᓐᑎᓂᑦ ᐊᒻᒪᓗ ᐱᔭᐅᑎᑦᑎᓗᓂ 
ᑐᑭᖃᑦᑎᐊᖅᑐᒥᑦ ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓂᕐᒥᑦ ᓄᓇᓕᖃᕕᐅᑉ 
ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ. ᐃᒪᕐᒧᑦ ᓱᑲᓐᓇᖅᑐᓕᐅᕈᑎᑦ 
ᐊᑭᑐᓗᐊᕌᓗᖏᓐᓂᖅᓴᐅᖕᒪᑕ ᐋᖅᑭᐅᒪᑎᓐᓇᓱᒋᐊᖏᑕ ᑕᐃᒃᑯᓇᖓᓪᓕ 
ᐅᖅᓱᐊᓗᖅᑐᖅᑐᓂᑦ ᑕᐃᒪᓐᓇᐃᑦᑑᖃᑎᖏᓐᓂᑦ. 2013-14-ᒥ ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓂ, ᐱᓕᕆᒋᐊᖅᐹᓪᓗᒍᑎ ᓄᖃᒃᑎᑕᐅᓚᐅᕐᒪᑦ ᐃᓚᖓ ᐱᔾᔪᑎᒋᓪᓗᒍ 
ᐊᖏᔪᐊᓗᖕᒥᑦ ᐊᑭᑐᔫᑎᑦ ᐊᑐᕈᒫᕐᓂᐊᖅᑐᓕᐅᕈᑕᐅᔭᕆᐊᖃᓕᓂᖓᓄᑦ 
(ᐅᖓᑖᓂᑦᑐᒥᑦ $350 ᒥᓕᐊᓐ 2013-ᒥ). 

86. ᖃᐅᔨᓚᐅᕋᑦᑕ ᑖᓐᓇ ᑎᒥᖑᖅᑎᑕᐅᓯᒪᔪᖅ ᐸᕐᓇᖕᓂᕐᒪᑦ 
ᐊᑐᓕᖅᑎᑦᑎᔪᒪᓪᓗᓂ ᓱᑲᓐᓇᖅᑐᑦ-ᓯᕿᙳᔭᐅᔭᒃᑰᖅᑎᑕᐅᔪᓂᑦ ᐱᓕᕆᔪᑎᒥᑦ 
ᑲᔪᖏᓕᕈᑕᐅᖁᓪᓗᒍ ᒥᑭᔫᒐᓗᐊᒥᑦ-ᐱᓕᕆᐊᖑᓗᑎᒃ ᓄᑕᔾᔨᖅᑕᖅᑐᑦ ᐆᒪᖁᑎᑦ 
ᓴᓇᔭᒃᓴᓂᑦ. ᑖᑯᑎᒍᓇ ᐱᓕᕆᔪᑎᒃᑯᑦ, ᐊᑭᓕᖅᓱᐃᕙᒃᑐᑦ ᑕᐃᒃᑯᐊ 
ᐊᑐᕋᒃᓴᐅᓕᖅᑎᑦᑎᕙᒃᑐᑦ ᓱᑲᓐᓇᖅᑐᓂᑦ (ᑐᑭᓕᐅᑎᓗᒍ, ᐊᑐᖅᑕᐅᓗᑎᒃ 
ᓯᕿᓂᕐᒧᖅᑐᑦ ᓄᐊᑦᑎᔪᑎᓕᐊᖑᓯᒪᔪᑦ) ᐱᔭᐅᑎᑦᑎᔪᓐᓇᕐᒪᑕ 
ᐊᑐᖅᑕᐅᓯᒪᖏᑦᑐᓂᒃ ᓱᑲᓐᓇᖅᑐᓂᑦ ᑎᒥᖑᖅᑎᑕᐅᓯᒪᔪᒧᑦ ᐊᒻᒪᓗ 
ᐱᑎᑕᐅᖔᕋᔭᕐᓗᑎᒃ ᐊᑭᓖᕙᒌᕈᑎᓂᑦ. ᐊᑐᕐᓂᖏᓄᑦ ᓄᑕᔾᔨᖅᑕᖅᑐᓂᒃ 
ᐆᒪᖅᑯᑎᒥᑦ, ᐊᑭᓕᖅᓱᐃᕙᒃᑐᑦ ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᒐᔭᕐᒪᑕ 
ᐱᔭᕆᐊᖃᕐᓂᕐᒥᖕᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᓂᑦ ᐅᖅᓱᒃᓴᓂᑦ, 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓗᓂ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ, 
ᐊᒻᒪᓗ ᐊᑭᓖᔪᓐᓃᕐᓗᑎᒃ ᐆᒪᖁᑎᑦ ᐊᑭᖏᓐᓂᑦ. ᐱᓕᕆᔪᑎ ᓱᓕ 
ᐱᔭᕇᒃᑕᐅᓇᓱᐊᓚᐅᕐᒪᑕ ᑕᐃᑦᓱᒪᓂ ᑕᒪᖅᓯᒪᔪᖅᓯᐅᖅᑎᓪᓗᑕ. 

87. ᐅᖃᒃᓯᒪᓂᖓᓄᑦ ᑎᒥᖑᖅᑎᑕᐅᓯᒪᔪᖅ, ᐅᓄᖅᑐᑲᓪᓛᓗᓚᐅᕐᒪᑕ 
ᐊᐳᖅᑕᕈᑎᑦ ᐊᖏᔪᐊᓘᓪᓗᓂ-ᐱᓕᕆᐊᖑᒐᔭᖅᑐᖅ ᓄᑕᔾᔨᖅᑕᖅᑐᑦ ᐆᒻᒪᖁᑎᑦ 
ᓴᓇᔭᒃᓴᓂ: 

• ᐊᑭᑐᓪᓗᑎᒃ ᐊᑭᑐᔫᑎᑦ ᐊᑭᖏᑦ, ᐱᖃᓯᐅᑎᓗᒋᑦ ᐊᑭᖏᑦ ᕚᑕᓕᑦ 
ᑐᖅᑯᐃᕕᐅᒐᔭᖅᑐᑦ ᓱᑲᓐᓇᖅᑐᒥᑦ; 

• ᑭᖑᕝᕕᖅᑕᐅᔭᕆᐊᖃᓕᕐᒪᑕ ᐅᕝᕙᓗᓂᑦ 
ᐊᔪᖏᓐᓂᖅᓴᐅᓕᖅᑎᑕᐅᒋᐊᕐᓗᑎᒃ ᐱᑐᖃᕈᓕᖅᑐᑦ 

ᓱᑲᓐᓇᖅᑐᓕᐅᕈᑎᑦ ᐊᐅᓚᐅᑎᑕᓕᑦ 13-ᓂ ᓄᓇᓕᖕᓂ, ᑕᒪᓐᓇᓗ 
ᑭᒡᓕᓕᑎᑦᑎᓚᐅᕐᒪᑦ ᑎᒥᖑᖅᑎᑕᐅᓯᒪᔪᑉ 
ᐊᑐᕈᒫᕐᓂᐊᖅᑐᓕᐅᕈᓐᓇᕐᓂᖓᓂᑦ ᐊᓯᖏᓐᓂ 
ᐱᓕᕆᐊᕆᔪᒪᔭᒥᖏᓐᓂ;  

• ᐋᖅᑭᑦᑎᐊᖅᓯᒪᔭᕆᐊᓕᑦ ᐱᓕᕆᐊᖑᓇᓱᒋᐊᖃᕐᓂᖏᑦ, ᓲᕐᓗ ᒪᑯᐊ 
ᓂᓚᖕᓂᐅᓴᓂᖏᑦ ᐊᓄᕆᒧᑦ ᐸᐅᑎᖏᑕ ᓴᕕᒃᑕᖏᑦ ᐊᒻᒪᓗ 

• ᐃᒪᓇᐅᑎᑦᑎᓇᓱᒋᐊᖃᕐᓂᖅ ᓄᓇᓕᓂᑦᑐᑦ ᓱᑲᓐᓇᖅᑐᓕᐅᕈᑎᑦ 
ᐊᐅᓚᐅᑎᑕᓕᑦ ᐊᒻᒪᓗ ᓱᑲᓐᓇᓗᐊᕈᓐᓃᖅᑎᑦᑎᔪᑎᑦ 
ᐊᕕᒃᑐᖅᓯᒪᓂᖏᓐᓂ ᐊᓯᕈᒃᑎᑕᐅᖁᓇᒋᑦ ᑎᑭᑕᐅᒐᓗᐊᖅᑎᓗᒋᑦ 
ᓱᑲᓐᓇᖅᓯᐅᒥᔭᓂᖏᓐᓄᑦ ᐆᒪᖅᑯᑎᑦ ᓱᑲᓐᓇᖅᑐᓕᐅᖅᑐᖃᒃᑎᓗᒍ 
ᐱᖓᔪᒋᔭᐅᔪᒥᑦ ᐱᓕᕆᖃᑕᐅᓗᓂ ᐊᑐᖅᑐᓂᑦ ᓄᑕᔾᔨᖅᑕᖅᑐᓂᑦ 
ᐆᒪᖅᑯᑎᓂᑦ.  

88. ᖃᐅᔨᓚᐅᕋᑦᑕ ᑎᒥᖑᖅᑎᑕᐅᓯᒪᔪᖅ ᐱᓕᕆᒋᐊᓕᕐᓂᕐᒪᑦ 
ᐱᓕᕆᐊᕆᔭᒃᓴᐊᓕᖅᑎᑦᑎᓇᓱᐊᕐᓗᓂ ᐊᑭᑐᔫᑎᑦ ᐊᑭᖏᓐᓂᑦ ᐊᖏᔫᑎᓂᑦᑐᓂᑦ 
ᓄᑕᔾᔨᖅᑕᖅᑐᑦ ᐆᒪᖁᑎᓂᑦ ᓴᓇᔭᒃᓴᓂ ᐃᓱᒪᒋᖃᓯᐅᑎᓗᒋᑦ ᑲᓇᑕᓕᒫᒥ 
ᑮᓇᐅᔭᖃᒃᑎᑕᐅᔪᑎᓂᑦ ᐱᓇᓱᒡᕕᒃᓴᐅᖕᒪᖔᑕ ᐊᒻᒪᓗ ᐱᖓᔪᒋᔭᐅᓗᑎᒃ-
ᐱᓕᕆᖃᑕᐅᔪᑦ ᑮᓇᐅᔭᖃᒃᑎᑕᐅᔪᑎᖏᓐᓂᑦ ᐊᒻᒪᓗ ᐊᐅᓚᑦᑎᔪᑎᖏᓐᓂᑦ 
ᑕᒪᒃᑯᓂᖓ ᓴᓇᔭᒃᓴᓂᑦ.  

89. ᖃᐅᔨᓚᐅᒥᔪᒍᑦᑕᐅᖅ ᑎᒥᖑᖅᑎᑕᐅᓯᒪᔪᖅ ᐃᖃᓇᐃᔮᖃᕐᓂᕐᒪᑦ 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᑦ ᒪᓕᒐᖓᓂᑦ 
ᐋᖅᑭᒋᐊᖅᑕᐅᓪᓗᓂ ᓂᐅᕕᕈᓐᓇᖅᓯᖁᓪᓗᒋᑦ ᓱᑲᓐᓇᖅᑐᒥᑦ ᐱᒐᔪᒋᔭᐅᓗᑎᒃ 
ᐱᓕᕆᖃᑕᐅᔪᓂᑦ. ᐋᖅᑭᒃᓱᐃᕙᓪᓕᐊᓐᓂᕆᓪᓗᑎᒡᓗ ᐃᒻᒥᒃᑰᖅᑐᑦ 
ᓱᑲᓐᓇᖅᑐᓕᐅᖅᑎᓄᑦ ᐊᑐᐊᒐᕐᒥᑦ ᐅᖃᐅᓯᖃᕋᔭᖅᑐᓂᒃ ᐱᖓᔪᒋᔭᐅᔪᑦ 
ᐱᓕᕆᖃᑕᐅᔪᓂᑦ ᖃᓄᖅ ᑎᒥᖑᖅᑎᑕᐅᓯᒪᔪᖅ ᐃᓚᒋᓕᐅᔾᔨᒐᔭᕐᒪᖔᑦ 
ᓱᑲᓐᓇᖅᑐᓂᑦ ᑖᒃᑯᓇᖔᖅᑐᓂᑦ. ᑎᒥᖑᖅᑎᑕᐅᓯᒪᔪᖅ ᓇᓗᓇᐃᖅᓯᓚᐅᖅᐳᖅ 
ᐃᓱᐊᓂ 2018 ᐱᔭᕇᒃᓯᒪᔭᕆᐊᖃᕐᓗᓂᒋᑦ ᐱᔭᕇᒃᑕᐅᒐᔭᕐᓗᑎᒃ ᑕᒪᒃᑯᐊ 
ᐱᓕᕆᒋᐊᕐᓃᑦ. 

90. ᖃᐅᔨᓚᐅᕋᑦᑕ ᑖᓐᓇ ᑎᒥᖑᖅᑎᑕᐅᓯᒪᔪᖅ ᐅᓂᒃᑳᓕᐅᖃᑦᑕᕐᓂᕐᒪᑦ 
ᐅᖅᓱᖅᑐᓗᐊᕈᓐᓃᕐᓂᖏᓐᓂᑦ ᐅᖅᓱᐊᓗᒃᑐᖅᑐᑦ ᓱᑲᓐᓇᖅᑐᓕᐅᕈᑎᑦ 
ᐊᐅᓚᐅᑎᑕᓕᑦ ᐊᕐᕌᒍᑕᒪᑦ; ᑕᐃᒪᐃᒃᑲᓗᐊᖅᑎᓗᒍ, ᐊᔾᔨᐅᓂᖅᓯᐅᕆᓐᓂᖏᒪᑕ 
ᑕᐃᓱᒪᓂᐅᓚᐅᖅᑐᖅ ᐊᐅᓚᓂᕆᔭᐅᖃᑦᑕᓚᐅᖅᑐᓂᑦ, ᐊᔪᕐᓇᖅᓯᐸᓗᒃᖢᓂ 
ᑐᒃᓯᓇᖅᓯᑎᓐᓇᓱᒋᐊᖏᑕ ᖃᓄᐃᓕᕙᓪᓕᐊᓐᓂᕋᓗᐊᕐᒪᖔᑕ. 
ᖃᐅᔨᓚᐅᕐᒥᔪᒍᑦᑕᐅᖅ ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓯᓐᓂᖏᒪᑦ ᑐᕌᕈᒪᔭᒥᓂᑦ 
ᐊᑐᕋᔭᖅᑕᒥᓂᑦ ᐊᑐᖅᑕᐅᖔᕈᓐᓇᖅᑐᓂᑦ ᐆᒪᖅᑯᑎᒥᑦ, ᐅᕝᕙᓗᓂᑦ ᐃᓚᖓᓂᑦ 
ᑲᑎᓗᒋᑦ ᐆᒪᖅᑯᑎᑦ ᓱᑲᓐᓇᖅᑐᓕᐊᕆᔪᒪᔭᒥᓂᑦ ᐊᑐᕐᓗᓂ 
ᐊᑐᖅᑕᐅᖔᕈᓐᓇᖅᑐᒥᑦ ᓱᑲᓐᓇᖅᑐᓕᐅᕈᑎᒥᑦ. ᐱᒻᒪᕆᐊᓘᒐᔭᕐᒪᑦ 
ᑕᐃᒪᓐᓇᐃᑐᓂᑦ ᑐᕌᕈᒪᔭᖃᕐᓗᓂ ᖃᐅᔨᓴᖅᑕᐅᔪᓐᓇᕋᔭᕐᒪᑕ 
ᑎᒥᖑᖅᑎᑕᐅᓯᒪᔪᑉ ᐱᓕᕆᓂᖓ ᐊᒻᒪᓗ ᖃᐅᔨᓇᖅᓯᑎᑦᑎᔪᓐᓇᕋᔭᖅᖢᓂ 
ᐱᓕᕆᓇᓱᐊᕐᓂᖓᓂᑦ ᓄᑕᔾᔨᖅᑕᖅᑐᖅ ᐆᒪᖅᑯᑎᒥᑦ. ᐃᓚᒋᒃᑲᓐᓂᕐᓗᓂᐅᒃ, 
ᑕᐃᒪᓐᓇᐅᒐᓗᐊᖅᑎᓗᒍ ᑎᒥᖑᖅᑎᑕᐅᓯᒪᔪᖅ ᖃᐅᔨᓇᓱᐊᖅᑐᒥᓂᐅᖕᒪᑦ 
ᐅᓄᖅᑐᓂᑦ ᐊᔾᔨᒌᖏᑦᑐᓂᑦ ᓄᑕᔾᔨᖅᑕᖅᑐᑦ ᐆᒪᖅᑯᑎᒥᑦ 
ᓇᓖᕋᒃᑕᐅᔪᓐᓇᖅᑐᓂᑦ, ᓇᓗᓇᐃᖅᓯᓐᓂᖏᒻᒪᑕ ᓇᓪᓕᐊᒃ ᐱᓕᕆᒋᐊᖅᐹᓪᓘᑎᑦ 
ᓯᕗᓪᓕᐅᑎᔭᕆᐊᖃᕋᔭᕐᒪᖔᑕ. 

91. ᐊᑐᓕᖁᔨᔪᑎᑦ. ᖁᓪᓕᖅ ᐆᒪᖁᑎᓕᕆᔨᒃᑯᖅ ᑎᒥᖑᖅᑎᑕᐅᓯᒪᔪᖅ 
ᐋᖅᑭᒃᓯᔭᕆᐊᖃᒃᑑᒐᓗᐊᖅ ᓯᕗᓪᓕᐅᑎᔭᕆᐊᓕᖕᓂᑦ ᐊᒻᒪᓗ ᑐᕌᒃᑕᐅᔪᒪᔪᓂᑦ 
ᓄᑕᔾᔨᖅᑕᖅᑐᑦ ᐆᒪᖁᑎᓂᑦ (ᓲᕐᓗ ᒪᑯᓂᖓ ᓇᓪᓕᐊᖕᓃᖓᖅᑐᓂᑦ 
ᐱᖃᖃᑎᒋᒍᑎᓂᑦ ᓇᖕᒥᓂᖅ ᐆᒪᖁᑎᒥᖕᓂᑦ ᓱᑲᓐᓇᖅᑐᓕᐅᕐᓂᕐᒥᑦ 
ᑖᑯᓇᖔᖁᔨᖕᒪᖔᕐᒥᒃ ᓄᑕᔾᔨᖅᑕᖅᑐᓂᑦ ᐆᒪᖅᑯᑎᓂᑦ). ᑎᑭᑕᐅᔪᒪᔪᑦ 
ᑐᙵᕕᓪᓗᐊᑕᖃᒃᑎᑕᐅᔭᕆᐊᖃᒃᐳᑦ ᐊᒻᒪᓗ ᐱᔭᕇᒃᑕᐅᕕᒃᓴᖃᒃᑎᑕᐅᓗᑎᒃ 
ᑕᒪᒃᑯᐊ ᑎᒥᖑᖅᑎᑕᐅᓯᒪᔪᑉ ᖃᐅᔨᓴᖅᓯᔪᑎᒋᔪᓐᓇᕋᔭᕐᒪᒋᑦ ᐱᓕᕆᓂᖏᓐᓂᑦ. 
ᓯᕗᓂᒃᓴᒥ ᐅᓂᒃᑳᓕᐊᖑᔪᑦ ᑎᒥᖑᖅᑎᑕᐅᓯᒪᔪᒧᑦ ᐱᖃᓯᐅᔨᔭᕆᐊᖃᕋᔭᖅᐳᑦ 
ᐱᕙᓪᓕᐊᓂᕐᒥᖕᓂᑦ ᓯᕗᓪᓕᐅᑎᔭᕆᐊᖃᒃᑕᒥᖕᓂᑦ ᐊᒻᒪᓗ ᐱᓕᕆᓂᕆᔭᒥᖕᓂᑦ 
ᑐᕌᕈᒪᔭᒥᖕᓂᑦ. 

ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖓ. 
ᐊᖏᖃᑎᖃᓚᐅᕐᒪᑕ. ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐅᖃᖃᑎᖃᕐᓂᐊᕐᒪᑦ ᓄᓇᕗᑦ ᒐᕙᒪᒃᑯᓐᓂᑦ ᐃᓱᒪᓕᐅᕈᑎᖃᕋᓱᐊᕐᓗᑎᒃ 
ᓄᓇᓕᖃᕐᕕᐅᑉ ᓄᑕᔾᔨᖅᑕᖅᑐᑦ ᐆᒪᖅᑯᑎᓂ ᐱᓕᕆᐊᖑᔪᒪᔪᓂ. ᑭᖑᓂᖓᒍᑦ 
ᐊᐱᖅᓱᖅᑐᖃᓚᐅᖅᑎᓗᒍ ᐱᓕᕆᐊᖑᓂᖓᓂ, ᑎᒥᖑᖅᑎᑕᐅᓯᒪᔪᖅ 
ᕿᒥᕐᕈᓂᐊᕐᒪᑦ ᓄᓇᓕᖃᕕᐅᑦ ᐱᓕᕆᐊᕆᔪᒪᔭᖏᓐᓂᑦ ᐃᓗᐊᓂ ᑎᑎᕋᒃᓯᒪᔪᑦ 
ᑎᒥᖑᖅᑎᑕᐅᓯᒪᔪᑉ ᐊᔾᔨᐅᓇᓂ ᐊᐅᓚᑦᑎᕕᒋᕙᒃᑕᖓ ᐱᓕᕆᕕᒋᓲᒥᓂ; 
ᐋᖅᑭᒃᓯᖕᒪᑦ ᓈᒪᒃᑐᓂᑦ ᓯᕗᓪᓕᐅᑎᔭᕆᐊᓕᖕᓂᑦ, ᑐᕌᒃᑕᐅᔪᒪᔪᓂᑦ, ᐊᒻᒪᓗ 
ᐱᔭᕇᒃᑕᐅᕕᒃᓴᖓᓂᑦ; ᐊᒻᒪᓗ ᐅᓂᒃᑳᓕᐅᖅᐸᒡᓗᑎᒃ ᒪᓕᑦᑎᐊᖅᓯᒪᔪᓂᑦ. 
ᑎᒥᖑᖅᑎᑕᐅᓯᒪᔪᖅ ᐃᒪᓐᓇᐅᓂᐊᕋᓱᒋᒃᓯᕐᒪᑦ ᐱᕙᓪᓕᐊᑎᑕᐅᓂᖓ 
ᓄᑕᔾᔨᖅᑕᖅᑐᑦ ᐆᒪᖅᑯᑎᑦ ᐱᓕᕆᐊᕆᑦᑎᐊᕆᐊᓕᑦ ᐊᒃᑐᖅᑕᐅᓂᐊᓕᕐᒪᑦ 
ᑎᑭᖑᖅᑎᑕᐅᓯᒪᔪᑉ ᒥᑭᔪᑎᖅ ᖃᓄᑎᒋᐅᓂᒋᐅᓂᖏᓐᓂᑦ ᑐᙵᕕᖃᕐᓗᓂ, 
ᐃᓚᒋᔭᐅᓗᓂ ᑮᓇᐅᔭᑎᒍᑦ, ᓄᓇᐅᑉ ᖃᓄᐃᓕᖓᓂᖓᓂ, ᐊᒻᒪᓗ 
ᐋᖅᑭᑦᑎᐊᖅᓯᒪᔭᕆᐊᖃᓂᖏᓄᑦ ᐱᓕᕆᐊᕆᓇᓱᐊᕆᐊᓖᑦ. ᑕᒪᒃᑯᐊ 
ᑕᐃᒪᓇᐃᓕᔪᑕᐅᔪᑦ ᐋᖅᑭᖃᑎᒋᒍᑕᐅᓂᐊᕐᒪᑕ ᑎᒥᖑᖅᑎᑕᐅᓯᒪᔪᑉ 
ᐱᓕᕆᐊᕆᔪᒪᓪᓗᐊᑕᖅᑕᖏᓐᓂ ᐱᔭᐅᑎᑦᑎᒐᔭᕐᓗᓂ ᑕᑎᒋᔭᒃᓴᑦᑎᐊᕙᖕᒥᑦ 
ᐊᑭᑐᓗᐊᖏᓪᓗᓂᓗ ᐆᒪᖅᑯᑎᒥᑦ ᐅᑭᑦᑕᖅᑐᕐᒥ ᐃᓂᖃᕈᓐᓇᕐᓗᓂ. 

92. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ. ᖃᐅᔨᓴᓚᐅᕋᑦᑎᒍ 
ᐱᓕᕆᓂᕆᓚᐅᖅᑕᖏᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑦ 
ᐱᐅᓂᖅᓴᐅᓕᖅᑎᑦᑎᔪᑎᒋᓇᓱᐊᖅᑕᖏᑦ ᐆᒪᖁᑎᑐᓗᐊᕈᓐᓃᕐᓗᑎᒃ ᓄᑖᑦ 
ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ. ᖃᐅᔨᓚᐅᕐᒥᔪᒍᑦ ᑎᒥᖑᖅᑎᑕᐅᓯᒪᔪᖅ 
ᐋᖅᑭᒃᓯᔪᒥᓂᐅᖕᒪᑦ ᐆᒪᖁᑎᑐᓗᐊᖏᑦᑐᓂᒃ ᖃᐅᒪᖁᑎᓂᒃ, ᑭᓱᓕᕆᔪᑎᓂᑦ, 
ᐊᒻᒪᓗ ᐅᖅᑰᓱᐅᑎᓂᑦ ᓄᑖᓄᑦ ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᓂᑦ 
ᐃᒡᓗᖁᑎᒥᖕᓂᑦ. ᐱᖃᓯᐅᔾᔨᓂᕆᓪᓗᓂᓗᑦᑕᐅᖅ ᐱᐅᓂᖅᓴᐅᓕᖅᑎᑕᐅᓯᒪᔪᓂᑦ 
ᐃᑭᐊᖅᖠᖃᓕᕐᓗᑎᒃ ᐊᒻᒪᓗ ᐆᒪᖁᑎᑐᓗᐊᖏᓐᓂᖅᓴᐅᓕᕐᓗᑎᒃ ᐃᒐᓛᖏᑦ 
ᓄᑖᓂ ᐃᒡᓗᖁᑎᒥᖕᓂ ᐅᑦᓯᖕᓂᖅᓴᐅᓕᖅᑎᑕᐅᓗᑎᒃ ᐊᒻᒪᓗ 
ᓱᕕᖏᓐᓂᖅᓴᐅᓕᖅᑎᑕᐅᓪᓗᑎᒃ. ᐅᖃᒃᓯᒪᓂᖏᓐᓄᑦ ᐱᔭᕇᒃᑕᐅᔪᑎᖏᑦ 
ᖃᕋᑕᐅᔭᒃᑯᑦ ᖃᐅᔨᓴᖅᓯᔪᑎᑦ, ᑕᒪᒃᑯᐊ ᓄᑖᑦ ᐃᒡᓗᖁᑎᑦ 
ᐅᖓᑖᓄᖅᓯᒪᓚᐅᕐᒪᑕ ᐆᒪᖁᑎᑐᓗᐊᖏᓐᓂᖏᑦ 
ᑕᐃᒪᓐᓇᐅᔭᕆᐊᖃᒃᑎᑕᐅᓂᖏᓐᓄᑦ ᑲᓇᑕᓕᒫᒥ ᐃᒡᓗᓕᕆᓂᕐᒧᑦ 
ᒪᓕᒃᑕᐅᖁᔭᐅᔪᓂᑦ ᑲᓇᑕᒥ. ᑕᐃᒪᓇᐅᒐᓗᐊᖅᑎᓗᒍ ᑎᒥᖑᖅᑎᑕᐅᓯᒪᔪᖅ 
ᐱᖃᓚᐅᖏᒃᑲᓗᐊᖅᑎᓗᒍ ᓄᑕᔾᔨᖅᑕᖅᑐᑦ ᐆᒪᖁᑎᓂᑦ ᓴᓇᔭᒃᓴᖁᑎᓂᑦ, 
ᐸᕐᓇᒃᓯᒪᓚᐅᕐᒪᑕ ᐋᖅᑭᒃᓯᔪᒪᓪᓗᑎᒃ ᖃᑦᓰᓇᐅᒐᓗᐊᓂᑦ ᓯᕿᓂᕐᒧᖅᑐᑦ 
ᓄᐊᑦᑎᔪᑕᐅᕙᒃᑐᓂᑦ ᓴᓇᔭᒃᓴᓂᑦ, ᐸᕐᓇᒃᓯᒪᓂᕐᒪᑕ ᐋᖅᑭᒃᓯᔪᒪᓪᓗᑎᒃ ᒥᑭᔪᒥᑦ-
ᐱᓕᕆᔪᑕᐅᓂᐊᖅᑐᒥᑦ ᓯᕿᓂᕐᒧᖅᑐᒥᑦ ᓄᐊᑦᑎᔪᑎᒥᑦ ᓴᓇᔭᒃᓴᒥᑦ ᖃᒪᓂᑦᑐᐊᕐᒥ 

ᑐᑭᓯᔭᐅᔪᒪᓪᓗᑎᒃ ᐊᑐᕈᓐᓇᕋᔭᕐᒪᖔᑕ ᐆᒪᖅᑯᑎᓕᐅᕐᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᔭᕆᐊᖃᓂᖏᑦ. 

93. ᐅᖃᒃᓯᒪᓂᖏᓐᓄᑦ ᖃᐅᔨᓇᓱᐊᕈᑕᐅᓚᐅᖅᑐᑦ ᑎᒥᖑᖅᑎᑕᐅᓯᒪᔪᒧᑦ, 
ᓂᕈᐊᖅᑕᐅᓯᒪᔪᑦ ᐃᒡᓗᖁᑎᑦ ᐃᒡᓗᑦ ᓴᓇᔭᐅᔪᒥᓃᑦ ᐊᑯᓐᓂᖏᓐᓂ 2006 
ᐊᒻᒪᓗ 2012 ᐊᑐᕐᓂᕐᒪᑕ ᐱᒋᐊᕐᓗᑎᒃ 10 ᑎᑭᓗᒍ 13 ᐳᓴᓐᑎᖏᓐᓂᒃ 
ᒥᑭᓂᖅᓴᓂᑦ ᐅᖅᓱᒃᓴᓂᑦ (ᑮᓇᐅᔭᖅᑐᖏᓐᓂᖅᓴᐅᓪᓗᑎᒃ ᐃᒪᓇᓗᐊᐸᓗᖕᓂᑦ 
$600 ᐅᖅᓱᒃᓴᓄᑦ ᐊᑭᒋᔭᐅᒐᔭᖅᑐᓂᒃ) ᐊᑐᓂ ᐃᒡᓗᖁᑎᑦ ᐊᕐᕌᒍᒥ 
ᐊᔾᔨᐅᓂᖅᓯᐅᓗᒋᑦ ᐃᒡᓗᑐᖃᐅᓂᖅᓴᐃᑦ ᓴᓇᔭᐅᓚᐅᖅᓯᒪᔪᒥᓃᑦ 1980-ᖏᓐᓂ 
ᐊᒻᒪᓗ 1990-ᖏᓐᓂ. ᑕᐃᒪᐃᒃᑲᓗᐊᖅᑎᓗᒍ, ᑎᒥᖑᖅᑎᑕᐅᓯᒪᔪᑉ 
ᖃᐅᔨᒪᔪᑎᓴᖏᑦ ᐅᖃᒃᓯᒪᓚᐅᕐᒪᑕ ᐊᑐᓂ-ᐃᒡᓗᖁᑎᑦ ᐊᑭᓖᔪᑎᖏᑦ ᐅᖅᓱᒃᓴᓂᑦ 
ᐊᒻᒪᓗ ᓱᑲᓐᓇᖅᑐᓂᑦ ᐅᓄᖅᓯᒋᐊᓚᐅᕐᒪᑕ ᐊᑯᓐᓂᖏᓐᓂ 2011-12 ᐊᒻᒪᓗ 
2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ.  

94. ᖃᐅᔨᓚᐅᕋᑦᑕ ᑎᒥᖑᖅᑎᑕᐅᓯᒪᔪᖅ ᑐᓴᐅᒪᔪᑎᒃᓴᖃᕐᓂᖏᒪᑦ ᖃᓄᖅ 
ᐊᑑᑎᖃᑦᑎᐊᕋᓗᐊᕐᒪᖔᑕ ᐱᓕᕆᔪᑕᐅᔪᑦ ᐊᑑᖅᑕᐅᓕᖅᑎᑕᒥᓂᖏᑦ 
ᐱᓕᕆᑦᑎᐊᕐᓂᕋᓗᐊᕐᒪᖔᑕ. 2017-ᒥ, ᑎᒥᖑᖅᑎᑕᐅᓯᒪᔪᖅ 
ᐃᖃᓇᐃᔭᓕᖅᑎᑦᑎᓚᐅᕐᒪᑦ ᑮᓇᐅᔭᓕᕆᓂᕐᒥᑦ ᖃᐅᔨᓴᖅᓯᔨᒥᑦ ᖃᐅᔨᓴᖁᓗᒍ 
ᐅᖅᓱᒃᓴᖏᓐᓂᑦ ᐊᒻᒪᓗ ᓱᑲᓐᓇᖅᑐᓂᑦ ᐊᑐᖃᑦᑕᕐᓂᖏᓐᓂᑦ, 
ᐱᓕᕆᐊᕆᖃᓯᐅᑎᓗᓂᒋᑦ ᐊᑐᖅᑕᐅᖃᑦᑕᖅᑐᒥᓃᑦ ᖃᓄᐃᓕᕙᓪᓕᐊᓂᖏᑦ. 
ᐅᖃᒃᓯᒪᓂᖏᓐᓄᑦ ᑎᒥᖑᖅᑎᑕᐅᓯᒪᔪᖅ, ᐆᒪᖁᑎᓂᑦ ᐱᓕᕆᒋᐊᖅᐹᓗᒍᑎᓂᑦ 
ᐊᐅᓚᑦᑎᔨᒧᑦ ᐃᖃᓇᐃᔭᖅ ᓴᕿᑕᐅᓐᓂᕐᒪᑦ 2015-ᒥ ᐊᑐᖅᑕᐅᓚᕆᖁᓪᓗᒍ 
ᐆᒪᖅᑯᑎᑐᓗᐊᖏᓐᓂᖅ ᐋᖅᑭᐅᒪᑎᑕᐅᓗᓂ ᐊᒻᒪᓗ ᐱᐅᓂᖅᓴᐅᓕᖅᑎᑕᐅᓗᑎᒃ 
ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ. ᑕᐃᒪᐃᑲᓗᐊᖅᑎᓗᒍ, ᐃᖃᓇᐃᔭᖅ 
ᐃᓐᓄᒃᑕᐅᓚᐅᖏᑦᑐᖅ.  

95. ᖃᐅᔨᓚᐅᖅᑐᒍᑦ ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓯᓐᓂᖏᒻᒪᑦ 
ᑐᕌᒃᑕᐅᔪᒪᔪᓂᑦ ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓂᕐᒥᑦ ᐆᒪᑯᑎᑦ ᐅᖅᓱᒃᓴᓪᓗ 
ᐊᑐᖅᑕᐅᓂᖏᓐᓂᑦ, ᐅᓂᒃᑳᓕᐅᖃᑦᑕᕐᓂᖏᒪᑕᓘᓐᓂᑦ ᖃᓄᐃᓕᕙᓪᓕᐊᒪᖔᑕ 
ᐆᒪᖅᑯᑎᑦ ᐅᖅᓱᒃᓴᓪᓗ ᐊᑐᖅᑕᐅᓂᖏᓐᓂᑦ. ᐋᖅᑭᒃᓯᓂᖅ ᑐᕌᒃᑕᐅᔪᒪᔪᓂᑦ 
ᐊᒻᒪᓗ ᐅᓂᒃᑳᓕᐅᕐᓃᑦ ᖃᓄᐃᓕᕙᓪᓕᐊᓂᖏᓐᓂᑦ ᐱᒪᕆᐊᓘᖕᒪᑕ 
ᖃᐅᔨᓴᕈᑕᐅᓇᓱᐊᖅᑎᓗᒋᑦ ᐊᒃᑐᐃᓂᖏᓐᓂᑦ ᑎᒥᖑᖅᑎᑕᐅᓯᒪᔪᑉ 
ᐆᒪᖁᑎᑐᓗᐊᖏᑦᑐᓂᑦ ᐱᓕᕆᐊᕆᓇᓱᐊᖅᑕᖏᓐᓂ ᖃᓄᐃᓕᕙᓪᓕᐊᖕᒪᖔᑕ.  

96. ᖃᐅᔨᓴᓚᐅᕐᒥᔭᕗᑦᑕᐅᖅ ᑎᒥᖑᖅᑎᑕᐅᓯᒪᔪᑉ ᐋᖅᑭᐅᒪᑎᑦᑎᓂᖓ 
ᐆᓇᖅᑐᒥᑦ ᐅᑎᖅᑎᑦᑎᔪᑎᑦ ᐊᓂᐊᑦᑎᕕᖏᓐᓂᑦ (HRV) ᑭᒃᑯᓕᒪᓂᑦ 
ᐃᒡᓗᖃᒃᑎᑦᑎᔪᑎᑦ ᐃᒡᓗᖁᑎᓂ. ᓱᖃᐃᒪᑦ ᐆᒪᖁᑎᑐᓗᐊᖏᑦᑐᑦ 
ᐊᖏᕐᕋᕆᔭᐅᔪᑦ ᓴᓇᓯᒪᖕᒪᑕ ᓱᕕᖏᑦᑐᓕᐊᖑᓯᒪᓪᓗᑎᒃ, ᐊᖏᓗᐊᖏᑦᑐᒥᑦ 
ᓯᓚᑐᕐᓗᑎᒃ, ᐆᓇᖅᑐᒥᑦ ᐅᑎᖅᑎᑦᑎᔪᑎᑦ ᐊᓂᐊᑦᑎᕕᑦ (HRV) ᐊᑐᖅᑕᐅᓱᖑᒪᑕ 
ᑭᖑᕕᖅᓯᔪᑕᐅᓗᑎᒃ ᐃᒡᓗᑉ ᐃᓗᐊᓂᑦᑐᒥᑦ ᐊᓂᖅᓵᖅᑐᒐᕐᒥᑦ ᑭᖑᕕᖅᓯᕙᒡᓗᓂ 
ᓯᓚᒦᖔᖅᑐᖅ ᐊᓂᖅᓵᖅᑐᒐᕐᒥᑦ. ᐃᑲᔪᕐᓂᖃᕐᒪᑕ ᐱᐅᓇᖅᑐᒥᑦ ᐃᒡᓗᑉ ᐃᓗᐊᓂ 
ᐊᓂᖅᑎᕆᔭᒃᓴᖃᑦᑎᐊᖅᑎᑦᑎᓪᓗᓂ, ᓈᒪᒃᑎᖅᓯᒪᓗᓂ ᕿᐅᒃᑲᖓᓂᖓ, ᐊᒻᒪᓗ 
ᕿᐅᒃᑲᖓᓇᓗᐊᖅᖏᓗᑎᒃ, ᕿᐅᒃᑲᖓᓇᓗᐊᖅᐸᑦ ᐅᖁᒃᑎᑦᑎᔪᓐᓇᕐᒪᑦ.  

97. ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐱᓕᕆᔪᓐᓇᖅᓯᑎᑦᑎᓚᐊᕐᒪᑕ 
ᖃᐅᔨᓇᓱᐊᕈᓐᓇᖅᓯᑎᑦᑎᓪᓗᑎᒃ ᐆᓇᖅᑐᐊᕿᔪᒥᑦ ᐅᑎᖅᑎᑦᑎᕕᑦ 
ᐊᓂᐊᑦᑎᕕᖕᓂᑦ (HRV) ᐅᑭᐅᖅᑕᖅᑐᖓᓂ ᑲᓇᐅᑉ. ᐱᔭᒃᓴᐅᓕᖅᑎᑕᐅᓚᐅᖅᑐᑦ 



32 ᐅᓂᒃᑳᓕᐊᖓ ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᓄᓇᕗᑦ ᒪᓕᒐᓕᐅᖅᑎᖏᓐᓄᑦ – 2018 
 

2017-ᒥ, ᖃᐅᔨᓇᓱᐊᕐᓂᖅ ᓇᓗᓇᐃᖅᓯᓚᐅᕐᒪᑦ ᐊᑲᐅᙱᓕᐅᕈᑎᓂᒃ 
ᐋᖅᑭᒃᑕᐅᓂᖏᓐᓂᑦ, ᐊᑐᖅᑕᐅᑎᓪᓗᒋᑦ, ᐊᒻᒪᓗ ᐋᖅᑭᐅᒪᑎᑕᐅᑎᓪᓗᒋᑦ 
ᐆᓇᖅᑐᒥᑦ ᐅᑎᖅᑎᑦᑎᔪᑎᑦ ᐊᓂᐊᑦᑎᕕᑦ (HRV). ᑕᒪᒃᑯᐊ ᐊᑲᐅᙱᓕᐅᕈᑎᑦ, 
ᐱᖃᓯᐅᑎᓪᓗᒋᑦ ᐆᓇᖅᑐᐊᕿᓂᕐᒥᑦ ᐅᑎᖅᑎᑦᑎᔪᑎᑦ ᐊᓂᐊᑦᑎᕕᖃᓚᐅᖏᒻᒪᑕ 
(HRV) ᐃᓚᖏᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ, ᓇᓗᓇᐃᖅᑕᐅᓚᐅᕐᒪᑕ 
ᐅᖁᒃᑎᑦᑎᔪᒥᓂᐅᓱᕆᔭᐅᓪᓗᑎᒃ ᐃᓚᖏᓐᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᖏᓐᓂᑦ ᐃᒡᓗᓂᑦ.  

98. ᐅᖃᒃᓯᒪᓂᖏᓐᓄᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ, 
ᑖᒃᑯᐊ ᐱᖃᕐᒪᑕ ᐆᓇᖅᑐᐊᕿᔪᑦ ᐅᑎᖅᑎᑦᑎᕕᑦ ᐊᓂᐊᑦᑎᕕᓕᖕᓂᑦ (HRV) 
ᐃᒡᓗᖁᑎᓂᑦ 2,181-ᓂ ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᖏᓐᓂᑦ ᐃᒡᓗᓂᑦ 
ᓄᓇᓕᖃᕐᕕᐅᔪᓕᒫᓂ ᐊᒻᒪᓗ ᐱᖃᕆᐊᖃᒃᑎᑕᐅᓪᓗᑎᒃ ᐃᓘᓐᓇᑎᒃ ᓄᑖᑦ 
ᑭᒃᑯᓕᒫᓂᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ ᐆᓇᖅᑐᐊᕿᔪᓂᑦ ᐅᑎᖅᑎᑦᑎᕕᖕᓂᑦ 
ᐊᓂᐊᑦᑎᕕᖃᕆᐊᖃᕐᓗᑎᒃ (HRV). ᖃᐅᔨᓚᐅᕋᑦᑕ ᐱᓕᕆᕙᖕᓂᖏᒪᑕ 
ᐋᖅᑭᐅᒪᑎᑦᑎᔭᕆᐊᖃᕋᓗᐊᖅᖢᑎᒃ ᐆᓇᖅᑐᒥᑦ ᐅᑎᖅᑎᑦᑎᔪᑎᓂᑦ 
ᐊᓂᐊᑦᑎᕕᓕᖕᓂᑦ (HRV) ᑕᐃᒪᓐᓇᐅᔭᕆᐊᖃᕋᓗᐊᖅᖢᑎᒃ ᐱᓕᕆᔪᓯᕐᒥᒃᑎᒍᑦ. 
ᐅᖃᒃᓯᒪᓂᖏᓄᑦ ᑎᒥᖑᖅᑎᑕᐅᓯᒪᔪᑉ ᖃᐅᔨᒪᔪᑎᖏᑦ, 18 ᐳᓴᓐᑎᑦ 
ᐆᓇᖅᑐᐊᕿᔪᒥᑦ ᐅᑎᖅᑎᑦᑎᕕᓕᑦ ᐊᓂᐊᑦᑎᕕᖃᕐᓗᑎᒃ (HRV) ᑭᑯᓕᒫᓂᑦ 
ᐃᒡᓗᖃᒃᑎᑦᑎᔪᑎᑦ ᐃᒡᓗᑦ ᐱᓕᕆᐊᖑᖃᑦᑕᓚᐅᕐᒪᑕ ᐱᓕᕆᐊᖑᔭᕆᐊᖃᒃᑎᓗᒋᑦ 
ᐊᕐᕌᒍᑕᒪᑦ ᖃᐅᔨᓴᖅᑕᐅᕙᒡᓗᑎᒃ ᐊᒻᒪᓗ ᓴᓇᒋᐊᖅᑕᐅᕙᒃᖢᑎᒃ ᐊᑐᖅᑎᓗᒍ 
2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ. 15-ᓂ ᓄᓇᓕᖕᓂ, ᐆᓇᖅᑐᐊᕿᔪᒥᑦ 
ᐅᑎᖅᑎᑦᑎᕕᓕᑦ ᐊᓂᐊᑦᑎᕕᖕᓂᑦ (HRV) ᐊᕐᕌᒍᓕᒫᒥ 
ᐋᖅᑭᐅᒪᑎᑕᐅᖃᑦᑕᕐᓂᖏᒪᑕ. ᖃᐅᔨᓚᐅᖅᑐᒍᑦ ᑎᒥᖑᖅᑎᑕᐅᓯᒪᔪᖅ 
ᖃᐅᔨᓴᖅᓯᓐᓂᕐᒪᑦ ᐱᓕᕆᔪᑕᐅᔪᓐᓇᖅᑐᓂᒃ ᖃᓄᖅ 
ᐱᐅᓂᖅᓴᐅᓕᖅᑎᑦᑎᔪᓐᓇᕐᒪᖔᑕ ᖃᐅᔨᓴᖅᓯᓂᕆᕙᒃᑕᖏᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕆᕙᒃᑕᖏᑦ ᑕᒪᒃᑯᓂᖓ ᐆᓇᖅᑐᒥᑦ ᐅᑎᖅᑎᑦᑎᔪᑎᑦ 
ᐊᓂᐊᑦᑎᕕᓕᖕᓂᑦ (HRV).  

99. ᐊᑐᓕᖁᔨᔪᑎᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐋᖅᑭᒃᓯᔭᕆᐊᖃᕋᓗᐊᕐᒪᑦ ᑐᕌᕈᒪᔭᒥᓂᑦ ᐅᖅᓱᒃᓴᓄᑦ ᐊᒻᒪᓗ ᓱᑲᓐᓇᖅᑐᓂᑦ 
ᐊᑐᓗᐊᖅᑕᐃᓕᒪᓂᕐᒥᑦ. ᓯᕗᓂᒃᓴᒥᑦ ᐅᓂᒃᑳᓕᐅᕐᓂᐅᒐᔭᖅᑐᑦ 
ᐱᖃᓯᐅᔨᓯᒪᔭᕆᐊᖃᕋᔭᖅᐳᖅ ᖃᓄᖅ ᐅᖅᓱᒃᓴᒥᑦ ᐊᒻᒪᓗ ᓱᑲᓐᓇᖅᑐᒥᑦ 
ᐊᑐᕐᓂᖅ ᐊᓯᕈᒃᓯᒪᑎᒋᓕᕐᒪᖔᑦ ᖃᖓᖑᖅᐸᓪᓕᐊᓂᖓᓂ ᐊᓂᒍᖅᐸᓪᓕᐊᔪᒥ 
ᐊᒻᒪᓗ ᐅᖃᖃᑎᒋᒍᑎᖃᕐᓗᑎᒃ ᖃᓄᖅ ᑎᒥᖑᖅᑎᑕᐅᓯᒪᔪᖅ ᐱᓕᕆᓐᓂᕐᒪᖔᑦ 
ᐱᓕᕆᐊᕆᓇᓱᐊᕐᓗᓂᒋᑦ ᑐᕌᕈᒪᔭᓂᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐸᕐᓇᒍᑎᖃᕐᒪᑦ ᖃᐅᔨᓴᕐᓂᐊᕐᓗᓂᒋᑦ ᐅᖅᓱᒃᓴᓂᑦ ᐊᒻᒪᓗ ᐆᒪᖅᑯᑎᓂᑦ 
ᐊᑐᖃᑦᑕᖅᑐᑦ ᓇᓗᓇᐃᓗᓂᒋᑦ ᓇᐅᒃᑯᑦ ᐊᑐᐃᓐᓇᐅᔪᖃᕐᒪᖔᑦ 
ᑮᓇᐅᔭᐃᖏᔪᑎᒃᓴᒥᑦ ᑐᙵᕕᒋᓗᒍ ᐊᑐᐃᓐᓇᐅᑎᑕᐅᔪᖃᕐᓂᖅᐸᑦ 
ᑮᓇᐅᔭᖃᒃᑎᑦᑎᔪᑎᓂᑦ ᑕᐃᑯᓄᙵᖓᓗᐊᑕᖅᑐᓂᒃ ᓴᓂᕐᕙᒃᑕᐅᓯᒪᔪᓄᑦ 
ᐆᒪᖅᑯᑎᑦ ᓄᑕᔾᔨᖅᓱᖅᑕᐅᓂᖏᓄᑦ. ᑐᕌᒃᑕᐅᔪᒪᔪᑦ ᐊᒻᒪᓗ ᓯᕗᓂᒃᓴᒥᑦ 
ᐅᓂᒃᑳᓕᐅᖃᑦᑕᕐᓃᑦ ᑐᓴᖅᑎᑕᐅᓂᐊᖅᐳᑦ ᐱᔭᕇᒃᑕᐅᔪᑎᖏᓐᓂᑦ ᑖᒃᑯᐊ 
ᐃᖃᓇᐃᔮᖑᔪᑦ, ᑐᑭᓯᔭᐅᓯᒪᓗᑎᒃ ᑕᒪᒃᑯᐊ ᓯᕗᓪᓕᐅᑎᔭᕆᐊᓕᑦ ᑕᕙᓂ 
ᐃᖃᓇᐃᔮᖑᔪᒥ ᒪᓕᑐᐃᓐᓇᕐᓂᐊᕐᒪᑕ ᓄᓇᕗᑦ ᒐᕙᓚᒃᑯᑦ 
ᐱᓕᕆᐊᕆᔭᕆᐊᖃᒃᑕᖏᓐᓂᑦ ᐊᒻᒪᓗ ᐱᓕᕆᖁᔨᓂᖏᓐᓂᑦ ᑎᒥᖑᖅᑎᑕᐅᓯᒪᔪᑉ 
ᑲᑎᒪᔨᖏᓐᓂᑦ ᑐᑭᒧᐊᒃᑎᑦᑎᔨᓂᑦ. ᑎᒥᖑᖅᑎᑕᐅᓯᒪᔪᖅ ᒪᓕᒋᐊᖃᕐᒪᑦ 

ᒪᓕᒃᑕᐅᔭᕆᐊᓕᖕᓂᑦ ᑐᕌᖓᔪᓂᑦ ᐃᒡᓗᖁᑎᓄᑦ ᓴᓇᓯᒪᓂᐅᔭᕆᐊᓕᖕᓄᑦ 
ᐊᒻᒪᓗ ᐆᒪᖅᑯᑎᑐᓗᐊᖏᓪᓗᑎᒃ ᑕᒫᓂ ᐅᑭᐅᖅᑕᖅᑑᑉ ᓯᓚᖓᓂ. 

100. ᐊᑐᓕᖁᔨᔪᑎᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑑᑎᖃᑦᑎᐊᖅᑐᓂᒃ 
ᐱᓕᕆᒋᐊᕈᑎᖃᕆᐊᓕᐅᒐᓗᐊᖅ ᐆᓇᖅᑐᒥᑦ ᐅᑎᖅᑎᑦᑎᔪᑎ ᐊᓂᐊᑦᑎᕕᑦ 
(HRV) ᐋᖅᑭᐅᒪᑎᑕᐅᓚᕆᖁᓗᒋᑦ ᑕᐃᒪᓐᓇᐅᔭᕆᖃᒃᑎᑕᐅᕐᓂᖓᓄᑦ ᐅᑯᑎᒎᓇ 
ᐋᖅᑭᐅᒪᑎᑦᑎᓂᕐᒧᑦ ᐱᓕᕆᔪᑎᓂᑦ.  

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ ᐊᑐᖅᑕᐅᓚᕆᒃᑎᑦᑎᓂᐊᕐᒪᑦ 
ᐋᖅᑭᐅᒪᑎᑦᑎᓂᕐᒧᑦ ᐱᓕᕆᔪᑎᓂᑦ ᑐᕌᖓᔪᓂᑦ ᐆᓇᖅᑐᒥᑦ ᐅᑎᖅᑎᑦᑎᔪᑎᑦ 
ᐊᓂᐊᑦᑎᕕᑦ (HRVs) ᐊᑐᓕᖅᑎᑕᐅᓗᑎᒃ ᒪᓕᒡᓗᒋᑦ ᐱᓕᕆᐊᖑᒋᐊᕐᕕᒃᓴᖏᑦ. 

101. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ. ᖃᐅᔨᓴᓚᐅᕋᑦᑎᒍ ᓄᓇᕗᑦ 
ᐆᒪᖅᑯᑎᒥᑦ ᐊᐅᓚᑦᑎᓂᕐᒧᑦ ᐱᓕᕆᔪᑎᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ. ᐱᓕᕆᔪᑎ ᐊᑐᓱᖑᒪᑦ ᐃᒻᒥᓂᖅᓱᖅᑐᓂᑦ ᓇᖕᒥᓂᓕᖕᓂᑦ 
ᐱᓕᕆᐊᖁᓪᓗᒋᑦ ᐆᒪᖅᑯᑎᓂᑦ ᓄᑕᔨᖅᓱᐃᑎᑕᐅᓗᑎᒃ ᒐᕙᒪᒃᑯᑦ 
ᐃᒡᓗᖁᑎᖏᓐᓂᑦ, ᐊᑐᕐᓗᑎᒃ ᓯᕗᓂᒃᓴᒥ ᐆᒪᖅᑯᑎᑐᓗᐊᖏᔪᑎᓂᒃ 
ᐊᑭᓕᖅᑕᐅᔪᓐᓇᖅᓯᖁᓪᓗᒋᑦ ᐊᑭᖏᑦ ᓴᓇᒋᐊᖅᓯᔪᑕᐅᔪᒥᓃᑦ. ᐱᓕᕆᔪᑎ 
ᐋᖅᑭᒃᓯᖕᒪᑦ ᒪᕐᕉᖕᓂᒃ ᐱᓕᕆᐊᖑᔪᒪᔫᖕᓂᒃ: 20 ᐳᓴᓐᑎᒥᑦ 
ᒥᑭᓂᖅᓴᐅᓕᖅᑎᑕᐅᓗᓂ ᐆᒪᖅᑯᑎᑐᕐᓂᖅ ᐊᒻᒪᓗ ᑕᒪᑯᓄᙵᖓᔪᓂᑦ 
ᒥᑭᒡᓕᒋᐊᖅᓯᓗᓂ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ.  

102. ᐱᓕᕆᔪᑎ ᐱᒋᐊᓚᐅᖅᓯᒪᖕᒪᑦ 2008-09-ᒥ ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓂ ᑲᔪᓯᔪᓐᓇᕋᔭᕐᒪᖔᑦ ᓴᓇᔭᒃᓴᖅ ᐃᖃᓗᖕᓂ ᓄᑕᔾᔨᖅᓱᑕᐅᓗᑎᒃ 
37 ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᑦ. ᑖᓐᓇ ᐱᖃᓯᐅᔾᔨᓚᐅᕐᒪᑦ 
ᑭᖑᕕᖅᑕᐅᒐᔭᕐᓗᑎᒃ ᐊᑐᖅᑕᐅᔪᑦ ᐃᓗᐊᓂ ᐊᒻᒪᓗ ᓯᓚᒥ ᖃᐅᒪᖁᑎᑦ ᓄᑖᓂᑦ 
ᐆᒪᖁᑎᑐᓗᐊᖏᓐᓂᖅᓴᓂᑦ ᖃᐅᒪᖁᑎᑖᕐᓗᑎᒃ ᐊᒻᒪᓗ ᐋᖅᑭᒃᓱᖅᓯᒪᔪᑎᓂᑦ; 
ᐊᒻᒪᓗ ᐋᖅᑭᒃᓯᕕᐅᓗᓂ ᐆᓇᖅᑐᐊᕿᔪᒥᑦ-ᐅᑎᒃᑎᔪᑎᒥᑦ, ᓯᕿᓂᕐᒧᑦ 
ᐆᓇᖅᓯᑎᑦᑎᑕᐅᔪᒥᑦ-ᐃᒥᕐᒥᑦ ᐆᓇᖅᑐᓕᐅᕈᑎᒧᑦ (ᑕᑯᒃᓴᐅᑎᑦᑎᔪᑎ 5), ᐊᒻᒪᓗ 
ᓯᕿᓂᕐᒨᖅᑐᑦ ᐊᑭᙵᕐᒦᑦᑐᑦ ᐊᓂᖅᑎᕆᔭᒐᕐᒥᑦ ᐆᓇᖅᓯᑎᑦᑎᔪᑎᑦ. 

ᑕᑯᒃᓴᐅᑎᑦᑎᔪᑎ 5 ᓯᕿᓂᖅᒨᖅᑐᖅ ᐊᑐᖅᑕᐅᓱᖅ ᐆᓇᖅᑐᓕᐅᕈᑦ ᐃᒥᕐᒥᑦ 
ᐆᓇᖅᓯᑎᑦᑎᔪᖅ ᐊᑲᐅᓯᓴᕐᕕᒃ ᐃᒡᓗᖁᑎᒥ (ᑕᐃᓱᒪᓂ ᑖᒻᒪᑎᕝᕕᐅᓚᐅᖅᓯᒪᔪᖅ) 
ᐃᖃᓗᖕᓂ 

103. ᐅᖃᒃᓯᒪᓂᖓᓄᑦ ᐱᓕᕆᕕᒃ, ᐃᖃᓗᖕᓂ ᓴᓇᔭᒃᓴᖅ ᐊᑭᖃᓚᐅᕐᒪᑦ 
$12.8 ᒥᓕᐊᓐᓂᑦ ᐊᒻᒪᓗ ᐱᔭᐅᑎᑦᑎᓚᐅᖅᖢᓂ ᐅᖓᑖᓂᑦᑐᓂᒃ 
$1.8 ᒥᓕᐊᓐᓂᑦ ᐊᕐᕌᒍᑕᒪᑦ ᑮᓇᐅᔭᐃᔭᖏᔪᑕᐅᓪᓗᓂ ᓱᑲᓐᓇᖅᑐᖃᕈᑎᑦ 
ᐊᑭᖏᓐᓂ (ᐱᖃᓯᐅᑎᓗᒋᑦ ᐃᒥᖅ, ᐅᖅᓱᒃᓴᖅ, ᐊᒻᒪᓗ ᓱᑲᓐᓇᖅᑐᖅ). 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓪᓗᓂᓗ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᖅ 
ᐃᒪᓐᓇᓗᐊᐸᓗᒃ 2,090 ᐅᖁᒪᐃᓐᓂᕐᔪᐊᓕᖕᒥᑦ ᐊᕐᕌᒍᒥ. ᕿᑎᖓᓂ-2017, 
ᐱᓕᕆᕕᒃ ᐊᖏᖅᑕᐅᓚᐅᖅᐳᖅ ᐊᖏᒡᓕᒋᐊᖅᓯᔪᒪᑎᓪᓗᒋᑦ ᐱᓕᕆᔪᑎᒥᑦ 
ᑭᕙᓪᓕᖅ ᐊᕕᒃᑐᖅᓯᒪᓂᖓᓂ. 

104.  ᖃᐅᔨᓚᐅᖅᑐᒍᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐅᓂᒃᑳᓕᐅᕐᓂᕐᒪᑕ ᐃᖃᓗᖕᓂ ᑲᔪᓯᔪᓐᓇᕐᒪᖔᑦ ᓴᓇᔭᒃᓴᖅ ᐃᑭᐊᕿᕕᒃ. 
ᑕᐃᒪᐃᒃᑲᓗᐊᖅᑎᓗᒍ, ᐅᓂᒃᑳᓕᐊᕐᓂᕆᓯᒪᔭᖓ ᓴᓇᔭᒃᓴᖁᑎᐅᑉ ᐊᑭᖏᓐᓂᑦ 
ᐊᒻᒪᓗ ᐆᒪᖅᑯᑎᑐᓗᐊᖏᓐᓂᕐᒥ ᐊᔾᔨᒋᓚᐅᖏᒪᒋᑦ ᒫᓐᓇ 
ᐃᖃᓇᐃᔭᕐᕕᒋᔭᖓᓂ ᖃᐅᔨᒪᔪᑎᒃᓴᑦ ᐊᒻᒪᓗ ᐱᖃᓯᐅᔨᓯᒪᓚᐅᖏᒪᑕ 
ᐅᓂᒃᑳᖅᓯᒪᔪᓂᑦ ᒥᒃᓴᐅᓴᒃᑕᐅᓯᒪᔪᓂᑦ ᐆᓇᖅᓯᑎᑦᑎᔪᖅ ᐳᔪᕐᒥᑦ 
ᐊᒃᓱᐊᓘᕈᓐᓃᖅᑎᑦᑎᓂᖏᓐᓂᑦ.  

105. ᐊᑐᓕᖁᔨᔪᑎᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᒐᕙᒪᒃᑯᑦ 
ᐱᔨᑦᓯᕈᑎᖏᑦ ᐊᑐᖅᑕᐅᑎᑦᑎᓚᕆᒋᐊᓕᐅᒐᓗᐊᑦ ᑭᒃᑯᓕᒫᓄᑦ 
ᐅᓂᒃᑳᓕᐅᖃᑦᑕᕐᓗᑎᒃ ᓄᓇᕗᑦ ᐆᒪᖅᑯᑎᓂᑦ ᐊᐅᓚᑦᑎᓂᕐᒧᑦ ᐱᓕᕆᔪᑎᑦ 
ᐊᖑᒪᑎᑎᑕᐅᕙᒡᓗᑎᒃ ᐅᓪᓗᒥᒧᑦ.  

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐱᓕᕆᓇᓱᐊᕐᓂᐊᕐᒪᑕ 
ᐊᑐᖅᑕᐅᓚᕆᖁᓗᒋᑦ ᑐᓴᐅᒪᔪᑎᒃᓴᑦ ᐅᖃᓚᐅᑎᖃᒃᓯᒪᔪᑦ ᓄᓇᕗᑦ 
ᐆᒪᖅᑯᑎᓕᕆᓂᕐᒥᑦ ᐊᐅᓚᑦᑎᓂᖅ ᐱᓕᕆᔪᑎ ᐅᓪᓗᒥᒧᑦ ᐊᖑᒪᑎᑕᐅᓗᓂ 
ᐱᓕᕆᕕᐅᑉ ᐃᑭᐊᕿᕕᖓ. 

ᐱᔭᕆᕈᑎ 
106. ᐱᔭᕇᕈᑎᖃᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ 
ᐱᓕᕆᒋᐊᕈᑎᒃᓴᖃᒃᑐᒥᓃᐅᖕᒪᑕ ᐊᑐᕈᓐᓇᖅᓯᔪᑎᒋᓂᐊᖅᑕᒥᖕᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ, ᑕᒪᓇᓗ ᐃᓱᒪᒋᖃᓯᐅᔾᔨᓚᐅᕐᒪᑦ 
ᐊᓯᕈᒃᑕᐅᑐᐃᓐᓇᕆᐊᖃᕐᓂᖓᓂᑦ ᐊᒻᒪᓗ 
ᐊᒃᑐᐃᑐᐃᓇᕆᐊᖃᕐᓂᖓᓂᑦ ᒫᓐᓇ ᓯᕗᓂᒃᓴᒥᓗ 
ᑭᖑᕚᕆᓂᐊᖅᑕᑦᑎᓐᓂᑦ. ᒐᕙᒪᒃᑯᑦᑕᐅᖅ ᐆᒪᖁᑎᓕᕆᓂᕐᒥᑦ 
ᐱᓕᕆᒋᐊᕈᑎᒃᓴᖃᓚᐅᕐᒥᔪᑦ, ᑕᐃᒃᑯᐊᓗ ᐱᖃᓯᐅᔾᔨᓯᒪᓪᓗᑎᒃ 
ᐊᑐᐊᒐᕐᓂᑦ ᐱᓕᕆᒋᐊᕈᑎᒃᓴᓂᑦ ᐱᓕᕆᔪᑕᐅᓇᓱᐊᕐᓗᑎᒃ 
ᐊᒃᓱᐅᓘᕈᓐᓃᖅᑎᑕᐅᖁᓗᒍ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᕐᑎᓂᖅ. ᑕᐃᒪᐃᒃᑲᓗᐊᖅᑎᓗᒍ, ᑕᒪᕐᒥᒃ ᐱᓕᕆᒋᐊᕈᑎᒃᓴᐃᑦ 
ᐸᕐᓇᒍᑎᖃᓚᐅᖏᒪᑕ ᐅᖃᐅᓯᖃᒃᑐᓂᑦ ᖃᓄᖅ 
ᐱᓕᕆᒋᐊᕈᑎᒃᓴᐃᑦ ᐊᑐᓕᖅᑎᑕᐅᒐᔭᕐᒪᖔᑕ ᐊᒻᒪᓗ ᑭᓇ 
ᑲᒪᒋᔭᖃᕋᔭᕐᒪᖔᑦ ᑭᓱᓕᕆᓗᓂ. ᓄᓇᕗᑦ ᒐᕙᒪᒃᑯᑦ 
ᐃᓘᓐᓇᓕᒫᖓᓂᑦ ᖃᐅᔨᓴᕐᓂᖏᒪᑕ ᖁᒃᓴᓇᕈᑎᔪᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᓄᓇᕗᒻᒧᑦ.  

107. ᐱᔭᕇᕈᑎᖃᓚᐅᕋᑦᑕ ᓂᕈᐊᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ 
ᐃᖃᓇᐃᔭᕕᖁᑎᖏᑦ ᐱᓕᕆᒋᐊᕈᑎᒃᓴᖃᕐᓂᕐᒪᑕ 
ᓴᐳᒻᒥᒃᓯᔪᑎᒃᓴᒥᓂᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᑦ 
ᐊᒃᑐᖅᑕᐅᒐᔭᕐᓂᖏᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᐅᑉ 
ᖁᐊᖑᓂᖓᓂᑦ, ᑭᓯᐊᓂ ᑕᒪᒃᑯᐊ ᐱᓕᕆᒋᐊᕈᑎᒃᓴᐃᑦ ᐃᓘᓇᑎᒃ 
ᐊᑐᓕᖅᑎᑕᐅᓐᓂᖏᒪᑕ. ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ 
ᐃᖃᓇᐃᔭᕐᕕᖁᑎᖏᑦ ᐱᓕᕆᒋᐊᕐᓂᕐᒪᑕ ᒐᕙᒪᒃᑯᑦ ᐱᖁᑎᖏᑦ 
ᐆᒪᖁᑎᑐᓗᐊᕈᓐᓃᖁᓗᒋᑦ. ᑕᐃᒪᐃᒃᑲᓗᐊᖅᑎᓗᒍ, 
ᐅᓄᖅᑐᑲᓪᓚᐅᓚᐅᕐᒪᑕ ᐊᐳᖅᑕᕈᑎᑦ ᐊᑐᓕᖅᑎᑦᑎᓂᕐᒧᑦ 
ᐊᑐᖅᑕᐅᖔᕈᓐᓇᖅᑐᓂᑦ ᐱᔭᐅᖏᓗᑎᒃ ᐅᖅᓱᐊᓗᖕᓂᐊᖅᑕᓯᒪᔪᑦ 
ᐅᖅᓱᒃᓴᑦ, ᑕᐃᒃᑯᐊ ᐃᑲᔪᕋᔭᕐᒪᑕ 
ᐊᒃᓱᐊᓘᖏᓐᓂᖅᓴᐅᓕᖅᑎᑦᑎᓗᑎᒃ ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᕐᒥᑦ ᐊᒻᒪᓗ ᓄᓇᓕᖃᕐᕕᐅᑉ 
ᑕᑎᖃᓗᐊᕐᓂᖓᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᓂᑦ. 

ᐅᖃᐅᑎᒋᓗᒍ ᑕᒪᖅᓯᒪᔪᖅᓯᐅᕐᓂᖅ 
ᑖᓐᓇ ᐃᒥᓂᖅᓱᖅᑐᖅ ᓇᓗᓇᖏᑦᑎᐊᓕᖅᑎᑦᑎᔪᖅ ᐅᓂᒃᑳᓕᐊᖑᓯᒪᔪᖅ ᐋᖅᑭᒃᓱᖅᑕᐅᓚᐅᕐᒪᑦ ᐊᒡᓚᒡᕕᖓᓂᑦ 
ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᑮᐅᔪᑕᐅᔪᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓂᑦ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᒥᑦ, ᐊᒻᒪᓗ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᒥᑦ. ᑲᒪᒋᔭᖃᓚᐅᕋᑦᑕ 
ᐱᔭᐅᑎᑦᑎᓇᓱᐊᕐᓗᑕ ᐱᓕᕆᐊᖑᔪᒪᔪᓂᑦ ᑐᓴᐅᒪᔪᑎᒃᓴᓂᑦ, ᐅᖃᐅᔨᒋᐊᕈᑎᓂᑦ, ᐊᒻᒪᓗ 
ᓇᓗᓇᖏᑦᑎᐊᓕᖅᑎᑦᑎᓇᓱᐊᕐᓗᑕ ᐃᑲᔪᕋᓱᐊᕐᓂᑦᑎᓐᓂᑦ ᒪᓕᒐᓕᐅᕐᕕᖕᒥᑦ ᕿᒥᕐᕈᑦᑎᐊᕋᓱᐊᖅᑎᓗᒋᑦ 
ᒐᕙᒪᒃᑯᑦ ᐊᐅᓚᑦᑎᓂᖏᓐᓂᑦ ᐱᓕᕆᔪᑎᒋᔪᓐᓇᖅᑕᖏᓐᓂ ᐊᒻᒪᓗ ᐱᓕᕆᔪᑎᓂᑦ, ᐊᒻᒪᓗ ᐱᔭᕇᕈᑎᖃᕐᓗᑕ 
ᐃᒪᓇᐃᓘᕐᓂᕋᓗᐊᕐᒪᖔᑕ ᓂᕈᐊᖅᑕᐅᓯᒪᔪᑦ ᐱᓕᕆᕖᑉ ᐊᑐᓕᖅᑎᑦᑎᔪᑎᖏᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐱᓕᕆᔪᑕᐅᓇᓱᐊᖅᑐᑦ ᒪᓕᑦᑎᐊᖅᓯᒪᒐᓗᐊᕐᒪᖔᑕ ᐃᓘᓐᓇᓕᒫᖏᓐᓂᑦ ᐱᒪᕆᖕᓂᑦ 
ᑐᕌᖓᔪᓂᑦ ᐊᑐᖅᑕᐅᔪᓐᓇᖅᑐᓄᑦ ᖃᐅᔨᒪᔪᑕᐅᓇᓱᐊᓱᓄᑦ. 

ᐃᓘᓇᑎᒃ ᐃᖃᓇᐃᔭᖑᔪᑦ ᑖᑯᓇᓂ ᑕᒪᖅᓯᒪᔪᖅᓯᐅᕐᓂᕐᒥ ᐱᓕᕆᐊᖑᓚᐅᖅᐳᑦ 
ᐱᓕᕆᐊᖃᑦᑎᐊᕋᓱᐊᒪᕆᒡᓗᑎᒃ ᓇᓗᓇᖏᑦᑎᐊᖅᑐᒥᑦ ᒪᓕᒃᓯᒪᓗᑎᒃ ᑲᓇᑕᒥ ᐊᑐᐊᖅᑕᐅᓪᓗᐊᑕᓱᑦ 
ᓇᓗᓇᖏᑦᑎᐊᓕᖅᑎᑦᑎᔪᑎᑦ ᐱᓕᕆᖃᑎᖃᕐᓂᕐᒥᑦ (CSAE) 3001 – ᑕᑦᓱᒥᖓᑦᖤᐅᑎᒋ ᐱᓕᕆᖃᑎᖃᕐᓂᖅ 
ᐋᖅᑭᒃᑕᐅᓯᒪᔪᒃᑯᑦ ᐸᐃᑉᐹᖅᑕᖅᓯᒪᔪᑦ ᐱᓕᕆᔨᓚᕆᑦ ᑮᓇᐅᔭᓕᕆᔨᐅᓂᕐᒧᑦ ᑲᓇᑕᒥ (CPA ᑲᓇᑕ) ᑖᑯᓇᓂ 
ᐸᐃᑉᐹᖅᑕᖅᓯᒪᔪᑦ ᐱᓕᕆᔨᓚᕆᑦ ᑮᓇᐅᔭᓕᕆᔨᐅᓂᕐᒥᑦ CPA ᑲᓇᑕ ᐊᔪᕆᒃᓯᒪᖕᒪᑕ – 
ᓇᓗᓇᖏᑦᑎᓕᖅᑎᑦᑎᔪᑎᑦ. 

ᐊᒡᓚᒡᕕᒃ ᐊᑐᓕᖅᑎᑦᑎᖕᒪᑦ ᑲᓇᑕᒥ ᐊᑐᐊᖅᑕᐅᓪᓗᐊᑕᓲᓂᑦ ᐱᐅᓈᖅᓯᔪᓂᑦ ᐊᐅᓚᑦᑎᓂᕐᒥᑦ 1 ᐊᒻᒪᓗ, 
ᒪᓕᒃᓯᒪᑦᑎᐊᕐᓗᑎᒃ, ᐋᖅᑭᐅᒪᑎᑦᑎᓂᕐᒥᑦ ᑕᒪᐃᑎᒍᑦ ᐱᓕᕆᔪᑎᒥᑦ ᐱᐅᓈᖅᓯᓂᕐᒧᑦ ᐊᐅᓚᑦᑎᓂᕐᒥᑦ, 
ᐱᖃᓯᐅᑎᓗᒋᑦ ᑎᑎᕋᒃᓯᒪᔪᓕᐊᖑᓯᒪᔪᑦ ᐊᑐᐊᒐᐃᑦ ᐊᒻᒪᓗ ᐱᓕᕆᔪᓯᑦ ᐅᖃᐅᓯᖃᒃᑐᑦ ᒪᓕᑦᑎᐊᕐᓂᕐᒥᑦ 
ᐅᒃᐱᕐᓇᑦᑎᐊᕆᐊᖃᕐᓂᕐᒥᑦ, ᐱᓕᕆᔨᓚᕆᐅᓂᕐᒧᑦ ᐱᓕᕆᔪᑎᓕᐊᕆᓯᒪᔪᑦ, ᐊᒻᒪᓗ ᐊᑐᖅᑕᐅᔪᓐᓇᖅᑐᑦ 
ᒪᓕᒐᖅᑎᒍᖓᔪᑦ ᐊᒻᒪᓗ ᒪᓕᒃᑕᐅᔭᕆᐊᓕᒃᑎᒎᖓᔭᕆᐊᖃᒃᑎᑕᐅᔪᑦ. 

ᑕᒪᖅᓯᒪᔪᖅᓯᐅᕐᓂᕐᒥᑦ ᐃᖃᓇᔮᖃᒃᑎᓪᓗᑕ, ᒪᓕᑦᑎᐊᓚᐅᕋᑦᑎᒍ ᐃᒻᒥᓂᖅᓱᖅᑐᓄᑦ ᐊᒻᒪᓗ ᐊᓯᖏᓐᓄᑦ 
ᐅᒃᐱᕐᓇᑦᑎᐊᕈᑕᐅᔭᕆᐊᓕᑦ ᐊᑐᖅᑕᐅᔭᕆᐊᓕᑦ ᒪᓕᒃᑕᐅᖁᔭᐅᓗᑎᒃ ᐱᓕᕆᔨᓚᕆᖕᓄᑦ ᐱᓕᕆᑎᓪᓗᒋᑦ 
ᐊᑐᖅᑕᐅᔪᓐᓇᖅᑎᑕᐅᔪᓂᑦ ᐱᓕᕆᔪᑕᐅᔪᓂ ᒐᕙᒪᒃᑯᓐᓂᑦ ᓈᓴᐅᓯᕆᓂᕐᒧᑦ ᑲᓇᑕᒥ, ᑕᐃᒃᑯᐊᓗ 
ᑮᓇᐅᔭᖃᒃᑎᑕᐅᓪᓗᑎᒃ ᐱᓪᓗᐊᑕᐅᓗᐊᙳᐊᑐᑦ ᒪᓕᒃᑕᐅᔭᕆᐊᓕᒃᑎᒍ, ᐱᓕᕆᐊᖑᔪᒪᔪᑎᒍ, ᐱᓕᕆᔨᓚᕆᑦ 
ᑕᑎᒋᔭᒃᓴᐅᑦᑎᐊᕐᓂᖏᑎᒍ ᐊᒻᒪᓗ ᐱᓕᕆᐊᖑᑦᑎᐊᕆᐊᖃᕐᓂᖏᑎᒍ, ᑐᓴᐅᒪᔭᐅᓗᐊᕆᐊᖃᖏᓐᓂᖏᓐᓄᑦ, 
ᐊᒻᒪᓗ ᐱᓕᕆᔨᓚᕆᒃᑎᑐᑦ ᐃᓕᖅᑯᓯᖃᕆᐊᖃᕐᓂᕐᒧᑦ.  

ᒪᓕᑦᑎᐊᖅᓯᒪᓪᓗᑎᒃ ᐱᓕᕆᔪᓯᕆᓱᑦᑎᓐᓄᑦ ᑕᒪᖅᓯᒪᔪᖅᓯᐅᖅᑎᓗᑕ ᐱᓕᕆᑎᓪᓗᑕ, ᐱᓚᐅᕋᑦᑕ ᒪᑯᓂᖓ 
ᐃᒻᒥᑰᖓᓂᕐᒥᑦ ᐊᐅᓚᑦᑎᕕᖕᒥᑦ: 

• ᓇᓗᓇᐃᖅᑕᐅᓗᓂ ᐊᐅᓚᑦᑎᓂᐅᑉ ᑲᒪᒋᔭᖏᑦ ᒪᑯᓄᖓ ᐱᓕᕆᐊᖑᔪᓄᑦ 
ᑕᒪᖅᓯᒪᔪᖅᓯᐅᖅᑕᐅᓗᑎᒃ; 

• ᓇᓗᓇᐃᖅᓯᓂᖅ ᓈᒪᒍᓐᓇᕐᓂᖏᓐᓂᑦ ᖃᐅᔨᒪᔪᑕᐅᓇᓱᐊᓲᑦ ᐊᑐᖅᑕᐅᔪᑦ ᑕᒪᖅᓯᒪᔪᖅᓯᐅᕐᓂᕐᒥ; 

• ᓇᓗᓇᐃᖅᓯᔪᑎᑦ ᐃᓘᓇᑎᒃ ᖃᐅᔨᒪᔭᐅᔪᓕᒫᑦ ᑐᓴᐅᒪᔪᑎᒃᓴᑦ ᑐᒃᓯᕌᖑᓯᒪᔪᑦ, ᐅᕝᕙᓗᓂᑦ 
ᐊᒃᑐᐃᔪᓐᓇᖅᑐᑦ ᖃᐅᔨᔭᐅᔪᓂᑦ ᐅᕝᕙᓗᓂᑦ ᑕᒪᖅᓯᒪᔪᖅᓯᐅᖅᑕᐅᔪᓂᑦ ᐱᔭᕇᖅᓯᔪᑎᑦ, 
ᐱᔭᐅᑎᑕᐅᓚᐅᖅᐳᑦ; ᐊᒻᒪᓗ 

• ᓇᓗᓇᐃᖅᓯᔪᑎᑦ ᑕᒪᖅᓯᒪᔪᖅᓯᐅᕐᓂᕐᒧᑦ ᐅᓂᒃᑳᓕᐊᖑᓯᒪᔪᖅ ᓱᓕᓂᕐᒥᑦ ᑐᙵᕕᖃᒃᑎᑕᐅᖕᒪᑕ. 

ᑕᒪᖅᓯᒪᔪᖅᓯᐅᕐᓂᕐᒧᑦ ᐱᓕᕆᐊᖑᓇᓱᐊᖅᑐᑦ 

ᐱᓕᕆᐊᖑᓇᓱᐊᕐᒪᑕ ᑕᑦᓱᒧᖓ ᑕᒪᖅᓯᒪᔪᖅᓯᐅᕐᓂᕐᒧᑦ ᐃᓱᒪᓕᐅᕈᑕᐅᓇᓱᐊᕐᓗᑎᒃ ᓂᕈᐊᖅᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᑦ ᐃᖃᐅᓇᐃᔭᕐᕕᖁᑎᖏᑦ ᐱᓕᕆᒋᐊᖅᑐᒥᓂᐅᒐᓗᐊᕐᒪᖔᑕ ᐊᒃᓱᐊᓘᕈᓐᓃᖅᑎᑦᑎᓇᓱᐊᕐᓗᑎᒃ 
ᓄᓇᓕᖃᕐᕕᐅᑉ ᐊᓂᐊᑦᑎᓂᖓᓂᑦ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᒻᒪᓗ ᐊᑐᕈᓐᓇᖅᓯᓇᓱᐊᕐᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᑦ, ᐃᓱᒪᒋᖃᓯᐅᑎᓗᒋᑦ ᑕᒪᒃᑯᐊ ᐊᒃᑐᐃᓂᖏᑦ ᒫᓐᓇ ᐊᒻᒪᓗ ᓯᕗᓂᒃᓴᒥ 
ᑭᖑᕚᕆᓂᐊᖅᑕᕗᑦ.  

ᐱᓕᕆᐊᖑᔪᑦ ᐊᒻᒪᓗ ᐱᓕᕆᒋᐊᖅᓂᖅ 

2016-17-ᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᐅᓄᖅᑐᑦ ᒪᓕᒐᓕᐊᖑᓯᒪᔪᓂᑦ ᑕᒪᖅᓯᒪᔪᖅᓯᐅᖅᑎᑦ 
ᐊᒡᓚᒡᕕᖏᑦ ᑲᓇᑕᓕᒫᒥ ᐃᓱᒪᓕᐅᕈᑎᖃᓕᓚᐅᕐᒪᑕ ᕿᒥᕐᕈᔪᒪᓪᓗᑎᒃ ᐊᑲᐅᙱᓕᐅᕈᑎᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᐊᒻᒪᓗ ᐋᖅᑭᒃᓯᓚᐅᖅᖢᑎᒃ ᐊᔾᔨᐸᓗᖏᓐᓂᑦ ᑕᒪᖅᓯᒪᔪᖅᓯᐅᕐᓂᕐᒧᑦ ᐱᓕᕆᔪᑕᐅᔪᑦ 
ᐊᒻᒪᓗ ᐊᐱᖅᓱᕈᑎᓂᑦ ᖃᐅᔨᓴᖅᑕᐅᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐱᓕᕆᐊᖑᒋᐊᕈᑎᖏᓐᓂᑦ 
ᐃᓗᐊᓂ ᒐᕙᒪᖏᑕ. ᑕᐃᒪᓐᓇ ᐃᓚᒋᔭᐅᓪᓗᓂ ᑖᑦᓱᒧᖓ ᐱᓕᕆᒋᐊᕈᑎᒧᑦ, ᐊᒡᓚᒡᕕᖓ 
ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐃᓱᒪᓕᐅᓕᓚᐅᕐᒪᑦ ᐱᓕᕆᔪᒪᓪᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 
ᑕᒪᖅᓯᒪᔪᖅᓯᐅᕈᒪᓪᓗᓂ ᐃᓘᓐᓇᖏᓐᓂ ᓄᓇᓕᖃᕐᕕᐅᔪᓂ. 

ᖃᐅᔨᓴᓚᐅᕋᑦᑎᒍ ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕈᑎᒃᓴᓕᐅᖅᓯᒪᓕᕋᓗᐊᕐᒪᖔᑕ ᐊᒻᒪᓗ 
ᐱᓕᕆᒋᐊᕈᑎᒋᒐᔭᖅᑕᒥᖕᓄᑦ ᐸᕐᓇᒍᑎᖃᓕᕋᓗᐊᕐᒪᖔᑕ ᐊᑐᕈᓐᓇᖅᓯᔪᑎᒋᒐᔭᖅᑕᒥᖕᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᐊᒃᓱᐊᓘᕈᓐᓃᖅᑎᑦᑎᓗᓂ ᐆᓇᖅᓯᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒥᑦ; 
ᖃᐅᔨᒪᒋᐊᖅᑕᐅᓐᓂᕋᓗᐊᕐᒪᖔᓪᓗᓐᓃᑦ ᐊᒻᒪᓗ ᐅᓂᒃᑳᓕᐅᕈᑕᐅᕙᒃᑲᓗᐊᒪᖔᓪᓗᓐᓂᑦ ᐱᕙᓪᓕᐊᑎᑕᐅᓂᖓ 
ᐊᑐᓕᖅᑎᑕᐅᓂᖓᓄᑦ ᐱᓕᕆᒋᐊᕈᑎᒃᓴᒥᖕᓂ; ᐊᒻᒪᓗ ᖃᐅᔨᓴᖅᓯᓐᓂᕋᓗᐊᕐᒪᖔᑕ ᖁᒃᓴᓇᕐᓂᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ. ᑖᓐᓇ ᑎᑎᕋᒃᓯᒪᓂᖓ ᑕᒪᖅᓯᒪᔪᖅᓯᐅᕐᓂᐅᑉ ᐱᓕᕆᐊᖃᓗᐊᑕᕐᒪᑦ ᐱᒪᕆᐅᓛᒥᑦ 
ᐊᕙᑎᓕᕆᔨᒃᑯᓐᓂ. 

ᖃᐅᔨᓴᓚᐅᕐᒥᔭᒍᑦᑕᐅᖅ ᑕᐃᒃᑯᓂᖓᓪᓗᐊᖅ ᐱᓕᕆᐊᖑᓯᒪᔪᓂᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᓐᓂᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᒥᑦ, ᐊᒻᒪᓗ ᖁᓪᓕᖅ ᐆᒪᖁᑎᓕᕆᔨᒃᑯᑦ 
ᑎᒥᖑᖅᑎᑕᐅᓯᒪᔪᒥᑦ ᐱᓕᕆᒋᐊᕐᓂᕋᓗᐊᕐᒪᖔᑕ ᒥᑭᒡᓕᒋᐊᖅᓯᓇᓱᐊᕐᓗᑎᒃ ᓄᓇᕗᑉ ᐆᓇᖅᓯᑎᑦᑎᔪᑦ ᐳᔪᕐᒥᑦ 
ᐊᓂᐊᑦᑎᓂᕐᒥᑦ ᐊᒪᓗ ᑕᑎᖃᓗᐊᕐᓂᖓᓂᑦ ᐅᖅᓱᐊᓗᖕᓂᐊᖅᑕᐅᓯᒪᔪᑦ ᐅᖅᓱᒃᓴᓂᑦ, ᒪᑯᑎᒎᓇ 
ᐆᒪᖅᑯᑎᑐᓗᐊᖏᓐᓂᕐᒥ ᐱᐅᓂᖅᓴᐅᓕᖅᑎᑦᑎᓗᑎᒃ ᐊᒻᒪᓗ ᓄᑕᔾᔨᖅᑕᖅᑐᓂᑦ ᐆᒪᖅᑯᑎᓂᒃ 
ᐱᓕᕆᒋᐊᖅᓯᒪᓕᕋᓗᐊᕐᒪᖔᑕ.  

ᖃᐅᔨᓴᓚᐅᕐᒥᔭᕗᑦᑕᐅᖅ ᑕᐃᒃᑯᐊᓪᓗᐊᖅ ᐊᑐᕈᓐᓇᖅᓯᔪᑕᐅᓇᓱᓚᐅᖅᑐᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᓐᓂᑦ, ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᒧᑦ. ᐱᓗᐊᙳᐊᖅᑐᒥᑦ, 
ᖃᐅᔨᓴᓚᐅᕐᒥᔭᕗᑦ ᐃᒪᓇᐅᓂᕋᓗᐊᕐᒪᖔᑕ ᓄᓇᐅᑉ ᖁᐊᖑᓂᖓᑕ ᐊᓯᕈᓂᖓ ᐊᑐᓕᕈᓐᓇᕐᒪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᓱᒪᒋᔭᐅᖃᓯᐅᑎᓐᓂᕋᓗᐊᕐᒪᖔᑕ ᑐᓴᖅᑎᑦᑎᔪᑕᐅᖁᓪᓗᒋᑦ 
ᓴᓇᓯᒪᓂᒃᓴᓕᖑᓂᖓᓂ ᐋᖅᑭᒃᓱᖅᓯᒪᓂᓕᐊᖑᒐᔭᖅᑐᑦ ᐊᒻᒪᓗ ᖃᐅᔨᓴᖅᑕᐅᑎᓪᓗᒋᑦ ᐃᒡᓗᖁᑎᑦ 
(ᑐᑭᓕᐅᑎᓗᒋᑦ, ᐃᓕᓐᓂᐊᕐᕕᑦ, ᐊᓐᓂᐊᕕᑦ ᐊᒻᒪᓗ ᐃᒡᓗᖃᒃᑎᑦᑎᔪᑎᑦ ᐃᒡᓗᓂᑦ). 

ᑕᒪᖅᓯᒪᔪᖅᓯᐅᕐᓂᖅ ᐱᓕᕆᐊᖃᓚᐅᕐᒪᑦ ᕿᒥᕐᕈᓂᕐᒥᑦ ᐊᒻᒪᓗ ᖃᐅᔨᓴᖅᓯᓂᕐᒥᑦ ᑎᑎᕋᒃᓯᒪᔪᖁᑎᓂᒃ, 
ᐊᐱᖅᓱᖅᓯᓂᕐᒥᑦ, ᐊᒻᒪᓗ ᓇᔪᖅᑕᐅᔪᓄᑦ ᐅᐸᒍᑎᖃᑦᑕᕐᓗᑎᒃ. ᐱᓕᕆᕕᖕᓂ ᐃᖃᓇᐃᔭᖅᑎᑦ ᐊᐱᖅᓱᖅᑕᐅᔪᑦ 
ᐱᖃᓯᐅᑎᓗᒋᑦ ᐱᖃᒃᑎᐅᖃᑕᐅᔪᑦ ᐊᒻᒪᓗ ᑭᒡᒐᖅᑐᐃᔪᑦ ᓄᓇᓕᐅᑉ ᒐᕙᒪᖏᓐᓂᑦ. ᐱᓕᕆᓚᐅᕐᒥᔪᒍᑦ 
ᐅᐸᒍᑎᖃᑦᑕᕐᓗᑕ ᐃᖃᓇᐃᔮᖃᕐᓗᑕ ᐃᖃᓗᖕᓂ ᐊᒻᒪᓗ ᓂᕈᐊᖅᑕᐅᔪᒥᓂᕐᓂᑦ ᐅᓄᖅᑐᑲᓚᖕᓂᑦ ᓄᓇᓕᖕᓂᑦ.  

ᖃᐅᔨᓴᖅᓯᓚᐅᖏᑦᑐᒍ ᐃᖃᓇᐃᔮᖑᔪᓂᑦ ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖕᓂᑦ, ᓱᕐᓗ ᒪᑯᓂᖓ 
ᑮᓇᐅᔭᓕᕆᔨᒃᑯᓐᓂᑦ, ᒐᕙᒪᓕᕆᔨᒃᑯᓐᓂᑦ, ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕋᔪᓕᕆᔨᒃᑯᓐᓂᓪᓗ, 
ᐅᕝᕙᓗᓂᑦ ᓄᓇᓕᓕᕆᔨᒃᑯᑦ ᒐᕙᒪᖏᓐᓂᑦ.  

ᖃᐅᔨᒪᔪᑕᐅᓇᓱᐊᓱᑦ 

ᖃᐅᔨᒪᔪᑕᐅᓇᓱᐊᓱᑦ ᐱᓕᕆᔪᑎᒃᓴᑦ 

ᐃᓱᒪᓕᐅᕈᑎᖃᕋᓱᐊᕐᓗᓂ ᐃᒪᓇᐃᓘᕐᓂᕋᓗᐊᕐᒪᖓᑕ ᓂᕈᐊᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᕐᕕᖁᑎᖏᑦ 
ᐱᓕᕆᓇᓱᐅᕐᓗᑎᒃ ᐊᒃᓱᐊᓘᕈᓐᓃᖅᑎᓐᓇᓱᐊᕐᓗᒍ ᓄᓇᓕᖃᕕᐅᑉ ᐊᓂᐊᑦᑎᓂᖏᓐᓂᑦ ᐆᓇᖅᓯᕙᓪᓕᐊᑎᑦᑎᔪᑦ ᐳᔪᕐᒥᑦ ᐊᒻᒪᓗ 

ᐊᑐᕈᓐᓇᖅᓯᓗᓂᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑦ ᐊᒃᑐᐄᔪᑦ, ᐃᓱᒪᒋᖃᓯᐅᑎᓗᒋᑦ ᒪᑯᐊ ᐊᒃᑐᐃᓂᑦ ᒫᓐᓇ ᐊᒻᒪᓗ 
ᓯᕗᓂᒃᓴᑦᑎᓐᓂ ᑭᖑᕚᕆᓂᐊᖅᑕᑦᑎᓐᓂᑦ, ᐊᑐᓚᐅᕋᑦᑎᒍ ᒪᑯᐊ ᖃᐅᔨᒪᔪᑕᐅᓇᓱᐊᓲᑦ: 

ᓄᓇᕗᑦ ᒐᕙᒪᒃᑯᑦ ᐊᒃᓱᐊᓘᕈᓐᓃᖅᑎᑦᑎᓂᕐᒧᑦ 
ᑐᕌᒐᖃᕋᓱᐊᓕᕐᒪᑕ ᐆᓇᖅᓯᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ. 

• ᕚᓐᑯᕚ ᓇᓗᓇᐃᖅᓯᕗᖅ ᓴᓗᒪᓗᓂ ᐱᕈᕐᓂᖅ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ, 2016 

• ᐃᑯᓐᒪᑏᑦ: ᓄᓇᕗᑦ ᒐᕙᒪᒃᑯᑦ ᐆᒪᖁᑎᓂ ᐱᓕᕆᒋᐊᕈᑎᒃᓴᑦ, 
2007 

• ᐅᐸᒋᐊᖅᑕᕗᑦ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᑦ 
ᐊᒻᒪᓗ ᐊᑐᖅᑕᐅᔪᓐᓇᖅᓯᒐᔭᕐᓂᖏᑦ ᓄᓇᕗᒻᒥ 2011 

• ᐱᖃᓯᐅᑎᔭᐃᓐᓇᕆᓗᒋᑦ-ᓄᓇᓕᖃᕐᕕᓕᒪᑦ 
ᐊᑐᕈᓐᓇᖅᓯᒐᔭᕐᓂᖏᓐᓄᑦ ᐱᓕᕆᒋᐊᕈᑎᒃᓴᑦ: ᓯᕗᒧᒃᐸᓪᓕᐊᓗᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᑐᕈᓐᓇᖅᓯᓗᒋᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ, 2011 

• ᐊᒃᓱᐊᓘᕈᓐᓃᖅᑎᑦᑎᓂᕐᒧᑦ ᑎᑭᑕᐅᔪᒪᔪᖅ ᐊᑐᐊᖅᑕᐅᓪᓗᐊᑕᓱᖅ: 
ᐊᑐᖅᑕᐅᓪᓗᐊᑕᓱᖅ ᑲᓇᑕᓕᒫᒥ ᐊᒻᒪᓗ ᓄᓇᓕᕐᔪᐊᖓᖃᑎᒋᓂ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᒃᓱᐊᓘᕈᓐᓃᖅᑎᑦᑎᓂᕐᒧᑦ 
ᑎᑭᑕᐅᔪᒪᔪᖅ, ᓄᓇᕐᔪᐊᒥ ᐱᓕᕆᒋᖃᕈᑎᒃᓴᓕᕆᔨᒃᑯᑦ 
ᐃᖃᓇᐃᔭᕕᖁᑎᖓ, 2014 

ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕈᑎᒃᓴᖃᕐᒪᑦ 
ᑐᑭᓯᓇᑦᑎᐊᖅᑐᓂᒃ ᐊᒻᒪᓗ ᖃᐅᔨᓴᒐᒃᓴᐅᓪᓗᑎᒃ 
ᑐᕌᒃᑕᐅᓇᓱᐊᖅᑐᑦ ᐊᒻᒪᓗ ᑕᒪᒃᑯᓄᙵᖓᔪᑦ 
ᐱᓕᕆᒋᐊᕈᑎᒃᓴᓄᑦ ᐸᕐᓇᒍᑎᑦ ᐃᒪᓇᐃᓘᕈᑕᐅᔪᒪᓪᓗᑎᒃ  

• ᐱᓕᕆᔪᑕᐅᓗᑎᒃ ᐱᓕᕆᐊᖑᔪᒪᔪᓂᑦ 
ᐊᒃᓱᐊᓘᕈᓐᓃᖅᑎᑕᐅᓗᓂ 
(ᐊᒃᓱᐊᓘᕈᓐᓃᖅᑎᑕᐅᓗᓂ) ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᖅ, ᐊᒻᒪᓗ 

• ᐊᑐᕈᓐᓇᖅᓯᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. 

• ᕚᓐᑯᕚ ᓇᓗᓇᐃᖅᓯᕗᖅ ᓴᓗᒪᓗᓂ ᐱᕈᕐᓂᖅ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ, 2016 

• ᐃᑯᒻᒪᑏᑦ: ᓄᓇᕗᑦ ᒐᕙᒪᒃᑯᑦ ᐆᒪᖁᑎᓂ ᐱᓕᕆᒋᐊᕈᑎᒃᓴᑦ, 
2007 

• ᐅᐸᒋᐊᖅᑕᕗᑦ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᑦ 
ᐊᒻᒪᓗ ᐊᑐᖅᑕᐅᔪᓐᓇᖅᓯᒐᔭᕐᓂᖏᑦ ᓄᓇᕗᒻᒥ 2011 

• ᐱᖃᓯᐅᑎᔭᐃᓐᓇᕆᓗᒋᑦ-ᓄᓇᓕᖃᕐᕕᑦ 
ᐊᑐᕈᓐᓇᖅᓯᒐᔭᕐᓂᖏᓐᓄᑦ ᐱᓕᕆᒋᐊᕈᑎᒃᓴᑦ: ᓯᕗᒧᒃᐸᓪᓕᐊᓂᖅ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᑐᕈᓐᓇᖅᓯᓂᖅ ᑲᓇᑕᐅᑉ 
ᐅᑭᐅᖅᑕᖅᑐᖓᓂ, 2011 

• ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᒧᑦ ᒪᓕᒐᖅ 

ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᓯᕗᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᖁᒃᓴᓇᕈᑎᖏᓐᓂᑦ, 
ᐊᒃᑐᐃᓂᖏᓐᓂᑦ, ᐊᒻᒪᓗ ᒪᓂᒪᑐᐃᓐᓇᕐᓂᖏᓐᓂᑦ 
ᒐᕙᒪᒃᑯᑦ- ᐊᒻᒪᓗ ᐃᒻᒥᒃᑰᖓᓂᖏᓐᓂ-
ᓇᓗᓇᐃᖅᑕᐅᓯᒪᑦᑎᐊᖅᑐᑦ ᖃᓄᑎᒋᐅᓂᖏᑦ. 

• ᐅᐸᒋᐊᖅᑕᕗᑦ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᑦ 
ᐊᒻᒪᓗ ᐊᑐᖅᑕᐅᔪᓐᓇᖅᓯᒐᔭᕐᓂᖏᑦ ᓄᓇᕗᒻᒥ 2011 

• ᐱᖃᓯᐅᑎᔭᐃᓐᓇᕆᓗᒋᑦ-ᓄᓇᓕᖃᕐᕕᑦ 
ᐊᑐᕈᓐᓇᖅᓯᒐᔭᕐᓂᖏᓐᓄᑦ ᐱᓕᕆᒋᐊᕈᑎᒃᓴᑦ: ᓯᕗᒧᒃᐸᓪᓕᐊᓗᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᑐᕈᓐᓇᖅᓯᓂᕐᒥᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ, 2011 

ᖃᐅᔨᒪᔪᑕᐅᓇᓱᐊᓱᑦ ᐱᓕᕆᔪᑎᒃᓴᑦ 

ᐃᓱᒪᓕᐅᕈᑎᖃᕋᓱᐊᕐᓗᓂ ᐃᒪᓇᐃᓘᕐᓂᕋᓗᐊᕐᒪᖓᑕ ᓂᕈᐊᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᕐᕕᖁᑎᖏᑦ 
ᐱᓕᕆᓇᓱᐅᕐᓗᑎᒃ ᐊᒃᓱᐊᓘᕈᓐᓃᖅᑎᓐᓇᓱᐊᕐᓗᒍ ᓄᓇᓕᖃᕕᐅᑉ ᐊᓂᐊᑦᑎᓂᖏᓐᓂᑦ ᐆᓇᖅᓯᕙᓪᓕᐊᑎᑦᑎᔪᑦ ᐳᔪᕐᒥᑦ ᐊᒻᒪᓗ 

ᐊᑐᕈᓐᓇᖅᓯᓗᓂᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑦ ᐊᒃᑐᐄᔪᑦ, ᐃᓱᒪᒋᖃᓯᐅᑎᓗᒋᑦ ᒪᑯᐊ ᐊᒃᑐᐃᓂᑦ ᒫᓐᓇ ᐊᒻᒪᓗ 
ᓯᕗᓂᒃᓴᑦᑎᓐᓂ ᑭᖑᕚᕆᓂᐊᖅᑕᑦᑎᓐᓂᑦ, ᐊᑐᓚᐅᕋᑦᑎᒍ ᒪᑯᐊ ᖃᐅᔨᒪᔪᑕᐅᓇᓱᐊᓲᑦ: (ᑲᔪᓯᑎᑕᐅᔪᖅ) 

 • ᕚᓐᑯᕚ ᓇᓗᓇᐃᖅᓯᕗᖅ ᓴᓗᒪᓗᓂ ᐱᕈᕐᓂᖅ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ, 2016 

• ᐋᖅᑭᒃᓱᖅᓯᒪᓂᖅ ᐊᐅᓚᑦᑎᓂᕐᒧᑦ ᖁᒃᓴᓇᖅᑐᓂᑦ, ᑮᓇᐅᔭᓕᕆᔨᑦ 
ᑲᑎᒪᔨᖏᑦ ᑲᓇᑕᒥ ᐊᐅᓚᑦᑎᕕᖓᓂ, 2010 

ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᕗᑦ ᓂᕈᐊᖅᑕᐅᓯᒪᔪᓂ 
ᐊᒃᓲᓗᐊᕈᓐᓃᖅᑎᑦᑎᔪᑎᓂᑦ ᐊᒻᒪᓗ 
ᐊᑐᕈᓐᓇᖅᓯᔪᑕᐅᒐᔭᖅᑐᓂᑦ ᐱᓕᕆᒋᐊᕈᑎᓂᑦ. ᒐᕙᒪᒃᑯᑦ 
ᖃᐅᔨᒪᒋᐊᖅᓯᕗᑦ ᐊᑐᓕᖅᑎᑕᐅᔪᑎᖏᓐᓂᑦ ᐊᒻᒪᓗ 
ᐅᓂᒃᑳᓕᐅᕐᕕᒃᓴᖓᒍᑦ ᐅᓂᒃᑳᓕᐅᖅᐸᒡᓗᑎᒃ 
ᐱᓕᕆᐊᕆᕙᓪᓕᐊᔭᒥᖕᓂᑦ. 

• ᐃᑯᒻᒪᑏᑦ: ᓄᓇᕗᑦ ᒐᕙᒪᒃᑯᑦ ᐆᒪᖁᑎᓂ ᐱᓕᕆᒋᐊᕈᑎᒃᓴᑦ, 
2007 

• ᐅᐸᒋᐊᖅᑕᕗᑦ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᑦ 
ᐊᒻᒪᓗ ᐊᑐᖅᑕᐅᔪᓐᓇᖅᓯᒐᔭᕐᓂᖏᑦ ᓄᓇᕗᒻᒥ 2011 

• ᐊᒃᓲᓗᐊᕈᓐᓃᖅᑎᑦᑎᓂᕐᒧᑦ ᑎᑭᑕᐅᔪᒪᔪᑦ ᐊᑐᖅᑕᐅᓪᓗᐊᑕᓱᑦ: 
ᓈᓴᐅᓯᕆᓂᑦ ᐊᒻᒪᓗ ᐅᓂᒃᑳᓕᐅᕐᓂᑦ ᐱᓕᕆᔪᑕᐅᓪᓗᐊᑕᓱᑦ 
ᑲᓇᑕᓕᒫᒥ ᐊᒻᒪᓗ ᓄᓇᓕᐅᖃᑎᒋᓂ ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᒃᓱᐊᓘᕈᓐᓂᖅᑎᑦᑎᓂᕐᒧᑦ ᑎᑭᑕᐅᔪᒪᔪᑦ, ᓄᓇᕐᔪᐊᒥ 
ᐱᓕᕆᒋᐊᕈᑎᒃᓴᓂᑦ ᐃᖃᓇᐃᔭᕐᕕᒃ, 2014 

• ᓄᓇᕐᔪᐊᓕᒫᒥ ᐃᖃᓇᐃᔭᕐᕕᖕᓂ ᐱᓕᕆᔪᑎᓕᐊᖑᓯᒪᔪᑦ 
ISO 14001 2015 ᐱᓕᕆᔪᑎᓕᐊᕆᓯᒪᔪᖅ ᐊᕙᑎᓕᕆᓂᕐᒥᑦ 
ᐊᐅᓚᑦᑎᓂᕐᒧᑦ ᐱᓕᕆᔪᑎᑦ, ᓄᓇᕐᔪᐊᓕᒫᒥ ᐃᖃᓇᐃᔭᕐᕕᖕᓂ 
ᐱᓕᕆᔪᑎᓕᐊᖑᓯᒪᔪᓄᑦ 

• G4 ᑲᔪᓯᑎᑕᐅᔪᓐᓇᕐᓂᖓ ᐅᓂᒃᑳᓕᐅᕐᓂᕐᒧᑦ ᐊᔪᕆᒃᓯᐅᔨᓯᒪᔪᑦ: 
ᐅᓂᒃᑳᓕᐅᕐᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᒻᒪᓗ 
ᐱᕆᔪᑎᓕᐊᕆᓯᒪᔪᑦ ᓴᕿᑕᐅᔪᑎᖏᑦ, ᓄᓇᕐᔪᐊᓕᒫᒥ 
ᐅᓂᒃᑳᓕᐅᕐᓂᕐᒧᑦ ᐱᓕᕆᒋᐊᕈᑎᑦ, 2015 

ᐱᓕᕆᕕᐅᔭᕆᐊᓕᒃ ᐱᓕᕆᕕᐅᔪᖅ ᑕᒪᖅᓯᒪᔪᖅᓯᐅᕐᓂᒧᑦ 

ᑕᒪᖅᓯᒪᔪᖅᓯᐅᕐᓂᖅ ᐱᓕᕆᐊᖃᓚᐅᕐᒪᑦ ᐱᓕᕆᕕᐅᔭᕆᐊᓕᖕᒥ ᐊᑯᓐᓂᖓᓂ 1 ᔭᓄᐊᕆ 2011 ᐊᒻᒪᓗ 
31 ᒪᐃ 2017. ᑕᒪᓐᓇ ᐱᓕᕆᕕᐅᔭᕆᐊᖃᓚᐅᕐᒪᑦ ᑕᒪᖅᓯᒪᔪᖅᓯᐅᖅᑎᒃᑯᓐᓂᑦ ᐱᔭᕇᒃᓯᕕᐅᓂᖓ ᐊᑐᖅᐳᖅ. 
ᑕᐃᒪᐃᒃᑲᓗᐊᖅᑎᓗᒍ, ᑐᑭᓯᑦᑎᐊᕐᓂᖅᓴᐅᔪᒪᔪᖃᒃᐸᑦ ᐅᖃᐅᑎᒋᔭᑦᑎᓐᓂᑦ ᐱᓕᕆᐊᕆᔭᑦᑎᓐᓂ 
ᑕᒪᖅᓯᒪᔪᖅᓯᐅᕐᓂᕐᒧᑦ, ᖃᐅᔨᓴᖅᓯᓚᐅᕐᒥᔪᒍᑦ ᑕᐃᑯᓂᖓᓪᓗᐊᖅ ᐱᓕᕆᐊᖑᔪᓂᑦ 
ᐱᓕᕆᒋᐊᓕᕐᕕᐅᓚᐅᖅᑐᓂ ᐱᒋᐊᕐᕕᐅᓪᓗᓂ ᐅᓪᓗᖓᓂᑦ ᑕᒃᑯᐊ ᐱᓕᕆᐊᖑᕕᒋᔭᖏᑕ ᐊᒻᒪᓗ 
ᑕᐃᒃᑯᐊᓪᓗᐊᖅ ᐱᓕᕆᐊᖑᔪᑦ ᒪᓕᓚᐅᕐᒪᑕ ᐃᓱᓕᓐᓂᖓᓂ ᐅᓪᓗᖓᑕ ᑕᒪᑐᒪ ᐱᓕᕆᐊᖑᕕᒋᔭᖓᓂ 
ᑎᑭᓪᓗ ᐅᑐᐱᕆ 2017. 

ᐅᓪᓗᖓ ᐅᓂᒃᑳᓕᐅᕕᐅᔪᑦ 

ᐱᓚᐅᕋᑦᑕ ᓇᒪᒃᑐᓂᒃ ᐊᒻᒪᓗ ᐊᑐᕈᓐᓇᖅᑕᑦᑎᓐᓂᑦ ᑕᒪᖅᓯᒪᔪᖅᓯᐅᓂᕐᒧᑦ ᖃᐅᔨᒪᔪᑕᐅᔪᓐᓇᖅᑐᓂᒃ 
ᑐᙵᕕᐅᓪᓗᒋᑦ ᐱᔭᕇᒃᓯᔪᑎᕗᑦ 22 ᑎᓯᐱᕆ 2018-ᒥ, ᐊᑐᕚ, ᑲᓇᑕᒥ. 

ᑕᒪᖅᓯᒪᔪᖅᓯᐅᑎᑦ ᐱᓕᕆᖃᑎᒋᑦ 

ᐊᙵᔪᖃᒃ: ᔨᒻ ᒪᒃᑭᓐᔨ 
ᑐᑭᒧᐊᒃᑎᑦᑎᔨ: ᓕᓕᐊᓐ ᑲᑦᓄᐃᕐ 

ᓴᒥᕋ ᑐᕋᐱᐅ 
ᒥᕐᑭᕕᐊ ᐃᓵᒃ 
ᓱᐱᐊ ᑯᕼᓐ 
ᐊᑐᕆᐃᓐᓂ ᓯᑲᑦ  

ᑎᑎᖅᑐᖅᓯᒪᔪᑦ ᐊᑐᓕᖁᔨᔾᔪᑏᑦ 

ᑕᑯᓂᐊᖅᑕᑎᑦ ᑎᑎᕋᒃᓯᒪᔪᑦ ᑎᑎᖅᑕᐅᓯᒪᔪᑦ ᐊᑐᓕᖁᔨᔪᑎᑦ ᑭᐅᔪᑕᐅᔪᓪᓗ ᑕᑯᔭᐅᔪᓐᓇᖅᐳᑦ ᑖᒃᑯᓇᓂ 
ᐅᓂᒃᑳᓕᐅᕆᓯᒪᔪᓂ. ᑎᑎᕋᒃᓯᒪᔪᑦ ᓈᓴᐅᑕ ᓯᕗᓂᖓᓂᑦᑐᖅ ᐊᑐᓕᖁᔨᔪᑎᑦ ᓇᓗᓇᐃᖅᓯᓯᒪᕗᑦ 
ᓇᒦᓐᓂᖓᓂᑦ ᐊᑐᓕᖁᔨᔪᑎᐅᑉ ᐅᓂᒃᑳᓕᐊᖑᓯᒪᔪᓂ, ᐊᒻᒪᓗ ᓈᓴᐅᑕ ᑐᑭᓯᓇᖅᓯᑎᑦᑎᔪᑎᐅᑉ 
ᓇᓗᓇᐃᖅᓯᖕᒪᑦ ᓇᒦᓐᓂᖓᓂᑦ ᑕᒪᒃᑯᓄᙵᖓᔪᑦ ᐅᖃᖃᑎᒌᒍᑕᐅᔪᑦ. 

ᐊᑐᓕᖁᔨᔪᑎ ᑭᐅᔪᑎ 

ᐸᕐᓇᖕᓂᖅ ᐊᒻᒪᓗ ᐅᐸᓗᖓᐃᔭᕐᓂᖅ 

36. ᐊᕙᑎᓕᕆᔨᒃᑯᑦ, ᐱᓕᕆᖃᑎᖃᕐᓗᑎᒃ 
ᐊᓯᒥᖕᓂᑦ ᐱᓪᓗᐊᑕᕐᓂᑦ ᐱᓕᕆᕕᖕᓂᑦ, 
ᐋᖅᑭᒃᓯᔭᕆᐊᓕᐅᒐᓗᐊᑦ ᐊᑐᓕᖅᑎᑦᑎᔪᑎᑦ 
ᐱᕙᒌᔭᕈᑎᖏᓐᓂᑦ ᓄᓇᕗᑦ ᒐᕙᒪᒃᑯᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ 
ᐱᓕᕆᒋᐊᕈᑎᒃᓴᖏᓐᓂᑦ ᐃᒪᓐᓇᐃᓘᕋᔭᖅᑐᓂᒃ 

• ᓇᓗᓇᐃᖅᓯᓗᑎᒃ ᓯᕗᓪᓕᐅᑎᔭᕆᐊᓕᖕᓂᑦ 
ᐃᓚᒋᔭᐅᓗᑎᒃ ᐊᓯᔾᔨᓂᐅᓴᖏᓪᓗᑎᒃ 
ᐱᓕᕆᒋᐊᕈᑎᒃᓴᓂᑦ, 
ᐱᔭᕇᒃᓯᒪᕕᐅᖁᔭᐅᔪᓂᑦ, ᐊᒻᒪᓗ 
ᐊᑭᖏᓐᓂᑦ; 

• ᐱᖃᓯᐅᔾᔨᓗᑎᒃ ᐊᒃᓱᐊᓘᕈᓐᓃᖅᑎᑦᑎᓂᕐᒥᑦ 
ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᕐᒥᑦ; 

• ᓇᓗᓇᖏᑦᑎᐊᖅᑐᒥᑦ ᓇᓗᓇᐃᖅᓯᒪᓗᑎᒃ 
ᐃᖃᓇᐃᔮᕆᔭᐅᔪᓂᑦ ᐊᒻᒪᓗ 
ᑲᒪᒋᔭᕆᔭᐅᔪᓂᑦ, ᐱᖃᓯᐅᑎᓗᒋᑦ ᑭᓇᑦ 
ᑲᒪᒋᔭᖃᕐᒪᖔᑦ ᖃᐅᔨᒪᒋᐊᖅᓯᓂᕐᒥᑦ 
ᐊᑐᓕᖅᑎᑦᑎᔪᑎᓂᑦ ᐱᕙᒌᔭᕈᑎᓂᑦ ᐊᒻᒪᓗ 
ᓵᑕᒃᓴᔪᓐᓇᕋᔭᖅᑐᓂᒃ ᐊᑐᓕᖅᑎᑦᑎᓂᕐᒧᑦ 
ᐱᓕᕆᒋᐊᕐᓂᕐᒧᑦ; ᐊᒻᒪᓗ 

• ᖃᐅᔨᒪᒋᐊᖅᑕᐅᔭᕆᐊᖃᕐᒪᑕ ᐊᒻᒪᓗ 
ᐅᓂᒃᑳᓕᐊᖑᕙᒡᓗᑎᒃ ᐱᕙᒌᔭᕈᑎᑦ 
ᐱᕙᓪᓕᐊᓂᖏᑦ. 

ᐱᕙᒌᔭᕈᑎᑦ 
ᐃᓱᒪᒃᓴᖅᓯᐅᕈᑎᖃᒃᓯᒪᔭᕆᐊᖃᕐᒪᑕ 
ᐱᓕᕆᐊᖑᓯᒪᔪᓂᑦ ᐅᓪᓗᒥᒧᑦ ᐊᒻᒪᓗ 
ᑐᓴᖅᑎᑕᐅᓯᒪᓗᑎᒃ ᖃᐅᔨᓴᖅᓯᔪᑕᐅᓯᒪᔪᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᖁᒃᓴᓇᕈᑎᔪᓂᑦ. (19–35) 

ᐊᕙᑎᓕᕆᔨᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. ᐊᕙᑎᓕᕆᔨᒃᑯᑦ, 
ᐅᑯᑎᒎᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐅᓚᑦᑎᕕᖓᒍᑦ, 
ᐱᓕᕆᖃᑎᖃᕐᓂᐊᕐᓗᑎᒃ ᐊᓯᒥᖕᓂᑦ ᐱᓪᓗᐊᑕᕐᓂᑦ ᐱᓕᕆᕕᖕᓂᑦ 
ᓇᓗᓇᖅᓯᓇᓱᐊᕐᓗᑎᖏᑦ ᓯᕗᓪᓕᐅᑎᔭᕆᐊᓕᖕᓂᑦ, ᐊᓯᔾᔨᖅᑕᖏᑦᑐᓂᑦ 
ᐱᓕᕆᒋᐊᕈᑎᒃᓴᓂᑦ, ᐱᔭᕇᕐᕕᒃᓴᓂᑦ, ᐊᑭᖏᓐᓂᑦ, ᐊᒻᒪᓗ 
ᐊᑐᓕᖅᑎᑦᑎᔪᑎᓄᑦ ᐱᕙᒌᔭᕈᑎᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐱᓕᕆᒋᐊᕈᑎᒃᓴᓂᑦ. ᑕᒪᒃᑯᐊ ᐱᓕᕆᒋᕈᑎᒃᓴᐃᑦ ᑐᕌᑎᑕᐅᖕᒪᑕ 
ᐱᓕᕆᒋᐊᕈᑕᐅᔪᒪᓪᓗᑎᒃ ᓄᓇᕗᑉ ᐆᓇᖅᓯᕙᓪᓕᐊᑎᑦᑎᔪᖅ 
ᐳᔪᕐᒥᑦ ᐊᓂᐊᑦᑎᓂᖏᓐᓂᑦ, ᑕᑎᖃᓗᐊᕐᓂᖓᓂᑦ ᐅᖅᓱᐅᓗᒃᑐᖅᑐᓄᑦ 
ᐅᖅᓱᒃᓴᓂᑦ, ᐊᒻᒪᓗ ᐃᖃᓇᐃᔭᖃᕐᓗᓂ ᐊᑐᓕᕋᔭᕐᓂᕐᒥᑦ ᐊᒻᒪᓗ 
ᐊᑐᖏᑎᑦᑎᓇᓱᐊᕐᓂᕐᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ. 

ᓯᓚᐅᑉ ᐊᓯᔾᔨᖅᐸᓕᐊᓂᖓᓂ ᐊᐅᓚᑦᑎᕕᒃ ᓴᕿᑕᐅᓚᐅᖅᓯᒪᖕᒪᑦ 
ᓄᕕᐱᕆ 2016-ᒥ ᐊᒻᒪᓗ ᑕᐃᒪᖓᓂᑦ ᐃᖃᓇᐃᔮᖃᒃᓯᒪᓕᖅᖢᓂ 
ᐊᔾᔨᒌᖏᑦᑐᓂᒃ ᑐᙵᕕᓕᖕᓂᑦ ᓴᓇᔭᒃᓴᓂᑦ ᑖᒃᑯᑎᒎᓇᓗ 
ᐋᖅᑭᒃᑕᐅᑦᑎᐊᕋᔭᕐᒪᑕ ᐊᕙᑎᓕᕆᔨᒃᑯᑦ 
ᐱᓕᕆᐊᕆᔭᕐᓂᖅᓯᑎᑦᑎᒐᕙᕐᒪᑕ ᐱᓕᕆᒋᐊᕈᓐᓇᖅᓯᔪᑎᒋᒐᔭᖅᒪᒋᑦ 
ᐊᑐᓕᖁᔨᔪᑎᓂᑦ. ᐅᐸᓗᖓᐃᔭᕐᕈᑎᑦ ᐃᖃᓇᔭᕆᓗᒋᑦ ᓄᓇᓕᑦ 
ᐆᒪᖅᑯᑎᓂ ᐱᕙᒌᔭᕈᑎᖃᕐᓂᕐᖏᑦ, ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ 
ᐊᓂᐊᑦᑎᓂᖏᓐᓂᑦ, ᐊᒻᒪᓗ ᐊᑐᖅᑕᐅᖔᕈᓐᓇᕋᔭᖅᑐᓂᑦ ᐆᒪᖅᑯᑎᓂᑦ 
ᐱᓕᕆᐊᖑᔪᓂᑦ ᐃᑲᔪᕋᔭᕐᒪᑕ ᓄᓇᕗᑦ ᒐᕙᒪᒃᑯᓐᓂᑦ 
ᓇᓗᓇᖅᓯᔪᓐᓇᖅᓯᑎᑕᐅᓗᑎᒃ ᐊᑐᓚᕆᒍᓇᖅᑐᓂᑦ ᐊᒻᒪᓗ 
ᐊᑐᕋᒃᓴᐅᔪᓂᑦ ᐆᓇᖅᓯᕙᓪᓕᐊᑎᑦᑎᔪᖅ ᐳᔪᕐᒥᑦ ᐊᓂᐊᑦᑎᓂᕐᒧᑦ 
ᑐᕌᒃᑕᐅᔪᒪᔪᓂᑦ. 

49. ᐊᕙᑎᓕᕆᔨᒃᑯᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᐊᐅᓚᑦᑎᕕᖓ, 
ᐱᓕᕆᖃᑎᖃᓗᓂ ᐊᓯᖏᓐᓂᑦ ᓄᓇᕗᑦ 
ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂᑦ, 
ᖃᐅᔨᓴᖅᓯᔭᕆᐊᖃᕋᓗᐊᕐᒪᑕ ᐊᒻᒪᓗ 
ᓲᖑᓕᕇᒡᓂᖏᓐᓂᑦ ᖁᒃᓴᓇᕐᓂᖏᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᓄᓇᕗᑦ ᒪᓕᒡᓗᒋᑦ 
ᐊᒃᑐᐃᑐᐃᓇᕆᐊᖃᕐᓂᖏᑦ ᐊᒻᒪᓗ ᖃᓄᑎᒋ 

ᐊᕙᑎᓕᕆᔨᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. ᐊᕙᑎᓕᕆᔨᒃᑯᑦ 
ᐃᖃᓇᐃᔭᖃᑎᖃᕈᒪᓪᓗᑎᒃ ᐊᓯᒥᖕᓂᑦ ᓄᓇᕗᑦ ᒐᕙᒪᒃᑯᑦ 
ᐃᖃᓇᐃᔭᕐᕕᖁᑎᖏᓐᓂᑦ ᐊᒻᒪᓗ ᓯᓚᑖᓂᑦᑐᓂᑦ ᑎᒥᖑᖅᓯᒪᔪᓂᑦ 
ᓇᓗᓇᐃᖅᑕᐅᖁᓗᒋᑦ ᐊᒻᒪᓗ ᓲᖑᓕᕆᓕᖅᑎᑕᐅᖁᓪᓗᒋᑦ ᓯᓚᐅᑉ 
ᐊᓯᔾᔨᖅᕋᓪᓕᐊᓂᖏᑕ ᖁᒃᓴᓇᕐᓂᖏᑦ ᐊᒻᒪᓗ ᐅᓗᕆᐊᓇᕈᓐᓇᕐᓂᖏᑦ 
ᓄᓇᕗᒻᒧᑦ. 

ᐊᑐᓕᖁᔨᔪᑎ ᑭᐅᔪᑎ 

ᐊᑐᑐᐃᓐᓇᕆᐊᖃᕐᒪᖔᑕ. ᐱᔭᕇᒃᓯᔪᑎᖏᑦ 
ᑖᑦᓱᒪ ᖃᐅᔨᓴᖅᓯᓂᐅᑦ 
ᐊᑐᖅᑕᐅᔭᕆᐊᖃᕋᓗᐊᖅᐳᑦ 
ᑐᓴᖅᑎᑦᑎᔪᑕᐅᓗᑎᒃ ᓯᕗᓂᒃᓴᒥ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ 
ᓯᕗᓪᓕᐅᑎᔭᕆᐊᓕᖕᓂᑦ ᐊᒻᒪᓗ 
ᐱᓕᕆᒋᐊᕈᑎᒃᓴᓂᑦ. (37–48) 

ᐊᕙᑎᓕᕆᔨᒃᑯᑦ ᑲᑎᖃᑎᒌᒃᑎᑦᑎᓂᐊᕐᒪᑕ ᐱᖃᓯᐅᑎᔭᐃᓇᕆᓗᒋᑦ-
ᐅᑭᐅᖅᑕᖅᑐᕐᒥ ᑲᑎᒪᔩᑦ ᒫᔨ 2018-ᒥ ᐅᖃᓪᓚᐅᑎᖃᕐᓗᑎᒃ ᓄᓇᐅᑉ 
ᖁᐊᖑᓂᖓᑕ ᖁᒃᓴᓇᓂᖓᓂᑦ ᓄᓇᙳᐊᓕᐅᓂᕐᒥᑦ. ᑕᒪᓐᓇ 
ᑲᑎᖃᑎᒌᒃᑎᑦᑎᒐᔭᕐᒪᑦ ᐅᑭᐅᖅᑕᖅᑐᕐᒥ ᓄᓇᓕᖕᓂᑦ ᐊᒻᒪᓗ 
ᒐᕙᒪᒃᑯᓐᓂ ᐃᓱᒪᓕᐅᖅᑎᓂᑦ ᑲᑎᓪᓗᑎᒃ ᐃᓱᒪᓕᐅᕈᑎᖃᕋᔭᕐᒪᑕ 
ᖁᒃᓴᓇᖅᑐᓂᑦ, ᐱᓕᕆᒋᐊᕐᕕᒃᓴᓂᑦ, ᐊᒻᒪᓗ ᐊᑐᓕᖁᔨᔪᑎᓂᑦ 
ᐊᐅᓚᑦᑎᑦᑎᐊᕈᑕᐅᒐᔭᖅᑐᓂᑦ ᐊᒻᒪᓗ ᐱᓕᕆᒋᐊᕈᑕᐅᒐᔭᕐᓗᑎᒃ 
ᓄᓇᐅᑉ ᖁᐊᖑᓂᖓᑕ ᐊᐅᒃᐸᓪᓕᐊᓕᕐᓂᖓᓂᑦ ᐊᒻᒪᓗ ᐊᓯᖏᓐᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑕ ᖁᒃᓴᓇᕐᓂᖏᓐᓂᑦ. ᐱᐅᓛᑦ ᐱᓕᕆᔪᓰᑦ 
ᐊᒻᒪᓗ ᐃᓕᓴᔪᑎᑦ ᐃᓕᑕᐅᔪᑦ ᑕᕙᖓᑦ ᐃᓕᓴᖃᑎᒌᒃᑐᓂᑦ 
ᐃᑲᔪᕋᔭᕐᒪᑕ ᑐᓴᐅᒪᓕᖅᑎᑦᑎᓗᑎ ᓯᕗᓂᒃᓴᒥ ᐃᖃᓇᐃᔮᖑᒐᔭᖅᑐᓂᑦ 
ᐱᓕᕆᐊᖑᓇᓱᐊᖅᑎᓪᓗᒋᑦ ᐊᓯᖏᑦ ᓇᓗᓇᐃᖅᑕᐅᔪᑦ ᖁᒃᓴᓇᖅᑐᑦ. 
ᐃᓚᒋᒃᑲᓐᓂᕐᓗᓂᐅᒃ ᐃᖃᓇᐃᔭᖑᒐᔭᖅᑐᖅ 
ᐱᒋᐊᕐᕕᒃᓴᖃᒃᑎᑕᐅᒐᔭᕐᒪᑦ ᐱᕙᓪᓕᐊᑎᑦᑎᓂᐅᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᖁᒃᓴᓇᕐᓂᖓᓂᑦ 
ᐊᒃᓱᐊᓘᕈᓐᓃᖅᑎᑦᑎᔪᑕᐅᓇᓱᐊᕐᓗᓂ ᖃᐅᔨᒪᔪᑕᐅᓇᓱᐊᓲᑎᒍ 
ᐃᓱᒪᓕᐅᕐᓂᕐᒧᑦ. 

ᐱᓕᕆᒌᐊᕐᓂᑦ 

64. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐊᑐᖅᑕᐅᑎᑦᑎᓚᕆᒋᐊᓕᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐃᒪᓐᓇᐅᓂᐊᕐᓂᕋᒃᑕᐅᔪᑎᖏᑦ 
ᐃᓚᓕᐅᑎᔭᐅᖁᓪᓗᒋᑦ ᓄᓇᓕᕆᕕᐅᔪᓄᑦ 
ᖃᐅᔨᓴᖅᓯᔪᑎᓄᑦ ᑕᐃᒪᓇᐅᔭᕆᐊᖃᑐᐊᖅᐸᑕ. 
(58–63) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐱᔭᐅᑎᑦᑎᓂᐊᕐᒪᑕ ᐱᓕᕆᔪᑎᓂᑦ ᐱᔭᐅᓚᕆᖁᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐃᒪᓇᐃᓂᐊᕐᓂᕋᐃᔪᑎᑦ 
ᐃᓚᓕᐅᑎᔭᐅᖁᓪᓗᒋᑦ ᓄᓇᓕᕆᕕᐅᔪᓂᑦ ᖃᐅᔨᓴᖅᓯᓂᕐᒧᑦ 
ᑕᐃᒪᓇᐅᔭᕆᐊᖃᑐᐊᖅᐊᑕ ᓯᕗᒧᐊᒃᐸᓪᓕᐊᔪᖅ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐃᓚᓕᐅᔾᔨᓂᐊᓕᕐᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᒪᓇᐅᓂᐊᕐᓂᕋᐃᔪᑎᖏᓐᓂᑦ ᑕᐃᒃᑯᓄᖓ 
ᓯᕗᓂᒃᓴᒥ ᓄᓇᓕᕆᕕᐅᔪᓂᑦ ᖃᐅᔨᓇᓱᐊᕐᓂᐅᓂᐊᖅᑐᓄᑦ, 
ᑕᐃᒪᓇᔭᕆᐊᖃᓂᐊᑐᐊᖅᐸᑕ. 

71. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐱᓕᕆᔪᑎᓕᐅᕆᐊᖃᕋᓗᐊᕐᒪᑕ 
ᐃᒡᓗᖁᑎᒥᖕᓂᑦ ᖃᐅᔨᓴᖅᓯᓂᕐᒧᑦ 
ᐱᓕᕆᔪᓯᕐᓂᑦ ᐊᒻᒪᓗ ᐱᔭᕇᒃᓯᓗᑎᒃ 
ᐃᒡᓗᖁᑎᒥᖕᓂᑦ ᖃᐅᔨᓴᖅᓯᓂᕐᒥᑦ ᒪᓕᒡᓗᒋᑦ 
ᐱᓕᕆᐊᖑᔭᕆᐊᖃᕐᓂᖏᑦ 
ᐱᓕᕆᐊᕕᐅᔭᕆᐊᖃᒃᑐᑎᒍ. (58–62, 65–69) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐃᖃᓇᐃᔭᖃᑎᖃᕐᓂᐊᕐᒪᑕ ᐃᖃᓇᐃᔭᕐᕕᖕᒥᖕᓂ ᐃᖃᓇᐃᔭᕐᕕᖁᑎᓂᑦ 
ᐱᓕᕆᔪᑕᐅᔭᕆᐊᓕᒃᑎᒎᖓᓕᖅᑎᑦᑎᓗᑎᒃ ᐃᒡᓗᖁᑎᖏᑕ 
ᖃᐅᔨᓴᖅᑕᐅᓂᖏᓐᓂᑦ ᐱᓕᕆᔪᓯᖅᑎᒎᖓᓕᕐᓗᑎᒃ ᐊᒻᒪᓗ 
ᐱᔭᕇᒃᑕᐅᓗᑎᒃ ᐃᓗᖁᑎᓂᒃ ᖃᐅᔨᓴᖅᓯᓃᑦ ᓄᓇᕗᑦ ᒐᕙᒪᒃᑯᑦ 
ᐋᖅᑭᒃᓱᖅᓯᒪᓂᖏᓐᓂᑦ ᐊᕐᕌᒍᖓᓂ ᐱᓕᕆᐊᖑᕕᒋᔭᕆᐊᖃᒃᑕᖏᓐᓂ. 



ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᓄᓇᕗᒻᒥ 43 
 

ᐊᑐᓕᖁᔨᔪᑎ ᑭᐅᔪᑎ 

72. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ 
ᐱᓕᕆᐊᖑᑎᑦᑎᔭᕆᐊᖃᓚᕆᓕᕐᒪᑦ 
ᐱᔭᕇᒃᑕᐅᑎᓪᓗᓂᒋᑦ ᖃᓄᐃᓕᖓᓕᕐᓂᖏᓐᓂᑦ 
ᐱᐅᓂᖅᓯᐅᖅᑕᐅᓗᑎᒃ ᖃᐅᔨᓴᖅᓯᔪᑎᑦ 
ᒪᓕᒡᓗᒋᑦ ᐱᓕᕆᒋᐊᕐᕕᒃᓴᖏᑦ.  
(58–62, 65, 70) 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐃᖃᓇᐃᔭᖃᑎᒋᓗᓂᒋᑦ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᐃᓗᒧᑦ ᖃᓄᐃᓕᖓᓕᕐᓂᑦ ᐱᐅᓂᖅᓯᐅᕆᔪᑎᑦ 
ᐱᔭᕇᒃᑕᐅᖁᓗᒋᑦ ᒪᓕᒡᓗᒋᑦ ᐱᓕᕆᐊᖑᕕᒃᓴᖏᑦ. 
ᑎᒥᖑᖅᑎᑕᐅᓯᒪᔪᖅ ᓂᕆᐅᖕᒪᑦ ᐊᑐᓕᖅᑎᑦᑎᒐᔭᕐᓂᕐᒥᖕᓂᑦ ᓄᑖᓄᑦ 
ᐃᒡᓗᑦ-ᖃᓄᐃᓕᖓᓕᕐᒪᖔᑕ ᖃᕋᑕᐅᔭᒃᑰᕈᑎᑦ ᐱᓕᕆᔪᑎᖏᓐᓂᑦ 
ᑕᒫᓂ 2018-19 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 

74. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ 
ᐋᖅᑭᒃᓯᔭᕆᐊᖃᕋᓗᐊᕐᒪᑕ ᐱᐅᓛᓂᑦ 
ᐱᓕᕆᔪᓯᕐᓂᑦ ᐊᐅᓚᑦᑎᓂᕐᒧᑦ ᐊᐳᑎᒥᑦ ᐊᒻᒪᓗ 
ᐃᒪᕐᒥᑦ ᐱᐅᔪᓐᓃᖅᑎᑕᐅᖁᓇᒍ ᓄᓇᐅᑉ 
ᖁᐊᖑᓂᖓ ᓇᖕᒥᓂᖅ ᐃᒡᓗᖁᑎᒥᖕᓂ ᐊᒻᒪᓗ 
ᐃᓚᓕᐅᑎᓗᓂᒋᑦ ᑕᒪᒃᑯᐊ ᐱᓕᕆᔪᓰᑦ 
ᓇᖕᒥᓂᕐᒥᖕᓄᑦ ᐊᐅᓚᔪᑎᒥᓄᑦ 
ᐋᖅᑭᐅᒪᔪᑎᒥᓄᓪᓗ ᐱᓕᕆᔪᓯᑦ. 
ᑕᐃᒪᓇᐅᔪᓐᓇᑐᐊᖅᐸᑕ, ᐃᖃᓇᐃᔭᕐᕕᖁᑎᑦ 
ᐱᓕᕆᖃᑕᐅᓕᖅᑎᑦᑎᔭᕆᐊᓕᐅᒐᓗᐊᑦ 
ᓄᓇᓕᓕᕆᔨᒃᑯᑦ ᒐᕙᒪᖏᓐᓂᑦ 
ᐅᖃᖃᑎᒌᒡᓂᕐᒥ ᒪᑯᓇᓂ ᐊᐳᑎᒥᑦ ᐊᒻᒪᓗ 
ᐃᒪᕐᒥᑦ ᐊᐅᓚᑦᑎᓂᕐᒥ. (58–62, 73) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐃᖃᓇᐃᔭᖃᑎᖃᕐᓂᐊᕐᒪᑕ ᐱᖃᒃᑎᐅᖃᑕᐅᔪᓂᑦ, ᐱᓗᐊᙳᐊᖅᑐᒥᑦ 
ᓄᓇᕗᑦ ᑲᑐᔾᔨᖃᑎᒌᖏᓐᓂᑦ ᓄᓇᓕᓕᕆᔨᖏᓐᓂᑦ, 
ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐃᑲᔪᖅᑕᐅᓗᑎᒃ ᓄᓇᓕᓕᕆᔨᒃᑯᑦ 
ᐋᖅᑭᒃᓱᐃᑎᓪᓗᒋᑦ ᐊᒻᒪᓗ ᐊᑐᕐᓗᑎᒃ ᐱᐅᓛᓂᑦ ᐱᓕᕆᔪᓯᕐᓂᑦ 
ᐊᐅᓚᑦᑎᓂᕐᒧᑦ ᐊᐳᑎᒥᑦ ᐊᒻᒪᓗ ᐃᒪᕐᒥᑦ ᓄᓇᐅᑉ ᖁᐊᖑᓂᖓ 
ᐱᐅᔪᓐᓃᖅᑎᑕᐅᖁᓇᒍ ᓄᓇᓕᐅᔪᑎᓂ ᐱᓕᕆᐊᖑᔪᒪᔪᓂ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐃᖃᓇᐃᔭᖃᑎᖃᕐᓂᐊᕐᒪᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ ᐊᒻᒪᓗ ᓄᓇᓕᓕᕆᔨᒃᑯᓐᓂᑦ 
ᐱᐅᓂᖅᓴᐅᓕᖅᑎᑕᐅᖁᓗᒍ ᐊᐅᓚᑦᑎᓂᖅ ᑰᒡᕕᖕᓂᑦ ᐊᒻᒪᓗ ᐊᐳᑎᐅᑉ 
ᓄᐊᑦᑐᐊᓘᖃᑦᑕᕐᓂᖏᓐᓄᑦ ᐊᑲᐅᙱᓕᐅᕈᑎᓂᑦ. 

91. ᖁᓪᓕᖅ ᐆᒪᖁᑎᓕᕆᔨᒃᑯᖅ 
ᑎᒥᖑᖅᑎᑕᐅᓯᒪᔪᖅ 
ᐋᖅᑭᒃᓯᔭᕆᐊᖃᒃᑑᒐᓗᐊᖅ 
ᓯᕗᓪᓕᐅᑎᔭᕆᐊᓕᖕᓂᑦ ᐊᒻᒪᓗ 
ᑐᕌᒃᑕᐅᔪᒪᔪᓂᑦ ᓄᑕᔾᔨᖅᑕᖅᑐᑦ ᐆᒪᖁᑎᓂᑦ 
(ᓲᕐᓗ ᒪᑯᓂᖓ ᓇᓪᓕᐊᖕᓃᖓᖅᑐᓂᑦ 
ᐱᖃᖃᑎᒋᒍᑎᓂᑦ ᓇᖕᒥᓂᖅ ᐆᒪᖁᑎᒥᖕᓂᑦ 
ᓱᑲᓐᓇᖅᑐᓕᐅᕐᓂᕐᒥᑦ ᑖᑯᓇᖔᖁᔨᖕᒪᖔᕐᒥᒃ 
ᓄᑕᔾᔨᖅᑕᖅᑐᓂᑦ ᐆᒪᖅᑯᑎᓂᑦ). ᑎᑭᑕᐅᔪᒪᔪᑦ 
ᑐᙵᕕᓪᓗᐊᑕᖃᒃᑎᑕᐅᔭᕆᐊᖃᒃᐳᑦ ᐊᒻᒪᓗ 
ᐱᔭᕇᒃᑕᐅᕕᒃᓴᖃᒃᑎᑕᐅᓗᑎᒃ ᑕᒪᒃᑯᐊ 
ᑎᒥᖑᖅᑎᑕᐅᓯᒪᔪᑉ 
ᖃᐅᔨᓴᖅᓯᔪᑎᒋᔪᓐᓇᕋᔭᕐᒪᒋᑦ 
ᐱᓕᕆᓂᖏᓐᓂᑦ. ᓯᕗᓂᒃᓴᒥ ᐅᓂᒃᑳᓕᐊᖑᔪᑦ 
ᑎᒥᖑᖅᑎᑕᐅᓯᒪᔪᒧᑦ ᐱᖃᓯᐅᔨᔭᕆᐊᖃᕋᔭᖅᐳᑦ 
ᐱᕙᓪᓕᐊᓂᕐᒥᖕᓂᑦ 
ᓯᕗᓪᓕᐅᑎᔭᕆᐊᖃᒃᑕᒥᖕᓂᑦ ᐊᒻᒪᓗ 
ᐱᓕᕆᓂᕆᔭᒥᖕᓂᑦ ᑐᕌᕈᒪᔭᒥᖕᓂᑦ. (75–90) 

ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖓ. 
ᐊᖏᖃᑎᖃᓚᐅᕐᒪᑕ. ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐅᖃᖃᑎᖃᕐᓂᐊᕐᒪᑦ ᓄᓇᕗᑦ ᒐᕙᒪᒃᑯᓐᓂᑦ ᐃᓱᒪᓕᐅᕈᑎᖃᕋᓱᐊᕐᓗᑎᒃ 
ᓄᓇᓕᖃᕐᕕᐅᑉ ᓄᑕᔾᔨᖅᑕᖅᑐᑦ ᐆᒪᖅᑯᑎᓂ ᐱᓕᕆᐊᖑᔪᒪᔪᓂ. 
ᑭᖑᓂᖓᒍᑦ ᐊᐱᖅᓱᖅᑐᖃᓚᐅᖅᑎᓗᒍ ᐱᓕᕆᐊᖑᓂᖓᓂ, 
ᑎᒥᖑᖅᑎᑕᐅᓯᒪᔪᖅ ᕿᒥᕐᕈᓂᐊᕐᒪᑦ ᓄᓇᓕᖃᕕᐅᑦ 
ᐱᓕᕆᐊᕆᔪᒪᔭᖏᓐᓂᑦ ᐃᓗᐊᓂ ᑎᑎᕋᒃᓯᒪᔪᑦ ᑎᒥᖑᖅᑎᑕᐅᓯᒪᔪᑉ 
ᐊᔾᔨᐅᓇᓂ ᐊᐅᓚᑦᑎᕕᒋᕙᒃᑕᖓ ᐱᓕᕆᕕᒋᓲᒥᓂ; ᐋᖅᑭᒃᓯᖕᒪᑦ 
ᓈᒪᒃᑐᓂᑦ ᓯᕗᓪᓕᐅᑎᔭᕆᐊᓕᖕᓂᑦ, ᑐᕌᒃᑕᐅᔪᒪᔪᓂᑦ, ᐊᒻᒪᓗ 
ᐱᔭᕇᒃᑕᐅᕕᒃᓴᖓᓂᑦ; ᐊᒻᒪᓗ ᐅᓂᒃᑳᓕᐅᖅᐸᒡᓗᑎᒃ 
ᒪᓕᑦᑎᐊᖅᓯᒪᔪᓂᑦ. ᑎᒥᖑᖅᑎᑕᐅᓯᒪᔪᖅ ᐃᒪᓐᓇᐅᓂᐊᕋᓱᒋᒃᓯᕐᒪᑦ 
ᐱᕙᓪᓕᐊᑎᑕᐅᓂᖓ ᓄᑕᔾᔨᖅᑕᖅᑐᑦ ᐆᒪᖅᑯᑎᑦ 
ᐱᓕᕆᐊᕆᑦᑎᐊᕆᐊᓕᑦ ᐊᒃᑐᖅᑕᐅᓂᐊᓕᕐᒪᑦ ᑎᑭᖑᖅᑎᑕᐅᓯᒪᔪᑉ 
ᒥᑭᔪᑎᖅ ᖃᓄᑎᒋᐅᓂᒋᐅᓂᖏᓐᓂᑦ ᑐᙵᕕᖃᕐᓗᓂ, ᐃᓚᒋᔭᐅᓗᓂ 
ᑮᓇᐅᔭᑎᒍᑦ, ᓄᓇᐅᑉ ᖃᓄᐃᓕᖓᓂᖓᓂ, ᐊᒻᒪᓗ 
ᐋᖅᑭᑦᑎᐊᖅᓯᒪᔭᕆᐊᖃᓂᖏᓄᑦ ᐱᓕᕆᐊᕆᓇᓱᐊᕆᐊᓖᑦ. ᑕᒪᒃᑯᐊ 
ᑕᐃᒪᓇᐃᓕᔪᑕᐅᔪᑦ ᐋᖅᑭᖃᑎᒋᒍᑕᐅᓂᐊᕐᒪᑕ ᑎᒥᖑᖅᑎᑕᐅᓯᒪᔪᑉ 
ᐱᓕᕆᐊᕆᔪᒪᓪᓗᐊᑕᖅᑕᖏᓐᓂ ᐱᔭᐅᑎᑦᑎᒐᔭᕐᓗᓂ 
ᑕᑎᒋᔭᒃᓴᑦᑎᐊᕙᖕᒥᑦ ᐊᑭᑐᓗᐊᖏᓪᓗᓂᓗ ᐆᒪᖅᑯᑎᒥᑦ ᐅᑭᑦᑕᖅᑐᕐᒥ 
ᐃᓂᖃᕈᓐᓇᕐᓗᓂ. 

99. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓯᔭᕆᐊᖃᕋᓗᐊᕐᒪᑦ 
ᑐᕌᕈᒪᔭᒥᓂᑦ ᐅᖅᓱᒃᓴᓄᑦ ᐊᒻᒪᓗ 
ᓱᑲᓐᓇᖅᑐᓂᑦ ᐊᑐᓗᐊᖅᑕᐃᓕᒪᓂᕐᒥᑦ. 
ᓯᕗᓂᒃᓴᒥᑦ ᐅᓂᒃᑳᓕᐅᕐᓂᐅᒐᔭᖅᑐᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᑉ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖑᖅᑎᑕᐅᓯᒪᔪᖅ ᐸᕐᓇᒍᑎᖃᕐᒪᑦ ᖃᐅᔨᓴᕐᓂᐊᕐᓗᓂᒋᑦ ᐅᖅᓱᒃᓴᓂᑦ 
ᐊᒻᒪᓗ ᐆᒪᖅᑯᑎᓂᑦ ᐊᑐᖃᑦᑕᖅᑐᑦ ᓇᓗᓇᐃᓗᓂᒋᑦ ᓇᐅᒃᑯᑦ 
ᐊᑐᐃᓐᓇᐅᔪᖃᕐᒪᖔᑦ ᑮᓇᐅᔭᐃᖏᔪᑎᒃᓴᒥᑦ ᑐᙵᕕᒋᓗᒍ 

ᐊᑐᓕᖁᔨᔪᑎ ᑭᐅᔪᑎ 

ᐱᖃᓯᐅᔨᓯᒪᔭᕆᐊᖃᕋᔭᖅᐳᖅ ᖃᓄᖅ 
ᐅᖅᓱᒃᓴᒥᑦ ᐊᒻᒪᓗ ᓱᑲᓐᓇᖅᑐᒥᑦ ᐊᑐᕐᓂᖅ 
ᐊᓯᕈᒃᓯᒪᑎᒋᓕᕐᒪᖔᑦ ᖃᖓᖑᖅᐸᓪᓕᐊᓂᖓᓂ 
ᐊᓂᒍᖅᐸᓪᓕᐊᔪᒥ ᐊᒻᒪᓗ 
ᐅᖃᖃᑎᒋᒍᑎᖃᕐᓗᑎᒃ ᖃᓄᖅ 
ᑎᒥᖑᖅᑎᑕᐅᓯᒪᔪᖅ ᐱᓕᕆᓐᓂᕐᒪᖔᑦ 
ᐱᓕᕆᐊᕆᓇᓱᐊᕐᓗᓂᒋᑦ ᑐᕌᕈᒪᔭᓂᑦ. (75–79, 
92–98) 

 

ᐊᑐᐃᓐᓇᐅᑎᑕᐅᔪᖃᕐᓂᖅᐸᑦ ᑮᓇᐅᔭᖃᒃᑎᑦᑎᔪᑎᓂᑦ 
ᑕᐃᑯᓄᙵᖓᓗᐊᑕᖅᑐᓂᒃ ᓴᓂᕐᕙᒃᑕᐅᓯᒪᔪᓄᑦ ᐆᒪᖅᑯᑎᑦ 
ᓄᑕᔾᔨᖅᓱᖅᑕᐅᓂᖏᓄᑦ. ᑐᕌᒃᑕᐅᔪᒪᔪᑦ ᐊᒻᒪᓗ ᓯᕗᓂᒃᓴᒥᑦ 
ᐅᓂᒃᑳᓕᐅᖃᑦᑕᕐᓃᑦ ᑐᓴᖅᑎᑕᐅᓂᐊᖅᐳᑦ ᐱᔭᕇᒃᑕᐅᔪᑎᖏᓐᓂᑦ 
ᑖᒃᑯᐊ ᐃᖃᓇᐃᔮᖑᔪᑦ, ᑐᑭᓯᔭᐅᓯᒪᓗᑎᒃ ᑕᒪᒃᑯᐊ 
ᓯᕗᓪᓕᐅᑎᔭᕆᐊᓕᑦ ᑕᕙᓂ ᐃᖃᓇᐃᔮᖑᔪᒥ ᒪᓕᑐᐃᓐᓇᕐᓂᐊᕐᒪᑕ 
ᓄᓇᕗᑦ ᒐᕙᓚᒃᑯᑦ ᐱᓕᕆᐊᕆᔭᕆᐊᖃᒃᑕᖏᓐᓂᑦ ᐊᒻᒪᓗ 
ᐱᓕᕆᖁᔨᓂᖏᓐᓂᑦ ᑎᒥᖑᖅᑎᑕᐅᓯᒪᔪᑉ ᑲᑎᒪᔨᖏᓐᓂᑦ 
ᑐᑭᒧᐊᒃᑎᑦᑎᔨᓂᑦ. ᑎᒥᖑᖅᑎᑕᐅᓯᒪᔪᖅ ᒪᓕᒋᐊᖃᕐᒪᑦ 
ᒪᓕᒃᑕᐅᔭᕆᐊᓕᖕᓂᑦ ᑐᕌᖓᔪᓂᑦ ᐃᒡᓗᖁᑎᓄᑦ 
ᓴᓇᓯᒪᓂᐅᔭᕆᐊᓕᖕᓄᑦ ᐊᒻᒪᓗ ᐆᒪᖅᑯᑎᑐᓗᐊᖏᓪᓗᑎᒃ ᑕᒫᓂ 
ᐅᑭᐅᖅᑕᖅᑑᑉ ᓯᓚᖓᓂ. 

100. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐊᑑᑎᖃᑦᑎᐊᖅᑐᓂᒃ 
ᐱᓕᕆᒋᐊᕈᑎᖃᕆᐊᓕᐅᒐᓗᐊᖅ ᐆᓇᖅᑐᒥᑦ 
ᐅᑎᖅᑎᑦᑎᔪᑎ ᐊᓂᐊᑦᑎᕕᑦ (HRV) 
ᐋᖅᑭᐅᒪᑎᑕᐅᓚᕆᖁᓗᒋᑦ 
ᑕᐃᒪᓐᓇᐅᔭᕆᖃᒃᑎᑕᐅᕐᓂᖓᓄᑦ ᐅᑯᑎᒎᓇ 
ᐋᖅᑭᐅᒪᑎᑦᑎᓂᕐᒧᑦ ᐱᓕᕆᔪᑎᓂᑦ. (75–79, 
92–98) 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑭᐅᔪᑎᖏᑦ. ᐊᖏᖃᑎᖃᓚᐅᕐᒪᑕ. 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐊᑐᖅᑕᐅᓚᕆᒃᑎᑦᑎᓂᐊᕐᒪᑦ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᔪᑎᓂᑦ 
ᑐᕌᖓᔪᓂᑦ ᐆᓇᖅᑐᒥᑦ ᐅᑎᖅᑎᑦᑎᔪᑎᑦ ᐊᓂᐊᑦᑎᕕᑦ (HRVs) 
ᐊᑐᓕᖅᑎᑕᐅᓗᑎᒃ ᒪᓕᒡᓗᒋᑦ ᐱᓕᕆᐊᖑᒋᐊᕐᕕᒃᓴᖏᑦ. 

105. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᒐᕙᒪᒃᑯᑦ ᐱᔨᑦᓯᕈᑎᖏᑦ 
ᐊᑐᖅᑕᐅᑎᑦᑎᓚᕆᒋᐊᓕᐅᒐᓗᐊᑦ ᑭᒃᑯᓕᒫᓄᑦ 
ᐅᓂᒃᑳᓕᐅᖃᑦᑕᕐᓗᑎᒃ ᓄᓇᕗᑦ ᐆᒪᖅᑯᑎᓂᑦ 
ᐊᐅᓚᑦᑎᓂᕐᒧᑦ ᐱᓕᕆᔪᑎᑦ 
ᐊᖑᒪᑎᑎᑕᐅᕙᒡᓗᑎᒃ ᐅᓪᓗᒥᒧᑦ. (75–79, 
101–104) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᑭᐅᔪᑎᖏᑦ. 
ᐊᖏᖃᑎᖃᓚᐅᕐᒪᑕ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐱᓕᕆᓇᓱᐊᕐᓂᐊᕐᒪᑕ ᐊᑐᖅᑕᐅᓚᕆᖁᓗᒋᑦ ᑐᓴᐅᒪᔪᑎᒃᓴᑦ 
ᐅᖃᓚᐅᑎᖃᒃᓯᒪᔪᑦ ᓄᓇᕗᑦ ᐆᒪᖅᑯᑎᓕᕆᓂᕐᒥᑦ ᐊᐅᓚᑦᑎᓂᖅ 
ᐱᓕᕆᔪᑎ ᐅᓪᓗᒥᒧᑦ ᐊᖑᒪᑎᑕᐅᓗᓂ ᐱᓕᕆᕕᐅᑉ ᐃᑭᐊᕿᕕᖓ. 

